
1919-cu ildən çıxır Təsisçi� Azərbaycan Respublikası Prezidentinin İşlər İdarəsi və qəzetin redaksiya heyəti

COP29-un  
10-cu  
günü

Aİ-nin sərhəd missiyası – sülhə və 
etimad  quruculuğuna zərbə

MüşaKidəoilik müddətinin uzadılması yəni bu qədər Yacibdir"

Avropa İttifaqının Azərbaycan – Ermənistan şərti sərhədinin Ermənistan 
tərəfində fəaliyyət göstərən mülki müşahidə missiyasının müddətinin 
uzadılması ilə bağlı məsələ yenidən gündəmdədir. İndi bu barədə söz açan   
Aİ-nin Ermənistandakı səfiri Vasilis Maraqosdur. Ԥslində, Maraqosun bu barədə 
bildirdiklərində hansısa bir qeyri-adilik yoxdur. Ancaq onun dediklərindən 
gəlinən nəticə budur ki, yaxın günlərdə məsələ ilə bağlı yekun qərar veriləcək. 

Əvvəla, onu bildirək ki, Aİ-nin Ermə-
nistandakı mülki missiyası kollektiv Qər-
bin Cənubi Qafqaz coğrafiyasından, belə 
demək mümkünsə, siyasi tutacaq yeridir. 
Amma, böyük ölçüdə, bu təsisat təskin-
likdən başqa bir şey deyil. Halbuki, əvvəl 
tamam başqa təsəvvürlər var idi. Sadəcə, 
gözləntilər özünü doğrultmadı. Səbəb 

Azərbaycanın apardığı uğurlu xarici si-
yasət kursudur. 

Qətiyyətlə demək olar ki, ölkəmiz Aİ 
missiyasının lazımsız quruma çevrilmə-
sində həlledici rol oynadı. Təsisat Fran-
sanın kustar üsulla düzəldilmiş oyuncağı 
obrazından çıxa bilmədi. Qərbdə yaxşı 
anladılar ki, missiyanın iş prinsipini güc-

ləndirmək, onu hərbiləşdirərək NATO-nun 
strukturu halına salmaq, Azərbaycanla mü-
nasibətlərə xələl gətirəcək. Parisin kor er-
məni sevdasına görə buna gedilə bilməzdi 
və gedilmədi. Nəticədə, obrazlı ifadə etsək, 
müşahidəçilərin binoklları əllərində qaldı. 

Bəli, “binokl diplomatiyası” fayda ver-
məsə də, missiya məntiqi Qərbin gündə-
mindən düşmür. Həm də ona görə düşmür 
ki, müşahidəçilərin daha fərqli formatda 
fəaliyyət göstərməsini hesablayanlar qal-
maqdadır. Onların baxışlarına görə, mis-
siya gələcək üçün bazadır. Perspektivi 
Ermənistan hakimiyyətində də düşünürlər. 
Ən pisi isə budur. Çünki mövcud düşüncə 
rəsmi İrəvanın alət ampluasını möhkəm-
ləndirir. 

Ermənistan iqtidarının təmsilçiləri-
nin məqsədi Aİ-nin müşahidə missiyasını 
Azərbaycana qarşı mübarizədə daha işlək 
hala gətirməkdir. İndiki durum onlara sərf 
etmir və ara-sıra narazılıqlarını dilə gəti-
rirlər. Məsələn, Ermənistanın baş naziri 
Nikol Paşinyan hələ 2023-cü ilin mayın-
da Praqada Transatlantik Münasibətlər 
Mərkəzindəki müzakirələr zamanı bildir-
mişdi ki, Aİ-nin müşahidəçiləri ölkəsinin 
təhlükəsizliyinə heç bir zəmanət vermir, 
əksinə yeni çağırışlar yarada bilər. Təx-
minən belə: bizi daha yaxşı qoruyun. Qo-
ruyun ki, siz deyəni edək.

�ardÕ �-Fü səhifədə�

İrəvan həm sülhdən 
dəm vurur, həm də 

bizi ittiham edir
Ermənistan hakimiyyəti bir tərəfdən 

Azərbaycanla sülh və dövlətlərarası 
münasibətlərin qurulması haqqında 
ikitərəfli saziş layihəsi üzrə danışıqlar aparır, 
digər tərəfdən isə qeyri-konstruktiv mövqe 
tutur, prosesi poza biləcək əməllərə imza 
atır. Sözsüz ki, bu əməllərin ən başlıcası 
ölkənin konstitusiyasında Azərbaycana 
qarşı ərazi iddialarını özündə ehtiva edən 
müddəaların qalmasıdır. Aydın görünür 
ki, sülh sazişini yekunlaşdırmaq üçün 
yeganə maneəni aradan qaldırmaq isə məhz 
Ermənistanın istəyindən asılıdır. Bu maneə 
Ermənistanda konstitusion şəkildə təsbit 
edilmiş Azərbaycana qarşı ərazi iddialarıdır.

Ermənistanın danışıqlar prosesini pozmaq istə-
yinin daha bir nümunəsi müxtəlif ölkələrdən böyük 
həcmdə silah-sursat almasıdır. Bundan əlavə, rəsmi 
İrəvan Haaqada yerləşən Birləşmiş Millətlər Təşki-
latının Beynəlxalq Ədalət Məhkəməsində �BƏM� 
də Azərbaycana qarşı hüquqi müstəvidə iddiasını 
davam etdirir. Dünən yayılan məlumatda bildirilir 
ki, məhkəmə Ermənistan və Azərbaycana 2025-ci 
il noyabrın 12-dək BMT-nin İrqi ayrı-seçkiliyin bü-
tün formalarının ləğv edilməsi haqqında beynəlxalq 
Konvensiyasının pozulması ilə bağlı iş üzrə əks 
arqumentlər təqdim etmək üçün vaxt verib. Söhbət 
Azərbaycanın Ermənistana qarşı 2021-ci il sentyab-
rın 23-də verdiyi şikayəti əsasında başlanmış işdən 
gedir.

Bildirilir ki, BƏM 2022-ci il yanvarın 21-də 
verdiyi qərarı nəzərə alaraq, Azərbaycanın arqu-
mentinin, Ermənistanın isə əks-arqumentinin veril-
məsi üçün müvafiq müddətlər kimi 2023-cü il 23 
yanvar və 2024-cü il 23 yanvar tarixlərini müəyyən 
edib.

�ardÕ �-Fü səhifədə�

Avropa Şurasının milli azlıqlar və 
Qarabağ erməniləri “oyunbazlığı”

4urumun MəşYərət .Rmitəsi erməni  
aYantürizminə “nəIəs Yermək”əzmindədir

“Ayının min oyunu bir armudun başındadır”. Avropa Şurasının Milli 
azlıqların müdafiəsi ilə bağlı Çərçivə Konvensiyası üzrə Məşvərət Komitəsinin 
yekun rəyində yer alanlar, istər-istəməz, bu atalar sözünü xatırladır. Görünür, 
sənədi hazırlayanların bir əsas məqsədi var. Söhbət ermənipərəstlikdən gedir. 

AŞ-nin Məşvərət Komitəsi rəyində 
bildirib ki, guya, Azərbaycanda söz və sər-
bəst toplaşmaq azadlığına qoyulan məhdu-
diyyətlər milli azlıqlara mənsub şəxslərin 
öz hüquqlarından səmərəli istifadə imkan-
larını heçə endirir. Bunu başa düşdük. O 
anlamda ki, söz və ifadə azadlığına dair 
məsələlər Qərb dairələrinin ənənəvi an-
ti-Azərbaycan siyasətinin zay məhsulla-
rıdır. Onlar bu məhsulları harada və necə 
gəldi gündəmə gətirirlər. Başlıca məsələ bu 
siyasətin sırf ermənipərəstlik müstəvisində 
ortaya atılmasıdır. Aydındır ki, Azərbayca-
nın təməl insan haqlarına riayət etməmə-
sinə dair “mükalimə” həmin haqlardan 
Qarabağ ermənilərinin bəhrələnməsinin 
mümkünsüzlüyü təsəvvürünü formalaşdır-
mağa yönəlib. O da məlumdur ki, ölkəmiz-
də milli azlıqlar çoxdur və onların təmsil-
çiləri vətəndaş kimi bütün imtiyazlardan 
bəhrələnirlər. Yəni, AŞ-nin “rəyçiləri”, hər 
şeydən əvvəl, bunu nəzərə almalıdırlar. 

Bəli, məşvərət komitəsinin açıqladı-
ğı məqamlar, belə demək mümkünsə, sırf 
armud məsələsidir. Komitə qondardığı 

məhdudlaşma mühitinə nəzərən bildirib 
ki, Qarabağ münaqişəsindən sonra yaran-
mış vəziyyəti həll etməyə yönələn təcili 
tədbirlər görülməlidir. Həqiqətən, ortada 
AŞ adına son dərəcə rəzil və miskin durum 
var. O boyda təşkilat olasan, hesabat hazır-
layasan, sənəd birbaşa erməni sevdasına 
köklənsin. Bu, bütün mütərəqqi dəyərləri 
avantüra üçün qurban verməkdir. 

�ardÕ �-Fü səhifədə�

COP29� 300-500 milyard dollarlıq yeni maliyyə hədəfi 
Bakıda keçirilən BMT-nin İqlim 

Dəyişmələri üzrə Çərçivə Konvensiyasının 
Tərəflər Konfransının 29-cu sessiyası (COP29) 
çərçivəsində yeni maliyyə hədəfinin müəyyən 
olunması üçün 300-500 milyard dollar arasında 
yeni maliyyə hədəfi ətrafında danışıqlar gedir.

Danışıqlara yaxın diplomatik mənbənin verdiyi məlu-
mata əsasən, danışıqlar sərt və ciddi surətdə davam edir.

Mənbənin bildirdiyinə görə, Avropa İttifaqı �Aİ� və 
ABŞ böyük maliyyə yükünün altına girmək istəmir. Aİ-də 
başa düşürlər ki, bunu indi etmək lazımdır, çünki ABŞ-də 
Donald Tramp hakimiyyətə gələndən sonra bunu etmək 
mümkün olmayacaq.

Məlumata görə, kollektiv Qərb hər bir vəchlə yüksək 
inkişaf səviyyəsi və maliyyə imkanları olan inkişaf et-
məkdə olan ölkələri prosesə daxil etmək istəyir. Qərb xü-
susilə bu prosesə Çin, Qətər və bu qəbildən olan ölkələri 
cəlb etmək niyyətindədir.

(ardı 3-cü səhifədə)

COP29  qlobal  iqlim  savaşının 
həmrəylik  məkanıdır

Bakıda “Xəzər Evi Platforması” yaradıldı
Dünən COP29 çərçivəsində “Xəzər dənizi və 

davamlı inkişaf� ətraf mühitin mühafizəsi” adlı 
beynəlxalq konfrans keçirilib. Qeyri-Hökumət 
Təşkilatlarına Dövlət Dəstəyi Agentliyinin 
təşkilatçılığı ilə keçən tədbirdə Xəzəryanı 
ölkələrdən olan bir sıra QHT nümayəndələri, 
tanınmış beynəlxalq ekspertlər iştirak ediblər.

Qazaxıstan Respublikasının Mədəniyyət və İnfor-
masiya Nazirliyinin Vətəndaş Cəmiyyəti Məsələləri 
Komitəsinin sədri Gülbarə Sultanova Xəzərin problem-
lərinin həlli istiqamətində QHT-lərin təşəbbüskarlığı-
nı yüksək qiymətləndirib. İsveçrənin Qlobal Su, Ətraf 
Mühit və Sağlamlıq İnstitutunun təsisçisi Nidal Salim 
Xəzər dənizinin mühüm geostrateji əhəmiyyət daşıdı-
ğını, onun üzləşdiyi çağırışların qlobal məzmuna ma-
lik olduğunu qeyd edib. Mərkəzi Asiya Regional Ətraf 
Mühit Mərkəzinin rəhbəri Vladimir Qrebnev isə bildirib 
ki, Xəzər dənizi ölkələri ayırmır, əksinə birləşdirir, onun 
üzləşdiyi problemlərin həlli də həmrəylik, birgə fəaliy-
yət, səfərbərlik tələb edir.

(ardı 6-cı səhifədə)

“Azərbaycan Respublikasının 2024-cü il dövlət büdcəsi haqqında” Azərbaycan 
Respublikasının 2023-cü il 5 dekabr tarixli 1028-VIQ nömrəli Qanununun tətbiqi ilə 

bağlı bir sıra məsələlər barədə” Azərbaycan Respublikası Prezidentinin 2023-cü il  
26 dekabr tarixli 2424 nömrəli Fərmanında  dəyişiklik edilməsi haqqında

Azərbaycan 5esSublikası 3rezidentinin )ərmanı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq qərara alıram�

1. “Azərbaycan Respublikasının 2024-
cü il dövlət büdcəsi haqqında” Azərbaycan 
Respublikasının 2023-cü il 5 dekabr tarixli 
1028-VIQ nömrəli Qanununun tətbiqi ilə 
bağlı bir sıra məsələlər barədə” Azərbay-
can Respublikası Prezidentinin 2023-cü il 
26 dekabr tarixli 2424 nömrəli Fərmanı-

nın �Azərbaycan Respublikasının Qanun-
vericilik Toplusu, 2023, ʋ 12 �I kitab�, 
maddə 1685 �Cild I�� 2024, ʋ 4, maddə 
373, ʋ 5 �I kitab�, maddə 526, ʋ 7, mad-
də 777� Azərbaycan Respublikası Prezi-
dentinin 2024-cü il 5 oktyabr tarixli 206 
nömrəli Fərmanı� 1-ci hissəsindəki cəd-
vəlin 1.11.3.2.1-ci abzasında hər iki halda 
“70,000,000.0” rəqəmləri “41,700,000.0” 
rəqəmləri ilə əvəz edilsin.

2. Azərbaycan Respublikasının Na-
zirlər Kabineti bu Fərmandan irəli gələn 
məsələləri həll etsin. 

ølham Ə/ø<(V, 
 $zərba\Fan 5esSublikasÕnÕn 

3rezidenti
Bakı şəhəri, 19 noyabr 2024-cü il

Bir sıra birinci instansiya məhkəmələri 
hakimlərinin  təyin edilməsi haqqında 
Azərbaycan 5esSublikası 3rezidentinin 6ərəncamı

Məhkəmə-Hüquq Şurasının təkliflərini 
nəzərə alaraq, Azərbaycan Respublikası 
Konstitusiyasının 109-cu maddəsinin 9-cu 
bəndini rəhbər tutaraq qərara alıram�

1.  “Məhkəmələr və hakimlər haqqın-
da” Azərbaycan Respublikası Qanununun 
94-cü və 96-cı maddələrinə uyğun olaraq, 
hakim vəzifəsinə aşağıdakı namizədlər bi-
rinci instansiya məhkəmələrinin hakimləri 
təyin edilsinlər:

ağır cinayətlər  
məhkəmələri üzrə�

Gəncə Ağır Cinayətlər Məhkəməsi
İbişov İlkin İlqar oğlu
Müslümov Bəhruz Firizman oğlu
Lənkəran Ağır Cinayətlər 

 Məhkəməsi
Nəbiyev Cavanşir Şirvan oğlu
Nuriyev Aqil Abdul oğlu
Şəki Ağır Cinayətlər Məhkəməsi
Aşurova Günay Raqif qızı 

hərbi məhkəmələr üzrə�
Tərtər Hərbi Məhkəməsi
Qənbərov Tağı Ədalət oğlu
inzibati məhkəmələr üzrə:
Gəncə İnzibati Məhkəməsi
Hüseynov Nurəli Əvəz oğlu
Sumqayıt İnzibati Məhkəməsi
Mahmudlu-Abbaszadə Mehriban 

 Tapdıq qızı
Məmmədli Qəşəm Fərhad oğlu
Şəki İnzibati Məhkəməsi
Şirinova Əsədova Günel Soltan qızı

kommersiya məhkəmələri üzrə�
Gəncə Kommersiya Məhkəməsi
Məmmədli Əbülfəz Namiq oğlu
Şəki Kommersiya Məhkəməsi
Hüseynova Elnarə Ramiz qızı
Şirvan Kommersiya Məhkəməsi
Nəbiyev Rəmzi Sultan oğlu

Bakı şəhərinin rayon 
məhkəmələri üzrə�

Bakı şəhəri Binəqədi Rayon 
 Məhkəməsi

İbrahimova Aytəkin Nazim qızı

Nəsibov Samir Nadir oğlu
Bakı şəhəri Xətai Rayon Məhkəməsi
Şövkətli-Mənsimli Leyla Şahin qızı
Bakı şəhəri Sabunçu Rayon 

 Məhkəməsi
Həsənov Teymur Həsən oğlu
Məmmədova Günel İqbal qızı
Bakı şəhəri Yasamal Rayon 

 Məhkəməsi
Əsədzadə Aytəkin Aqil oğlu

rayon (şəhər)  
məhkəmələri üzrə�

Ağstafa Rayon Məhkəməsi
Mürsəlova Heyran Mehman qızı
Astara Rayon Məhkəməsi
Meybullayeva Şəfiqə Eldar qızı
Balakən Rayon Məhkəməsi
Cəfərova Arifə Namus qızı
Bərdə Rayon Məhkəməsi
Məhərrəmov Bayram Yusif oğlu
Xaçmaz Rayon Məhkəməsi
Bayramov Samir Zakir oğlu
İmişli Rayon Məhkəməsi
Ağakişiyeva Lətafət Almazxan qızı
Lənkəran Rayon Məhkəməsi
Ələsgərov Elvin Əvəz oğlu
Masallı Rayon Məhkəməsi
Hüseynov Elşən Təbrizoviç
Siyəzən Rayon Məhkəməsi
Quluzadə Günel Cəbrayıl qızı
Sumqayıt Şəhər Məhkəməsi
İsmayılova Günel Rza qızı
Nəsimiyev Fərid Aydın oğlu
Şəmkir Rayon Məhkəməsi
Heydərova Nazlı Azər qızı
Şirvan Şəhər Məhkəməsi
İmanov Əli Sərməz oğlu
Tovuz Rayon Məhkəməsi
Hacıyev Süleyman Aslan oğlu
=aqatala Rayon Məhkəməsi
Məmmədova Zərifə Faiq qızı.
2. Bu Sərəncam imzalandığı gündən 

qüvvəyə minir.

ølham Ə/ø<(V, 
 $zərba\Fan 5esSublikasÕnÕn 

3rezidenti
Bakı şəhəri, 19 noyabr 2024-cü il

“Xəzər dənizinin �gölünün� Azərbaycan Respublikasına mənsub olan bölməsində süni 
torpaq sahələrinin yaradılması haqqında” Azərbaycan Respublikasının 2024-cü il  

7 may tarixli 1143-VIQ nömrəli Qanununun icrası ilə əlaqədar Azərbaycan 
Respublikası Prezidentinin bəzi fərmanlarında  dəyişiklik edilməsi barədə

Azərbaycan 5esSublikası 3rezidentinin )ərmanı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq, “Xəzər dənizinin �gölünün� 
Azərbaycan Respublikasına mənsub olan 
bölməsində süni torpaq sahələrinin yara-
dılması haqqında” Azərbaycan Respubli-
kasının 2024-cü il 7 may tarixli 1143-VIQ 
nömrəli Qanununun icrası ilə əlaqədar 
 qərara alıram�

1. “Torpaq icarəsi haqqında” Azərbay-
can Respublikası Qanununun tətbiq edil-
məsi barədə” Azərbaycan Respublikası 
Prezidentinin 1999-cu il 12 mart tarixli 116 
nömrəli Fərmanının �Azərbaycan Respub-
likasının Qanunvericilik Toplusu, 1999, 
ʋ 3, maddə 168 �Cild I�� 2024, ʋ 6 �I ki-
tab�, maddə 665, ʋ 8, maddə 938�  2.4-cü 

 bəndinə birinci halda “münasibətdə” sö-
zündən əvvəl “, Xəzər dənizinin �gölünün� 
Azərbaycan Respublikasına mənsub olan 
bölməsində yaradılan süni torpaq sahəsinin 
icarəyə verilməsinə” sözləri əlavə edilsin.

2.  “Azərbaycan Respublikasının 
1999-cu il 25 iyun tarixli Qanunu ilə təs-
diq edilmiş Azərbaycan Respublikasının 
Torpaq Məcəlləsinin icrasının təmin edil-
məsi barədə” Azərbaycan Respublikası 
Prezidentinin 2000-ci il 6 mart tarixli 291 
nömrəli Fərmanının �Azərbaycan Respub-
likasının Qanunvericilik Toplusu, 2000,  
ʋ 3   �I kitab�, maddə 158 �Cild I�� 2024, 
ʋ 6 �I kitab�, maddə 665, ʋ 7, maddə 823, 
ʋ 8, maddə 938� 1-ci hissəsində aşağıdakı 
dəyişikliklər edilsin:

2.1. dördüncü abzasa “verilməsi” sö-
zündən sonra “, habelə Xəzər dənizinin 
�gölünün� Azərbaycan Respublikasına 
mənsub olan bölməsində yaradılan süni 
torpaq sahəsinin icarəyə verilməsi” sözləri 
əlavə edilsin�

2.2. on beşinci abzasa “münasibətdə” 
sözündən əvvəl “, Xəzər dənizinin �gölü-
nün� Azərbaycan Respublikasına mənsub 
olan bölməsində yaradılan süni torpaq 
sahəsinin icarəyə verilməsinə” sözləri 
əlavə edilsin. 

ølham Ə/ø<(V, 
 $zərba\Fan 5esSublikasÕnÕn 

Baş nazirin ÜST-nin regional 
direktoru ilə görüşü

Azərbaycan Respublikasının Baş naziri Ԥli Ԥsədov noyabrın 19-da 
Ümumdünya Səhiyyə Təşkilatının (ÜST) Avropa üzrə regional direktoru 
Hans Klüqe ilə görüşüb.

Nazirlər Kabinetindən bildiriblər ki, 
görüşdə Bakıda davam edən COP29-un 
əhəmiyyəti vurğulanıb, konfrans çərçivə-
sində iqlim dəyişikliklərinin sağlamlığa 
təsirlərinin azaldılması ilə bağlı müxtəlif 
tədbirlərin keçirildiyi qeyd edilib. 

Azərbaycan ilə Ümumdünya Səhiyyə 
Təşkilatı arasında səmərəli əməkdaşlığın 
səviyyəsindən məmnunluq ifadə olunub, 
ölkəmizdə səhiyyə sahəsində həyata keçi-

rilən proqram və layihələrin ÜST-nin pri-
oritet istiqamətləri və BMT-nin Dayanıqlı 
İnkişaf Məqsədləri ilə üst-üstə düşdüyü 
vurğulanıb.

Söhbət zamanı səhiyyənin müxtəlif 
sahələrində, o cümlədən, iqlim dəyişiklik-
lərinin insan sağlamlığına təsirlərinin azal-
dılması istiqamətində əməkdaşlıq perspek-
tivləri müzakirə olunub.

XQ

Prezident Administrasiyasının rəhbəri  
Samir Nuriyevin UN-HABITAT heyəti ilə görüşü

Noyabrın 19-da Azərbaycan Res-
publikası Prezidenti Administrasiya-
sının rəhbəri, COP29 üzrə Təşkilat 
Komitəsinin sədri Samir Nuriyev 
COP29 çərçivəsində ölkəmizdə səfər-
də olan Birləşmiş Millətlər Təşki-
latının Məskunlaşma Proqramının 
(8N-HAB,TAT) icraçı direktoru xa-
nım Anaklaudia Rossbaxın başçılıq 
etdiyi nümayəndə heyəti ilə görüşüb.

Görüşdə A.Rossbax COP29-un yüksək 
səviyyədə təşkil olunması münasibətilə 
Azərbaycanı təbrik edib və sədrlik fəaliy-
yətində ölkəmizə müvə൵əqiyyətlər arzula-
yıb. 

S.Nuriyev Azərbaycan ilə 
 UN-HABITAT arasında əməkdaşlığı və 

ölkəmizin COP29 Sədrliyinin fəaliyyət 
gündəliyinin prioritetləri sırasında urbani-
zasiya mövzusunun yer almasını məmnun-
luqla qeyd edib.

Görüşdə Azərbaycan ilə  UN-HABITAT 
arasında həyata keçirilmiş faydalı əmək-
daşlıq çərçivəsində 2022-ci ildə Ağdam 
şəhərində, 2023-cü ildə Zəngilanda Mil-
li Şəhərsalma forumlarının və Bakıda 
“Ümumdünya Məskunlaşma Günü” təd-
birlərinin uğurlu təşkili vurğulanıb.

S.Nuriyev qlobal və regional tədbir-
lərin yüksək səviyyədə təşkil edilməsin-
də böyük təcrübəyə malik Azərbaycanın 
2026-cı ilin mayında BMT-nin ən vacib 
tədbirlərindən biri olan 13-cü Ümumdün-
ya Şəhərsalma Forumuna ev sahibliyi et-
məsinin Azərbaycan ilə UN-HABITAT 

arasında səmərəli əməkdaşlığın təzahürü 
olduğunu bildirib.

A.Rossbax ölkəmizin  UN-HABITAT-ın 
fəaliyyətinə göstərdiyi dəstəyi və verdiyi 
könüllü maliyyə töhfələrini yüksək qiy-
mətləndirib. 

Görüşdə, həmçinin işğaldan azad olun-
muş ərazilərin yenidən qurulması və bər-
pasından, orada keçmiş məcburi köçkün-
lərin dayanıqlı məskunlaşmasının təmin 
edilməsi istiqamətində aparılan işlərdən 
bəhs olunub, UN-HABITAT ilə bu sahədə 
əməkdaşlıq məsələləri müzakirə edilib.

Bundan əlavə, 2026-cı ildə Bakıda 
keçirilməsi planlaşdırılan Ümumdünya 
Şəhərsalma Forumu ilə əlaqədar hazırlıq 
işlərinə dair ətraflı fikir mübadiləsi aparı-
lıb.

XQ

ÜƏMT-nin nümayəndə heyəti Əqli Mülkiyyət Agentliyində 
Ԥqli Mülkiyyət Agentliyinin İdarə 

Heyətinin sədri Kamran İmanov BMT-
nin İqlim Dəyişmələri üzrə Çərçivə 
Konvensiyasının Tərəflər Konfransının 
29-cu sessiyasında (COP29) iştirak edən 
Ümumdünya Ԥqli Mülkiyyət Təşkilatı-
nın Baş direktorunun köməkçisi, Qlobal 
məsələlər və tərəfdaşlıq sektorunun rəh-
bəri  Edvard Kvakvanın rəhbərlik etdiyi 
nümayandə heyəti ilə görüşüb. 

Kamran İmanov qonaqları salamlayaraq 
“yaşıl” gələcəyin təmin olunmasında innova-
siyaların aparıcı rolu və bu sahədə əqli mül-
kiyyətin əhəmiyyəti barədə danışdı. Qeyd 
etdi ki, ÜƏMT nümayəndələrinin uğurla da-
vam edən COP29-da iştirakı bu beynəlxalq 
qurumun belə qlobal tədbirə böyük diqqəti-
nin göstəricisidir.

Kollektiv təcrübəyə, ixtiraçılığa və krea-

tivliyə əsaslanaraq, insan cəmiyyətinin “ya-
şıl” gələcək yaratmağa qadir olduğunu qeyd 
edən K.İmanov bildirdi ki, Azərbaycanda 
“yaşıl patent”lərə dair iddia sənədlərinin eks-
pertizasının daha da sürətləndirilməsi barədə 
Agentliyin aidiyyəti struktur bölmələrinə və 
tabeliyindəki quruma müvafiq tapşırıqlar ve-
rilmişdir. O, xüsusi olaraq Prezident İlham 

Əliyevin uzaqgörənliyi ilə əqli mülkiyyət 
sahəsində konseptual və institusional islahat-
lar aparıldığını və bu islahatlar çərçivəsində 
uğurlu və unikal idarəetmə modelinin yara-
dıldığını xüsusi olaraq diqqətə çatdırdı. 

İnfrastrukturun təkmilləşdirilməsi və ins-
titusional dəyişikliklər sırasında Agentlikdə 
sənaye mülkiyyəti obyektlərinin patentləş-

dirilməsi və qeydiyyatı üçün iddia sənədləri-
nin qəbulu 24�7 rejimində fəaliyyət göstərən 
“Patentlərə, Əmtəə Nişanlarına Açıq Hədəf” 
�PƏNAH� rəqəmli informasiya sistemi va-
sitəsilə həyata keçirilir. Bu sistem vasitəsi ilə 
tətbiq edilən “vahid pəncərə” və “istənilən 
yerdən xidmətə əlçatanlıq” prinsipi açıqlığı, 
operativliyi və şə൵aflığı təmin edib, əqli mül-

kiyyət üzrə göstərilən dövlət xidmətlərinin 
səmərəsini və səviyyəsini artırıb. 

ÜƏMT-nin Baş direktorunun köməkçisi, 
Qlobal məsələlər və tərəfdaşlıq sektorunun 
rəhbəri cənab Edvard Kvakva səmimi görüşə 
görə minnətdarlıq edərək, rəhbərlik etdiyi 
nümayəndə heyətinin COP29-da iştirakından 
son dərəcə məmnun qaldıqlarını bildirmişdir. 
O, “:IPO Green” platforması çərçivəsində 
COP29-da təqdim olunacaq “Yaşıl Texno-
logiya Kitabı”nın yeni nəşrini Kamran İma-
nova təqdim etmişdir. Kitabda enerji texno-
logiyalarına xüsusi diqqət yetirilir.

Cənab Kvakva Azərbaycanda keçirilən 
COP29-la bağlı yüksək təşkilatçılığı və peşə-
karlığı, həm də əqli mülkiyyət sahəsinə aid 
mövcud görüşdən böyük məmnunluğunu dilə 
gətirərək ÜƏMT-nin Baş direktorunun Bakı-
ya nəzərdə tutulan səfərinin tezləşdirməsini 
məsləhət görəcəyini deyib.

XQ

İrəvan həm sülhdən dəm vurur,  
həm də bizi ittiham edir

(əvvəli 1-ci səhifədə)

Məhkəmə 2024-cü il noyabrın 12-də 
çıxardığı qərarla müəyyən edib ki,  1996-cı 
il sentyabrın 15-dək baş verdiyi iddia 
edilən hərəkətlərlə bağlı Azərbaycanın 
iddiaları istisna olmaqla, rəsmi Bakı tərə-
findən verilmiş ərizəyə baxılması onun 
yurisdiksiyasına malikdir. Buna görə də 
məhkəmə Ermənistanın əks arqumenti-
nin təqdim edilməsi üçün son tarix kimi 
 2025-ci il 12 noyabr tarixini təyin edib 
və növbəti qərar üçün sonrakı proseduru 
özündə saxladığını açıqlayıb.

Xatırladaq ki, 2021-ci il sentyabrın 
16-da Ermənistan BMT-nin İrqi ayrı-seç-
kiliyin bütün formalarının ləğv edilməsi 
haqqında beynəlxalq Konvensiyasının 
tələblərinin pozulması ilə bağlı Beynəlxalq 
Ədalət Məhkəməsində Azərbaycana qarşı 
mühakimə yürütməyə başlayıb.

Rəsmi İrəvanın bu yanaşması qeyd et-
diyimiz kimi, onun sülh danışıqları apar-
ması ilə bir araya sığmır. Onun bu hərəkət-
lərinin adı riyakarlıq və ikiüzlülükdür. 
İrəvanın bu addımları atdığı halda sülh 
danışıqları aparması gözə kül üfürmək, 
özünü, necə deyərlər, “sülh göyərçini” qis-
mində qələmə vermək və “əzabkeş” obra-
zını yaratmağa xidmət edir. Azərbaycanın 
hansısa arqument və əks arqument təqdim 
etməsinə isə ehtiyac yoxdur. Bütün faktlar 
və sübutlar ortadadır. Həmin faktlar və sü-
butlar o qədər səhihdir ki, Ermənistan tərə-
finin onları təkzib etməyə gücü çatmaz. 
Amma yenə də BƏM Ermənistanın iddiası 
əsasında Azərbaycandan hansısa məlumat-
ları tələb edirsə, biz daşdan keçən həmin 
faktları da təqdim etməyə hazırıq.

Politoloq Ramiyə Məmmədo-
va  XQ-yə açıqlamasında bildirdi ki, 
 BԤM-də hüquqi müstəvidə iddialar qal-
dırılsa da, bu iddiaların siyasi tərəfləri 
də az deyil. Yəni, proses, əslində, siyasi 
mahiyyət daşıyır. Onun sözlərinə görə, 

Azərbaycan 2020-ci ildə 44 günlük Vətən 
müharibəsi apararaq ərazi bütövlüyünü, 
2023-cü ildə isə bir günlük lokal xarakterli 
antiterror tədbirləri nəticəsində dövlət su-

verenliyini bərpa etdi. Bununla da keçmiş 
Ermənistan–Azərbaycan münaqişəsi həlli-
ni tapdı. Ancaq Qərbdəki bəzi dairələrdə 
münaqişənin həllini tapmadığı yanaşması 
üstünlük təşkil edir. ATƏT-in Minsk qru-
punun ləğv edilməsi ilə bağlı ATƏT ka-
tibliyinə birgə müraciət edilməsi ilə bağlı 
Bakının təklifinin İrəvan tərəfindən qəbul 
edilməməsi də bunun bir göstəricisidir.

Qeyd edildiyi kimi, Qərbdəki müəy-
yən dairələr də Ermənistanın mövqeyini 
bölüşürlər. Onlar Ermənistan–Azərbay-
can münaqişəsini bitmiş hesab etmirlər. 
Həmin dairələr öz mövqelərini bununla 
əsaslandırırlar ki, hələlik Bakı və İrəvan 
arasında sülh sazişi imzalanmayıb. Er-
mənistanın əsas qanununda Azərbaycana 
ərazi iddialarına əsas verən müddəalar 
qalmaqdadır: “Yəni, bizim torpaqlarımıza 
iddialar hüquqi müstəvidə qalmaqdadır. 
Eyni zamanda, ermənilərin Azərbaycana 
və azərbaycanlılara münasibətdə ideolo-
ji yanaşmaları da dəyişməyib. Ötən əsrin 
80-ci illərinin sonlarında azərbaycanlıları 
öz yurd-yuvalarından didərgin salan, Bi-
rinci Qarabağ müharibəsi dövründə azər-
baycanlıları soyqırımlarına məruz qoyan, 
30 ilə yaxın davam edən işğal dövründə 
Azərbaycan torpaqlarını vəhşicəsinə talan 
edən də məhz Ermənistan tərəfi olub. Bü-
tün bunlar hamısı etnik düşmənçilik, irq-
çilik zəminində törədilmiş cinayətlərdir. 
Yəni, azərbaycanlılar azərbaycanlı olduq-
ları üçün bu müsibətlərə məruz qalıblar. 
Azərbaycanlılarla yanaşı, Türkiyə türkləri 
də onların irqi ayrı-seçkilik siyasəti yü-
rütmələrindən böyük əzab-əziyyət çəkib-
lər. Erməni hərbi birləşmələri XX əsrin 
sonlarında Qarabağda törətdikləri vəhşi-
likləri əsrin əvvəllərində Şərqi Anadolu-
da türklərə qarşı törədiblər. Bütün bunlar 
Beynəlxalq Ədalət Məhkəməsində irqi ay-
rı-seçkilik kimi nəzərdən keçirilməlidir”.

R.Məmmədova qeyd etdi ki, rəsmi İrə-
van Azərbaycanın beynəlxalq miqyasda 
qazandığı uğurlara kölgə salmaq, ölkəmi-
zi dünya ictimaiyyətinin gözündə barbar 
dövlət kimi qələmə vermək istəyir. Bu isə 
mümkün olan məsələ deyil. Onlar yol ver-
dikləri bütün mənfur əməlləri bizim üzəri-
mizə atmaq istəyirlər. İnsanları uzun illər 
yaşadıqları torpaqlardan didərgin salmaq, 
onları etnik təmizləməyə, soyqırımına mə-
ruz qoymaq Azərbaycan tərəfinin deyil, 
Ermənistanın gördüyü işlərdir: “Ancaq 
İrəvan böhtan atmaq vərdişindən əl çək-
məyərək, öz əməllərini bizim adımıza çıxır. 
Beynəlxalq Ədalət Məhkəməsi də, əslində, 
Qərbin bir təsisatıdır. Avropa təsisatı oldu-
ğu üçün ölkəmizə münasibətdə digər Qərb 
qurumlarının yanaşmasını davam etdirir. 

Onların yanaşması digərlərinin yanaşma-
sından fərqlənməyəcək. Bu da sirr deyil 
ki, BƏM hakimləri bəzən qeyri-düzgün, 
ədalətsiz qərarlar qəbul edirlər. Hakimlərin 
bəziləri erməni lobbisinə bağlıdırlar”.

BMT Təhlükəsizlik Şurasının  1993-cü 
ildə Azərbaycanla bağlı qəbul etdiyi 4 mə-
lum qətnaməni xatırladan siyasi ekspert 
həmin sənədlərin 27 ildən çox kağız üzə-
rində qaldığını bildirdi. Ermənistan, təbii 
ki, qətnamələri könüllü icra etmədi. Ancaq 
digər ölkələr də İrəvanı buna məcbur etmə-
dilər. Aydın oldu ki, BMT TŞ-nin qərarları 
heç bir gücə malik deyilmiş, icra olunma-
mış da qala bilərmiş: “İndi isə biz deyə 
bilərik ki, Ermənistanın Beynəlxalq Ədalət 
Məhkəməsində Azərbaycanla bağlı qaldır-
dığı iddia əsassızdır. Bir daha qeyd etmək 
istərdim ki, çünki ermənilər özləri irqçilik 
zəminində soyqırımları törədiblər”.

Azərbaycanın Vətən müharibəsini və 
lokal xarakterli antiterror tədbirlərini özü-
nün beynəlxalq birlik tərəfindən tanınmış 
ərazisində apardığını qeyd edən politoloq 
keçmiş Dağlıq Qarabağ Muxtar Vilayə-
tində yaşayan əhalinin vaxtilə Azərbaycan 
vətəndaşı olduqlarını bildirdi. Qeyd etdi ki, 
onlar Azərbaycan pasportu daşıyıblar. Son-
ra onlar heç bir ölkə, o cümlədən, Ermənis-
tanın özü tərəfindən tanınmamış separatçı 
rejimin əldəqayırma “pasportuna” yiyələ-
niblər. Eyni zamanda, xaricə səfər edə bil-
mələri üçün Ermənistan pasportuna da ma-
lik olublar. 2020-ci ildən sonra rəsmi Bakı 
onlara təklif edirdi ki, yenidən ölkə vətən-
daşlığını qəbul etsinlər, Azərbaycanın nor-
mal, loyal vətəndaşları olsunlar... Bir sözlə 
reinteqrasiya planı baş tutsun. Amma onlar 
bunu istəmədilər və könüllü olaraq Ermə-
nistana çıxıb getdilər. Burada hər hansı irqi 
ayrı-seçkilikdən söhbət gedə bilməz. Hər 
bir kəsin yaşayış yerini və hansı ölkənin 
vətəndaşı olmağı sərbəst seçmək hüququ 
var. Onlar ya Azərbaycanda, ya da Ermə-
nistanda yaşamalı, bu ölkələrdən birinin 
vətəndaşı olmağı seçməli idilər. Bəllidir ki, 
onların seçimi Ermənistan oldu.

R.Məmmədova Ermənistan tərəfinin 
məhkəməyə təqdim etdiyi “sübut”ların heç 
bir əsasının olmadığını vurğuladı: “İrəvan 
iddia edir ki, Qarabağ Ermənistanın olub, 
Azərbaycan isə bölgəyə, guya, zor gücünə 
daxil olub. Burada əhalini “etnik təmiz-
ləmə”yə, məcburi deportasiyaya məruz 
qoyub. Halbuki, onlar real mənzərini giz-
lədirlər. Bu gün Beynəlxalq Ədalət Məh-
kəməsinə təqdim etmək üçün Azərbaycan-
da yetərincə fakt və sübut var. Ermənilərdə 
azərbaycanlılara və türklərə qarşı barışmaz 
münasibət, etnik zəmində nifrət mövcud-
dur. Gerçək soyqırımı törədənlər ermə-
nilərdir. Onların 30 ilə yaxın dövr ərzində 
işğal olunmuş ərzilərdə törətdikləri əməl-
lərlə bağlı Azərbaycanın hüquq-mühafizə 
orqanlarında cild-cild cinayət işləri açılıb. 
Məqsəd keçmiş Dağlıq Qarabağ Muxtar 
Vilayətindən və işğal olunmuş digər ər-
zilərdən Azərbaycan izlərinin silinməsi idi. 
Onlar bu məqsədə nail olmaq üçün əllərin-
dən gələn hər şeyi ediblər. Mən əminəm ki, 
Azərbaycan tərəfi bütün bu faktları ümu-
miləşdirib məhkəməyə təqdim edib. Əgər 
Beynəlxalq Ədalət Məhkəməsi həqiqətən 
ədalətlidirsə, Azərbaycanın təqdim etdiyi 
arqumentlərə daha çox üstünlük verməli 
və Ermənistanla bağlı tədbir görməlidir”.

Sə[aYət HƏ0ø'  

(əvvəli 1-ci səhifədə)

Deyilənə görə, məşvərət komitəsi ilk 
dəfədir Qarabağdakı vəziyyəti qiymətlən-
dirir. “Qarabağdakı vəziyyət” ritorikasına 
diqqət yetirək. Sanki, bölgə Azərbaycan 
ərazisi deyil, ayrıca bir yerdir. Elə rəzillik 
və miskinlik də budur. Beynəlxalq hüququ 
heç bir əndazəyə sığmadan saymazdan 
gəlmək əndrəbadi məntiqin nəticəsidir. 
Görəsən, AŞ-nin ekspertləri nə yeyir, nə 
içirlər ki, bu cür cəfəng kağız parçaları ha-
zırlamağı bacarırlar... 

“Rəyçilər” bildirirlər ki, “Laçın dəhli-
zinin on aya yaxın blokadasından, 2023-cü 
ilin sentyabrında Azərbaycan hakimiyyəti-
nin hərbi əməliyyatından və dəhlizin qəfil 
açılmasından sonra 100 mindən çox ermə-
ni bölgəni tərk edib”. Öz aləmlərində, sse-
nari uydururlar. Yaradılan təəssürat budur: 
Azərbaycan əvvəl Laçın dəhlizini blokada-
da saxladı, sonra hücum çəkdi və dəhlizin 
açılması nəticəsində 100 min erməni Qara-
bağı tərk etdi. Bu qədər sərsəm ardıcıllıq 
heç kəsin ağlına gəlməzdi ki, AŞ-dəkilərin 
gəldi. 

Deməli, Qarabağda separatçı rejimin 
mövcudluğu, həmin rejim üçün silah-sur-
sat daşınması, özlərini “prezident”, “nazir” 
adlandıran fırıldaqçıların ortaya düşüb 
ölkəmizin konstitusion quruluşunu təhdid 
etmələri və sair bu sayaq, yumşaq desək, 
yaramazlıqlar nəzərə alınmır. Yəni, Azər-
baycanın nə üçün Qarabağda lokal xarak-
terli antiterror tədbirləri reallaşdırmasının 
qanuni məqsədindən söz açılmır. Necə də 
açılsın, axı “rəyçilər” erməni lobbi və di-
aspor təşkilatlarından aldıqlarını alıblar...

Nəhayət, məşvərət komitəsi Azərbay-
cana tövsiyələr ünvanlayıb: Ölkəmiz Qa-
rabağdan “didərgin düşmüş” ermənilərin 
təhlükəsiz və maneəsiz şəkildə bölgəyə 
qayıtmaları üçün zəruri olan siyasi, hüquqi 
və praktiki şərait yaratmalı, habelə mülkiy-
yət məsələlərinin həlli üçün xüsusi mexa-
nizm formalaşdırmalı imiş. Sual olunur: 
Qarabağ erməniləri nəyə görə ərazini tərk 
etdilər" Onları bölgədən çıxaran Azərbay-
canmı olmuşdu" 

Əlbəttə, AŞ-nin “rəyçilərini” bu kimi 
məqamlar, qətiyyən, maraqlandırmaz. 
Məsələn, onlar nəzərə almazlar ki, rəsmi 
Bakı lokal xarakterli antiterror tədbirlərin-
dən əvvəl və sonra Qarabağ ermənilərinin 
Azərbaycan cəmiyyətinə inteqrasiyası ilə 
bağlı təkliflər irəli sürmüşdü. “Rəyçiləri” 
düşündürməz ki, həmin təkliflərdə bölgə-
nin erməni əhalisinin tamhüquqlu Azər-
baycan vətəndaşı statusu vurğulanmışdı. 
Onu da düşünməzlər ki, Qarabağ ermə-
nilərinin ərazini tərk etmələri Ermənis-
tan hakimiyyətinin planı əsasında həyata 
keçirilib. Məqsəd beynəlxalq müstəvidə 
anti-Azərbaycan təbliğatı aparmaq, Qara-
bağ niskili yaratmaqla, bölgə üçün xüsusi 
status əldə etmək idi. Lakin rəsmi İrəvanın 
istəkləri reallaşmadı. Ölkəmiz onun arzu-
sunda olduğu və gerçəkləşdirməyə çalışdı-
ğı Qarabağ ermənilərinə beynəlxalq təmi-
nat məsələsi ilə qəbul etmədi və qəbul edə 
də bilməzdi. 

Lakin Ermənistan rəhbərliyinin təmsil-
çiləri köhnə mərəzlərindən qalmadıqların-
dan, bu gün AŞ-nin Məşvərət Komitəsinin 

rəyində əksini tapan cəfəngiyyatlar onla-
rın yeritdikləri siyasətin tərkib hissəsidir. 
Diqqət yetirək, erməni iqtidarı Qarabağın 
erməni mirası məsələsini qaldırır, məşvərət 
komitəsinin rəyində də oxşar məqam yer 
alır və bildirilir ki, hakimiyyət orqanları 
bütün erməni dini və mədəni obyektlərini 
inventarlaşdırmalı, qorunmalı, habelə er-
məni tarixinə və mədəniyyətinə dair abi-
dələrin və qəbiristanlıqların vandalizmə 
məruz qalmamasının, dağıdılmamasının 
və dəyişdirilməməsinin qarşısını almalı, 
mövcud istiqamətdəki bütün iddiaları araş-

dırılmalıdır.  
“Hakimiyyət orqanları” ifadəsi üzə-

rində dayanaq. Burada birbaşa Azərbay-
can hakimiyyət orqanlarının adı çəkilmir. 
Amma mətnin interpretasiyası zamanı 
söhbətin ölkəmizdən getdiyi ön plandadır. 
Belə qənaətə gəlmək mümkündür ki, AŞ 
gələcəkdə erməni işğalı üçün beynəlxalq 
hüquqi zəmin, yaxud beynəlxalq hüquq 
alətlərinin dövriyyəyə girməsi naminə 
tutacaq yer formalaşdırır. Hazırda qeyd 
edilən mövzu ilə əlaqədar Azərbaycana 
yüklənmə və ölkəmizdən tələb varsa, nə 
zamansa Ermənistan bu kimi fikirləri tə-
cavüzü leqallaşdırmaq alətinə çevirə bilər. 
Məsələn, bildirilər ki, erməni hakimiyyəti 
AŞ-nin erməni mirası ilə əlaqədar töv-
siyələrini reallaşdırmaq naminə hərəkətə 
keçir. Yəni, ortada böyük məkr var və onun 
ərsəyə gəlməsindəki iştirakçı tərəf özünü 
mütərəqqi görkəmdə təqdim edən təşkilat 
olan Avropa Şurasıdır. 

Nəhayət, məşvərət komitəsi Azərbay-
can hakimiyyətini ermənilərə qarşı dö-
zümsüzlüyün və etnik nifrətin yayılması-
nın hansısa təzahürlərindən çəkinməyə və 
belə halları qətiyyətlə pisləməyə çağırıb. 
Görəsən, komitədə bilirlərmi ki, ölkəmizdə 
otuz min erməni yaşayır və bunun müqabi-
lində Ermənistanda bir dənə də olsun azər-
baycanlı nəinki yoxdur, eyni zamanda, Er-
mənistan, ümumən, monoetnik dövlətdir" 
Bilməmiş olmazlar, amma nə etsinlər, nə 
isə çərənləməlidirlər. 

Sonda onu da deyək ki, AŞ kimi qu-
rumlar təfəkkürün mücərrəd guşəsinin 
məhsulu olan rəylər, hesabatlar və digər 
lakmus kağızları hazırlamaqla, öz aləm-
lərində Azərbaycanı qınayıb Ermənistana 
dəstək verdiklərini düşünürlər. Əslində 
isə ikinciyə ən böyük pisliyi etdiklərinin 
fərqində deyillər. Onsuz da onların hazır-
ladıqları sənədlər ölkəmizi haqq yolundan 
döndərmək iqtidarında deyil. Ancaq hə-
min sənədlər erməni avantürizmini daha 
da alovlandırmaq baxımından səmərəli-
dir. Nəzərə alaq ki, belə səfeh rəylər rəsmi 
İrəvanın düşdüyü illüziya bataqlığındakı 
yerini möhkəmləndirir. İllüziya hissinə 
qapılma isə yalançı mübarizlik və əzm 
formalaşdırır ki, belə saxta meyillərin Er-
mənistanı hansı acınacaqlı duruma saldığı 
göz önündədir. Yəni, ölkəmizin özünə qar-
şı ünvanlanacaq hər bir aqressiv davranışa 
artıqlaması ilə cavab verəcək. Bu birmə-
nalıdır. O zaman AŞ və digər ona bənzər 
qurumlar Ermənistan adlı dövlətin varlı-
ğını son qoymaq naminə əllərindən gələni 
ardlarına qoymasınlar. 

Ə�5hS7Ə0OV 

Avropa Şurasının milli 
azlıqlar və Qarabağ 
erməniləri “oyunbazlığı”

Qərbi Azərbaycan İcması ölkəmizə  
qarşı qərəz və düşmənçiliyi pisləyib
Qərbi Azərbaycan İcması Avropa Şurasının Milli 

Azlıqların Müdafiəsi haqqında Çərçivə Konvensiyasının 
Azərbaycan tərəfindən icrasına dair Məşvərət 
Komitəsinin qərəzli, siyasiləşdirilmiş və mandatından 
kənara çıxan Beşinci Rəyini qınayır. Bu barədə QAİ-nin 
bəyanatında bildirilib.
Qeyd olunub ki, Ermənis-

tan tərəfindən azərbaycanlılara 
qarşı həyata keçirilmiş etnik 
təmizləmə, mədəni irsin dağı-
dılması və qayıdış hüququnun 
pozulmasına səssiz qalmış Av-
ropa Şurasının sözügedən qu-
rumu öz rəyi ilə Azərbaycana 
qarşı şər və böhtandan ibarət 
mövqe sərgiləyir və azərbay-
canlıları deportasiyaya məruz 
qoyaraq monoetnik ölkəyə 
çevrilmiş Ermənistana müna-
sibətdə dəstəkləyici davranış 
nümayiş etdirir. 

Xüsusilə, Ermənistan-
dan zorla çıxarılmış azərbay-
canlıların qayıdış hüququnu 
görməzdən gələn Avropa Şu-
rasının bu qurumunun, indi 
Qarabağdan köçmüş ermənilə-
rin qayıdış hüququndan danış-
ması etnik və dini ayrı-seçkili-

yin ən bariz göstəricisidir.
Bütün bunlar isə ona də-

lalət edir ki, başda Parlament 
Assambleyası olmaqla, Avro-
pa Şurasının bir sıra qurumları 
bəzi dairələrin əlində Azərbay-
cana qarşı siyasi oyunlar üçün 
alətə çevrilib. Qərbi Azərbay-
can İcması Avropa Şurasının 
Nazirlər Komitəsindən, sö-
zügedən məşvərətçi qurumun 
Azərbaycana qarşı qəbuledil-
məz siyasi oyunlarına, etnik və 
dini ayrı-seçkiliyinə son qoy-
mağı tələb edir.

***
“ABŞ Konqresinin irq-

çi düşüncəli, korrupsiyaya 
uğramış üzvü Frenk Pallone 
COP29-da iştirak üçün Azər-
baycana səfəri zamanı ictima-
iyyətin ona qarşı haqlı və dinc 
etirazını yanlış istiqamətdə 

təqdim etməyə və ölkəmizə 
böhtanlar atmağa çalışır”. Bu 
barədə Qərbi Azərbaycan İc-
masının digər bəyanatında bil-
dirilib.

Qeyd edilib ki, F.Pallone 
onilliklərdir erməni lobbisi ilə 
qeyri-şə൵af əlaqələr quraraq 
Azərbaycana və regionda sül-
hün bərqərar olunmasına qarşı 
sistematik fəaliyyət göstərir. 

Bu səbəbdən Azərbaycan 
ictimaiyyətinin, xüsusən Er-
mənistanın etnik təmizləmə-
sinə məruz qalmış şəxslərin 

irqçi F.Palloneyə qarşı etiraz 
etməsi onların ən fundamental 
hüququdur.

F.Pallonenin səfərdən son-
ra verdiyi bəyanatlar onun 
Azərbaycana nə iqlim dəyi-
şikliyi konfransında iştirak, nə 
də dialoq məqsədilə gəldiyini 
açıq şəkildə göstərir. Onun 
məqsədi Azərbaycanda keçi-
rilən və bütün dünya ölkələri-
nin toplaşdığı COP29-un uğur-
larını qaralamaq, Azərbaycana 
zərbə vurmaq idi.  

XQ

COP29� 300-500 milyard  
dollarlıq yeni maliyyə hədəfi 

(əvvəli 1-ci səhifədə)
Cənubi Koreya və Sinqapur və müəy-

yən mənada Ərəb Əmirlikləri bu sıraya 
qoşulsalar da, Çin və Səudiyyə Ərəbista-
nı qəti etiraz edir. Çin China�G 77 qrupu 
vasitəsilə prosesə və qərb ölkələrinə təzyiq 
göstərir.

Mənbə xatırladıb ki, ABŞ-nin bütün 
COP danışıqlarında strategiyası heç bir 
öhdəlik götürməmək və ABŞ-nin neft-qaz 
sənayesini qorumaqdan ibarət olub. İndiki 
danışıqlar qrupu Tramp seçiləndən sonra 
çox tərəddüdlü görünür.

Səudiyyə Ərəbistanı, Küveyt, Boliviya 
və bu qrup digər ölkələr keçən il Birləşmiş 
Ərəb Əmirliklərindən qəbul edilmiş “fossil 
fuel transition” sənədinin əleyhinə çıxır və 
onun təkrar gündəliyə gətirilməsinə mane 
olurlar.

Azərbaycan danışıqlar prosesində va-
sitəçi və ev sahibidir. Geosiyasi qütbləşmə 
kəskindir. Yeni maliyyə hədəfi müəyyən 
olunacaqsa, bu, bütün dünyanın uğurudur. 
Bu olmayacaqsa bu eyni zamanda bütün 
dünyanın və iqlim fəaliyyətinin iflasıdır.

X Q

Dünya öldürülənlərin və  
itkin düşənlərin hesabını itirib

Azərbaycan BMT Baş Assambleyasında “İtkin 
düşmüş şəxslər” adlı qətnaməni qəbul etdirdi

Beynəlxalq sənədlərdə “itkin düşmüş şəxs” termininə yanaşma  konkret 
deyil. İzah üçün fərqli mülahizələrə istinad edilir.  İtkin düşmənin müddəti, 
səbəbləri və digər bu kimi amillər qeyd edilən anlayış üzrə şərhlərə təsir 
göstərir. Məsələn, bəzi analitik və statistik mərkəzlərin məlumatına görə, 
dünyada itkin düşənlərin 76 faizi 24 saat, 20 faizi  2 gün,  3 faizi bir həftə 
ərzində tapılır. Təqribən 1 faizi isə daha uzun müddət sonra  tapılır və ya 
ümumiyyətlə heç tapılmır. Qısa müddət ərzində tapılan şəxslərin itkin 
hesab edilib-edilməməsi məsələsi mübahisəlidir, mövzu ətrafında konkretlik 
yaranmasını çətinləşdirir. 

Daha ciddi arqumentlərə əsaslanan 
digər mülahizələr də mövcuddur.  Bəzi 
mərkəzlər iddia edirlər ki, uzun müddət 
sonra tapılan və ya heç zaman tapılma-
yan itkinlərin sayı xeyli çoxdur və yüksək 
rəqəmlərlə ifadə olunur. 

Bu cür fərqliliyə rəğmən, “itkin düş-
müş şəxslər” mövzusunda ümumiləşmiş 
fikirlər də mövcuddur və belə yekdil rəy 
tərəfdarlarının sayı getdikcə artır.  Ortaq 
məxrəc halına gəlmiş fikirlərdən biri də 
budur ki, “əgər fiziki şəxsin yeri məlum 
deyilsə və 2  il ərzində o öz  yaşayış ye-
rində görünməmişdirsə, “xəbərsiz itkin 
düşmüş şəxs” hesab edilə bilər”. Bu şərtə 
istinad edən beynəlxalq mərkəzlərin he-
sabatlarına görə,  dünyada hər il təxminən 
630.000 nəfər insan itkin düşmüş sayılır.  
Bunlardan təqribən 90.000 nəfəri heç za-
man  tapılmır. Beləliklə,  son 10 il üzrə təx-
minən 1 milyon nəfər insan itkin düşüb ta-
pılmamış hesab olunur. Bunlardan 60 faizi 
böyük, 40 faizi uşaq və yeniyetmə, 52 faizi 
kişi, 48 faizi isə qadındır. İtkin düşənlər 
sırasında uşaq və yeniyetmələrin çoxluğu 
xüsusi narahatlıq doğurur. 

İtkin düşmənin səbəbləri də mübahisəli 
və ya geniş diqqət çəkən amillər sırasın-
dadır. Analitik mərkəzlər səbəbləri müəy-
yənləşdirərək  təsnifatlaşdıra  biliblər. 
Onlar bu sırada əsas yerlərdən birini təbii 
fəlakətlər amilinə verirlər. Qeyd edirlər ki, 
məsələn, 2004-cü ildə Hind okeanında baş 
verən sunami, 2023-cü ildə Türkiyə-Su-
riya ərazisində müşahidə olunan zəlzələ, 
yaxud, 2023-cü ildə Liviyadakı  daşqınlar 
qismində təbii fəlakətlər 10  minlərlə insa-
nın itkin düşməsinə səbəb olub. Doğrudur, 
təbii fəlakətlər nəticəsində itkin düşənlə-
rin illik statistikası hələlik hazırlanmayıb. 
Amma fakt budur ki, dəyişən iqlim şərtləri, 
hava şəraiti,  həmçinin, dağıdıcı seysmik 
hadisələrin intensivləşməsi qlobal miqyas-
da “itkin düşən şəxslər”in sayını artırır.

Beynəlxalq Miqrasiya Təşkilatının  
�BMqT� rəyinə görə, qanunsuz miqrasiya 
faktı da “itkin düşən şəxslər”in kəmiyyəti-
ni artıran amillərdəndir. BMqT hesabatla-
rında qeyd edilir ki, 2020-ci ildə dünyada 
təxminən 2 milyon 81 min nəfər  qanunsuz  
miqrant olub. Bunların sırasından Aralıq 
dənizində batanlar da daxil olmaqla, 28 
min 248 nəfər itkin düşüb. O da vurğula-
nır ki, qeydə alınmış ölümlərin sayı faktiki 

rəqəmlərin bir hissəsini təşkil edir. Çünki 
qeyri-qanuni miqrasiya faktları  prinsip 
etibarilə sonadək sənədləşdirilməyib. Hər 
il qeydə alınmayan minlərlə insan əlveriş-
siz şəraitdə,  yararsız  gəmilərdə sərhədi 
keçmək üçün səyahətə çıxır və itkin dü-
şürlər.Belələrinin hesabatı heç bir yerdə 
aparılmır. Məsələn, “Lost in Europe” la-
yihəsi üzrə aparılan araşdırmalar nəticə-
sində müəyyən edilib  ki, 2021–2023-cü 
illər arasında Avropa ölkələrinə gəldikdən 
sonra yoxa çıxan miqrant uşaqların sayı 51 
min 433 nəfər olub. Bu uşaqların nə zaman 
və haradan gəldikləri qeyri-müəyyən ola-
raq qalır. 

Şəxslərin itkin düşməsini şərtləndirən 
amillər sırasında müharibələr,  silahlı mü-
naqişələr də mühüm yer tutur. Müharibə 
heç bir günahı olmayan insanları da “itkin 
düşmüş şəxsə” çevirib taleyini qaralda bi-
lir. Məsələn, Əsir və itkin düşmüş, girov 
götürülmüş vətəndaşlarla əlaqədar Döv-
lət Komissiyasının  işçi qrupu tərəfindən 
2007-ci ildə aparılmış araşdırma zamanı 
məlum olmuşdur ki, Qarabağ münaqişəsi 
�Ermənistan–Azərbaycan müharibəsi� za-
manı itkin düşmüş Azərbaycan vətəndaşla-
rının sayı 4354 nəfər təşkil edir. Onlardan 
3503 nəfəri hərbçi, 841 nəfəri mülki şəxs-
lərdir �9 nəfərin hərbçi və ya mülki olduğu 
məlum deyil�. Mülki şəxslərdən 47 nəfəri 
uşaq �16 nəfər azyaşlı qız�, 268 nəfəri qa-
dın, 371 nəfəri yaşlılardır. 

Yeri gəlmişkən qeyd edək ki, itkin düş-
müş şəxslər faciəsi Ermənistanın Azərbay-
cana qarşı təcavüzünün ağır fəsadlarından 
biridir. Birinci Qarabağ müharibəsi nəticə-
sində 30 ildən artıqdır ki, 4000-dək azər-
baycanlı itkin düşmüş şəxs hesab olunur. 
Həmin şəxslərdən bəzilərinin cəsədləri 
işğal edilmiş ərazilərdə aşkarlanan kütlə-
vi məzarlıqlarda müəyyən olunub. Ümu-
miyyətlə, torpaqlarımızın işğaldan azad 
edilməsindən sonra meydana çıxmış yeni 
faktlar itkin düşmüş azərbaycanlılara qar-
şı törədilən vəhşiliklərlə bağlı şahidlərin 
ifadələrini bir daha təsdiq edir. Həmin əra-
zilərimizdə aşkar olunmuş kütləvi məzar-
lıqlarda ekshumasiya işlərinin aparılması 
nəticəsində Ermənistan tərəfindən əsir və 
girov götürülmüş şəxslərin işgəncələrə, zo-
rakılığa və qeyri-insani rəftara məruz qa-
laraq qətlə yetirildiyi barədə təkzibedilməz 
sübutlar toplanıb. 

Açıq mənbələrdə və internet resursla-
rında Birinci Qarabağ Müharibəsində Er-
mənistan tərəfindən azərbaycanlılara qarşı 
törədilmiş insanlığa sığmayan əməlləri 
sübut edən kifayət qədər foto və videolar 
mövcuddur. Müharibə cinayətləri və bəşə-
riyyətə qarşı cinayətlər törətmiş bəzi şəxs-
lər bu gün Azərbaycanın ədalət mühakimə-
si qarşısında cavab versə də, Ermənistanda 
buna görə hələ bir nəfər belə məsuliyyətə 
cəlb olunmayıb, əksinə onlar qəhrəmanlaş-
dırılıb.

Eyni zamanda, müxtəlif vaxtlarda Er-
mənistanda olan hərbi canilər, komandirlər 
kütləvi məzarlıqlar barədə məlumatlara 
sahib olduqlarını bildiriblər. Buna baxma-
yaraq, Ermənistan hələ də bu məzarlıqların 
yeri barədə məlumatları verməkdən imtina 
edir. Erməni tərəfi bu xüsusda yenə bey-
nəlxalq sənədlərə məhəl qoymur. Buna 
səbəb həm də odur ki, Ermənistan soyqı-
rımı, terror, etnik təmizləmə, əsir-girovlara 
münasibətdə beynəlxalq humanitar hüquq 
normalarının pozulması siyasətinin ifşa-
sından qorxur. Müharibə ilə əlaqəsi olma-
yan dinc adamların girovluqda işgəncələrə 
məruz qalması, şəxsiyyətlərinin tapdanma-
sı, şantaj, hədə-qorxu, alver vasitəsinə çev-
rilməsinə dair xeyli faktlar toplanılıb.

“İtkin düşmüş şəxslər” probleminin 
həll edilməsi üçün fərqli təkliflər irəli sü-
rülür. Bu təkliflərdən biri də Azərbaycan 
tərəfindən hazırlanıb və uğurlu alınıb.  
Azərbaycan Respublikası tərəfindən irə-
li sürülmüş “İtkin düşmüş şəxslər” adlı 
qətnamə BMT Baş Assambleyasının 3-cü 
Komitəsində konsensusla qəbul edilib.  56 
ölkə həmmüəllif qismində qətnaməyə qo-
şulub. Qətnamənin əsas məqsədi silahlı 
münaqişələr zamanı  humanitar faciələrin 
yaşanmasının qarşısının alınması, o cüm-
lədən, itkin düşmüş şəxslərin taleyinin 
müəyyənləşdirilməsi üçün beynəlxalq 
hüquqlara  əsaslanmaq lazımdır. 

Bu qətnamənin qəbul olunması Azər-
baycanın bəşəriyyətə verdiyi bir töhfədir. 
Bu, həmçinin dövlətimizin həm humanitar 
mahiyyətinin, həm də diplomatik bacarığı-
nın göstəricisidir.

Müşfiq ԤLԤSGԤRLİ,
XQ-nin analitiki

Heçdən var olan söz hansısa bir çəkiyə və məna yükünə malik olmadıqda, 
elə söz kimi qalır. Necə ki, Fransanın Ermənistandakı səfiri Olivye Dekotini 
növbəti dəfə havaya boş sözlərin “qatarını” üfürüb.    

“2023-cü il noyabrın 17-də Beynəlxalq 
Ədalət Məhkəməsi Dağlır Qarabağı tərk 
etməyə məcbur olmuş ermənilərin öz ev-
lərinə qayıtmaq hüququnu tanıyıb. Üstün-
dən bir il keçsə də məhkəmənin bu qərarını 
Azərbaycan yerinə yetirməyib”. 

Bu, Dekotininin aşıqlamasının birinci 
hissəsidir və ona şərh vermək nə qədər ab-
surd sayılsa da, hər halda fransızın diqqə-
tinə “unutduğu” bəzi məqamları çatdırma-
ğı lazım bilirik. Bəli, BƏM-in bir il əvvəlki 
qərarı icra olunmayıb və heç vaxt da olun-
mayacaq. Ermənilərin hansı hüququndan 
danışdığını heç səfirin özü də anlamır. 
Onlar tamamilə könüllü şəkildə, öz xoşları 
ilə Qarabağdan çıxıb gediblər və indi Azər-
baycanda onlardan ötrü darıxan yoxdur. 

Daha sonra Fransa səfiri özünün mə-

lum tarixi-fəlsəfi fikirlərini təkrar dövriy-
yəyə buraxır: “Fransa heç nəyi unutmur və 
heç bir məsələdə güzəştə getməyəcək. Nə 
ermənilərin geri dönməsində, nə də onların 
Qarabağdakı mədəni və dini irsinin müda-
fiəsində”. 

Anti-Azərbaycan çıxış və bəyanatları-
nın tonunda erməni konyakının təsiri daha 
kəskin hiss olunmağa başlayan Dekotini-
nin burada “əyləci basması” gərəkir. Onun 
Fransası hansı məsələlərdə kimə və necə 
güzəştə gedəcəyini özü bilər, amma Qara-
bağa “əlvida” demiş ermənilərin geri qayı-
dışı məsələsində Bakının Parisdən hansısa 
güzəşti gözləmək planı yoxdur. Mədəni 
irsin qorunmasına gəldikdə isə səfirə se-
paratçıların Xankəndidəki “parlament bi-
nası”nı, “qəhrəmanlar muzeyi”ni xatırlat-
mağımız yerinə düşər. Heç kimin, hətta, 
İrəvanın tanımadığı separatçı “dqr” rejimi 
Azərbaycan torpağından necə silindisə, o 
xuntanın nişanələri sayılan həmin binala-
rın da izi-tozu qalmamalıdır. Çünki, sadə 
bir məntiqə görə, həmin binalar nəinki su-
veren Azərbaycanın dövlətçilik prinsipləri 
ilə, eyni zamanda, Qarabağın landşaftı ilə 
bir araya sığmırdı. Məhz bu məsələlərdə 
Fransa bizə “ağıl dərsi” keçə bilməz. Öz 
torpağımızda qaydaları özümüz müəyyən-
ləşdiririk. Bu qaydalara görə isə torpağı-
mızda işğalçıların hansısa abidəsi üçün 
yer nəzərdə tutulmayıb. Rəsmi Paris bunu 

gələcək üçün qulağında sırğa eləsin. 
Ümumiyyətlə, sovet dönəmində keç-

miş DQMV-də inşa edilmiş binaların ha-
mısına Azərbaycanın dövlət büdcəsindən 
vəsait ayrılıb. İndi onların hansı funksiya-
da istismara yararlı olduqları, yaxud istis-
mar müddətini başa vurmuş hesab edilə-
cəkləri öz işimizdir. 

Peşəkar diplomat həm də yaxşı yadda-
şa malik olmalıdır. Bu məqamda Parisdə 
Azərbaycan şairi Xurşidbanu Natəvanın 
heykəlinə qarşı hörmətsizliyi və onun de-
montajını Olivye Dekotininin yadına sal-
mağımıza ehtiyac var. Aydın məsələdir ki, 
səfirin sözləri daha çox ermənilərə ünvan-
lanıb. Onun, misal üçün, “biz fransızlar 
həmişə sizin yanınızdayıq. Lazım gələrsə, 
sümüklərimizlə sizi müdafiə etməyə hazı-

rıq” sözlərini “böyük bacının kiçik bacıya 
sonsuz məhəbbəti” kimi təsnifatlandırmaq 
da olar. Dekotininin bu cür ifrat “sədaqət 
nümunəsi”nin mediaya sızması, yəqin, Qa-
rabağ ermənilərinin gözündə özünü reabi-
litasiya məqsədi güdür. 

Qayıdaq Azərbaycan ərazisində ermə-
nilərin “mədəni irs nümunələri” məsələ-
sinə. Burada qanunsuz inşa edilmiş tikilələ-
rin aqibəti, istisnasız olaraq, Azərbaycanın 
kompetensiyasına daxildir. Ona görə səfirə 
bir daha xatırladırıq ki, sözü ağızdan çıxa-
randa düşünmək lazımdır. Çünki, o, əks 
halda, ünvansız mesaj kimi buxarlanacaq. 
Hər dəfə “xoruz buraxandan” sonra səfir 
Dekotininin diplomat kimi etimad əmsalı-
nın aşağı yuvarlanacağı şübhəsizdir. Artıq 
rəsmi Parisin İrəvandakı elçisinin sözlə-
rinə nəinki Ermənistan ictimaiyyəti, heç 
Marsel erməniləri də inanmırlar.   

Nəhayət, səfir Olivye Dekotiniyə so-
nuncu xatırlatma. Biz Qarabağ ermənilə-
rinin geri qayıtmalarına yalnız bir halda, 
o da istisna kimi, azərbaycanlıların Ermə-
nistandakı ata-baba yurdlarına dönüşü tə-
min edildikdən sonra razılıq verə bilərik. 
Amma bu variantın reallaşması ilə bağlı 
qərarı Bakı tələsmədən, hərtərəfli gö-
tür-qoy etdikdən sonra verəcək. Bu zaman 
seçim əli soydaşlarımızın qanına bulaşma-
mış və Azərbaycan vətəndaşlığı ilə yanaşı, 
bizim qanunlarla yaşamağı qəbul edənlər 
üzərində olacaq. Elə Qarabağ erməniləri 
də Azərbaycana qayıtmaq səbəblərini bizə 
uzun müddət izah etməli olacaqlar. Ən azı, 
onlar bizə hansı faydanı verəcəklər sualı-
na aydınlıq gətirməlidirlər. İndi iki qonşu 
dövlət arasında ehtimal etdiyimiz bu pers-
pektivin Fransaya qətiyyən dəxli yoxdur. 
Bu dövlət azərbaycanlıların gözündə nüfu-
zunu və etimadını çoxdan itirib.         

ø�HƏSƏNQ$/$  

Replika

Dekotininin növbəti 
sayıqlaması

(əvvəli 1-ci səhifədə)

Beləliklə, Ermənistan Aİ missiyasının 
özü üçün tam  təhlükəsizlik çətiri funksi-
yası daşımasını istəyir. Yəni, ölkə nə edir-
sə-etsin, hansı oyunbazlığı törədirsə-törət-
sin, sözügedən təsisat onun müdafiəsində 
dayansın. Aydındır ki, rəsmi İrəvan tərə-
findən idarə olunan sərhəd təxribatları və 
hərbi eskalasiya mühiti məhz bu təsəv-
vürdən formalaşmış durumun nəticəsi idi. 
Lakin bir daha deyək ki, gözləntilər özünü 
doğrultmadı. Çünki Azərbaycan qətiyyətli 
mövqe tutdu. 

Əminliklə deyə bilərik ki, Ermənistan-
da Aİ-nin müşahidəçilərinin heç bir gerçək 
funskiya daşımadığını gözəl anlayırlar. 
Sadəcə, erməni iqtidarına onun qalması 
haqqında söz açdığımız gözləntilər baxı-
mından vacibdir. Aİ-nin isə Cənubi Qafqaz 
müstəvisində qərarlaşmaq baxımından 
başqa mexanizmi yoxdur. Təsisatın müd-
dətinin uzadılması məsələsi məhz bu iki 
səbəbdən gündəmdədir. 

Deməli, qarşıdakı zaman kəsiyində, 
yəni, ilin son ayında mövcud istiqamət-
dəki müzakirələrin daha güclənəcəyi bir-
mənalıdır. Müvafiq surətdə rəsmi İrəvan 
və Aİ rəsmiləri müşahidəçilərin, guya, 
vacib olduqlarının PR-nı aparacaq, hansı-
sa formada onun müddətinin uzadılmasına 
“ehtiyacı” əsaslandırmağa çalışacaqlar. İlk 
əsaslandırma isə artıq qeydə alınıb. 

Yada salaq ki, Ermənistanın xarici işlər 
naziri Ararat Mirzoyan ötən ay parlament-
dəki çıxışında Aİ-nin mülki müşahidə mis-
siyasının mandatının uzadılmasının ciddi 
şəkildə nəzərdən keçirdiyini vurğulayaraq 
səbəb qondarmışdı: “Hələ ki, Azərbay-
canla imzalanmış və ratifikasiya olunmuş 

sülh müqaviləsi istisna təşkil etdiyindən, 
delimitasiya prosesi başa çatmadığından, 
sabit və uzunmüddətli sülh olmadığından, 
ölkələrimiz arasında münasibətlər tənzim-
lənmədiyindən və problemlər qaldığından, 
şübhəsiz ki, Ermənistan tərəfinin Azərbay-
canın mümkün hərəkətləri haqqında müəy-
yən narahatlığı var”.

A.Mirzoyan onu da bildirmişdi ki, 
Ermənistana neytral üçüncü tərəfin, yəni 
Aİ-nin müşahidə missiyasının obyektiv 
qiymətləndirmə aparması lazımdır. Demə-
li, müşahidəçilərin müddətinin uzadılması 
ideyasının müəllifi elə İrəvanın özüdür. 
Əslində, əvvəldə Aİ-nin Ermənistandakı 
səfiri Maraqos da bunu vurğulayıb. Yəni, 
diplomatın müddətin uzadılmasının müza-
kirə olunduğunu dilə gətiməsindəki mən-
tiqi vurğu İrəvanın üzərinə qoyulub və bu 
yanaşma Paşinyan iqtidarını yekun qərarın 
verilməsində həlledici mövqeyə qaldırır. 

Görünür, rəsmi İrəvan Bakı ilə sülh 
gündəmindəki tetatetlik ritorikasına so-
nadək sadiq qalmaq niyyətində deyil. Er-
mənistan rəhbərliyi ikitərəfli danışıqlarda, 
xüsusən, delimitasiya və demarkasiya 
məsələlərində pozitivliyi qorumaq istəmə-
diyindən, müşahidəçilər üzərinə siyasi 
sərmayə yatırmaq barədə düşünür, onları 
sipər kimi görür. Belə yanaşma etimad qu-
ruculuğu tədbirlərinə zərbədir. Azərbayca-
nın isə mövqeyi qətidir. Ölkəmiz regiona 

kənar oyunçuların daxil edilməsinə qarşı-
dır. 

Rəsmi Bakı Cənubi Qafqazda kənar qü-
vvələrin mövcudluğunu məqbul saymadı-
ğına görədir ki, Azərbaycan Prezidentinin 
köməkçisi – Prezident Administrasiyasının 
Xarici siyasət məsələləri şöbəsinin müdiri 
Hikmət Hacıyev bu ilin sentyabrında Aİ-
nin missiyası məsələsindən kifayət qədər 
konkret danışmışdı. O demişdi ki, hazırda 
iki dövlət arasında nizamlama prosesinin 
sülh, qarşılıqlı anlaşma şəraitindəki gedi-
şatı var. Bu səbəbdən Aİ-nin sərhəd mis-
siyasının Ermənistan tərəfdən Azərbaycan 
sərhədi yaxınlığında fəaliyyət göstərmə-
yinə ehtiyac yoxdur, təsisatın fəaliyyətinə 
xitam verilməsinin zamanı yetişib.

“Binokl diplomatiyası”ndan söz düş-
müşkən isə Prezident İlham Əliyevin bu 
il oktyabrın 14-də Belçika Krallığının 
ölkəmizə yeni təyin olunmuş fövqəladə və 
səlahiyyətli səfiri Julyen de Freponun eti-
madnaməsini qəbul edərkən səsləndirdiyi 
fikirlərin üzərində dayanaq. Dövlətimizin 
başçısı Bakı ilə İrəvan arasındakı sülhya-
ratma prosesində Aİ-yə etimadsızlıq doğu-
ran faktorlardan biri kimi, məhz sözügedən 
missiyanı önə çəkmişdi. Belə bir təsisatın 
qalmasının Azərbaycan–Aİ münasibətlə-
rində də etimadsızlıq yaratdığını vurğu-
layan dövlətimizin başçısı əlavə etmişdi 
ki, “Avropa müşahidəçilər missiyasının” 

müddəti ölkəmizin razılığı olmadan, hətta 
bizimlə məsləhətləşmədən uzadılıb. Döv-
lətimizin başçısı, həmçinin mövcud xü-
susda ritorik sual səsləndirmişdi: “Buna nə 
ehtiyac var idi"�”

Əlbəttə, şərti sərhəddə avropalı müşa-
hidəçilərə heç bir ehtiyac yox idi, indi də 
yoxdur. Lakin Azərbaycan hələ  2022-ci 
ilin oktyabrında buna razılıq vermişdi. 
Dəqiq desək, razılıq missiyanın cəmi iki 
ay ərzində fəaliyyət göstərməsini nəzərdə 
tuturdu. Lakin müşahidəçilərin regionda 
qalma müddəti bir neçə dəfə də uzadılıb. 

Prezident İlham Əliyev “binokl diplo-
matiyası”nın qəbuledilməz olduğunu, nor-
mal siyasi mədəniyyət standartlarından kə-
narlığını bildirmiş, habelə, Azərbaycanın 
Aİ ilə təmaslarda bu məsələnin qaldırılaca-
ğını dilə gətirmişdi. Aİ-nin Ermənistandakı 
səfiri cənab Maraqos isə bir çox detallara 
aydınlıq gətirməsə də, Azərbaycanın Aİ-yə 
qarşı ittihamlarına cavab verərkən deyib 
ki, təşkilatın sözügedən missiyası yerlərdə 

insanların təhlükəsizliyini gücləndirmək 
üçün əla iş görür. “Əla iş”in nə demək ol-
duğu məlum deyil. Görəsən, şərti sərhəd 
zolağı boyunca pikap avtomobillərlə yol 
gedib-gəlmək işdirmi" Hər halda, təsisatın 
ötən ilə dair hesabatında müşahidəçilərin 
neçə kilometr yol qət etmələrini əks etdirən 
mənasız rəqəmlərdən başqa heç nə yox idi. 

Sonda əvvəldə vurğuladığımız bir fi-
kirlə bağlı onu da bildirək ki, Aİ-nin sər-
həd missiyası, istər-istəməz, Azərbaycanla 
sülh gündəliyində Ermənistanı dilemma 
qarşısında qoyur və səmimiyyət mühitinin 
formalaşmasına əngəl törədir. Bu missiya, 
eyni zamanda, rəsmi İrəvanın barışa yanaş-
masının mənfi indiqatorudur. Yaxşı olar ki, 
Ermənistan hakimiyyətindəkilər mövcud 
məqamı nəzərdən keçirsinlər, nəticə çıxa-
rıb düzgün qərar versinlər. Verəcəklərmi" 
Bunu zaman göstərəcək... 

Ə�&$H$N*ø5Oö/8 
XQ

Aİ-nin sərhəd missiyası – sülhə və 
etimad quruculuğuna zərbə

Siyasi lider və  
dövlət identikliyi

Prezident İlham Əliyevin yeni liderlik 
nümunəsi olduğunu dünya qəbul etmişdir. 
Azərbaycanın dövlət başçısı Prezident və 
Ali Baş Komandan statuslarında, onların 
sintezində praktiki fəaliyyəti ilə Avrasiya 
məkanında yeni liderliyin əsas özəllikləri-
ni müəyyən etmişdir. İlham Əliyevin yeni 
lider kimi əsas keyfiyyətlərinin nəzəri və 
praktiki sintezi kontekstində fəlsəfi və po-
litoloji tədqiqatların aparılmasına böyük 
ehtiyac yaranmışdır. 

Sürətlə dəyişən dünyada əhatəli daxi-
li, regional və regionlararası yeniləşmələ-
rin �islahatların� təşəbbüskarı və praktiki 
reallaşdırıcısı olan bir müstəqil dövlətin 
liderinin fəaliyyətini tədqiq etmək fəlsəfə 
və siyasi-nəzəriyyə üçün vacibdir. Çün-
ki Azərbaycan Respublikasının müstəqil 
dövlət kimi bütün uğurları, ilk növbədə, 
liderin fəaliyyəti ilə bağlıdır. Müasir dün-
yanın reallıqları bunu təsdiq edir. Dünya 
miqyasında aydın görünür ki, indi istənilən 
müstəqil dövlətin kimliyini �dövlət iden-
tikliyini� lider beynəlxalq miqyasda həm 
müəyyənləşdirir, həm də təqdim edir. 

Dövlət identikliyi �dövlətin kimliyi, 
özünüdərki� müasir siyasi nəzəriyyədə əsas 
anlayışlardan biridir. Onun müxtəlif an-
lamları mövcuddur. Burada onlara baş vur-
mağa ehtiyac yoxdur. Ancaq filosoflar və 
politoloqlar əmindirlər ki, hazırda müstəqil 
dövlətin identikliyini onun daxili və xarici 
müəyyənedicilərinin qarşılıqlı əlaqəsində 
dolğun dərk etmək olar �P.Berger, A.Vendt, 
V.V.Koçetkov�. Deməli, müstəqil dövlətin 
kimliyi xeyli dərəcədə onun liderinin siya-
si kimliyi ilə bağlıdır. 

Əlbəttə, xaraktercə tam olaraq heç bir 
lider dövlət identikliyini təmsil edə bil-
məz. Ancaq yalnız lider dövlət identik-
liyini daxili və xarici şərtlərin sntezində 
beynəlxalq aləmə təqdim edə bilər. Yal-
nız lider hər bir konkret tarixi dönəmdə 
başçısı olduğu dövlətin real mahiyyəti və 
məqsədini dünyaya anlada bilər. İstisnasız 
olaraq, bu qayda müasir mərhələdə hər bir 
müstəqil dövlətə aiddir. 

Məsələn, ABŞ, Rusiya və Çinin dövlət 
identikliyində onların lideri əsas rol oyna-
yır. ABŞ-yə politoloqlar dövlətin başında 
demokratın və ya respublikaçının dayan-
ması əsasında qiymət verirlər. Hətta həmin 
siyasi platformada konkret dövlət başçısının 
kimliyinin də qiymətləndirməyə təsiri olur. 

Deyək ki, demokrat C.Bayden özündən 
öncəki demokrat B.Obama kimi ABŞ-nin 
identikliyini tədqim edə bilmədi. Respub-
likaçı D.Tramp əvvəlki respublikaçı kiçik 
C.Buşdan fərqli identiklik obrazı yaratdı. 
Rusiyada V.Putinin Rusiyanın dövlət iden-
tikliyini təqdimatı ilə B.Yeltsinin təqdimatı 
arasında ciddi fərq vardır. Çinin rəhbəri 
S.Szinpin, ümumiyyətlə, başqa Çin dövlət 
başçılarından seçilir. Onun təqdimatında 
müasir Çin dövlət identikliyində dünya 
lideri olmaq xətti dominantlıq təşkil edir.    

Eyni qiymətləndirmə üsulunu polito-
loji kontekstdə müstəqilliyini əldə etmiş 
keçmiş SSRİ respublikalarına da aid etmək 
olar. Azərbaycan təcrübəsi aspektində bu-
rada bir özəlliyi mütləq vurğulamağımız 
gərəkdir. 

Dövlət identikliyində 
varislik prinsipi

Faktlar göstərir ki, Azərbaycan Res-
publikası dövlət identikliyində varislik 
prinsipinə ciddi və tam əməl edən yeganə 
dövlətdir. Bizim məqalələrdə Azərbaycan-
la bağlı tez-tez “yeganə dövlət” kontentini 
işlətməyimiz qətiyyən tərəfkeşlik deyildir, 

çünki konkret faktlara və təcrübəyə əsas-
lanan qənaətdir. Bu qənaət aydın olaraq 
reallıqda müşahidə etdiyimiz proseslərə 
əsaslanır. 

Azərbaycanda Heydər Əliyevdən baş-
layaraq dövlət başçılarının, liderlərin nai-
liyyətləri göz qabağındadır. Kimsə bu na-
iliyyətləri nə inkar edə, nə də arxa plana 
ata bilər. Bu bağlılıqda cəmi üç əlaməti 
göstərək: 1. Azərbaycan hazırda postsovet 
məkanında idarəetmə və inkişaf aspekt    lə    r-
ində ən səliqəli, inamlı və davamlı şəkildə 
irəliləyən ölkədir� 2. Azərbaycan öz gü-
cünə ərazi bütövlüyünü təmin edən dövlət-
dir� 3. Azərbaycan regional və regionlara-
rası miqyasda real birləşdirici rol oynayan 
dövlətdir.

Bu uğurlar siyasi və dövlət identikli-
yində varisliklə birbaşa bağlıdır. Bu, artıq 
bizim tezisimizdir və sübut edə bilərik. 

Məsələ onunla bağlıdır ki, Heydər 
Əliyev keçən əsrin 90-cı illərində yeni-
dən hakimiyyətə gələndə müstəqil Azər-
baycan Respublikasının, demək olar ki, 
dövlət identikliyi müyyən edilməmişdi. 
Nə cəmiyyət, nə də beynəlxalq aləm bu 
dövlətin əsas mahiyyətini müəyyən edən 
faktorları bilirdi. Çünki həmin dövrdə 
liderlər dövlətin identikliyinin daxili və 
xarici kriteriyalarını müəyyən edə bilmə-
mişdilər. 

Belə alınır ki, müstəqil Azərbaycan 
Respublikasının dövlət kimi kimliyini, 
yəni identikliyini müəyyən etmək zərurət 
idi. Bunu Ulu öndər həyata keçirdi. Qısa 
müddətdə Heydər Əliyev cəmiyyəti dövlət 
anlamı ətrafında birləşdirdi. Onun başlıca 
identiklik faktoru kimi güclü dövlət anla-
yışını müəyyən etdi. 

Güclü dövlət həm də güclü toplum ya-
ratmalı idi. Yəni Heydər Əliyev çox doğru 
olaraq �bizim mövqeyimizə görə�, güclü 
dövlətdən güclü cəmiyyətə keçid kursu-
nu seçdi. Məlumdur ki, tarixdə dövlətdən 
millətə və millətdən dövlətə keçid kimi 
iki nümunə vardır. Postsovet məkanı üçün 
daha perspektivli olanı dövlətdən millətə 
keçiddir. “Millət” dedikdə biz əsas olaraq 

cəmiyyəti, toplumu başa düşürük. 
Burada əsas arqument ondan ibarət-

dir ki, sovet dönəmində ona daxil olan 
respublikalarda cəmiyyət quruculuğu sırf 
birtərəfli ideoloji və abstrakt şərtlərə bağlı 
olduğundan, faktiki olaraq müstəqil top-
lumun formalaşması arxa plana atılmışdı. 
Sovet dönəminə qədər olan müddətdə də 
həmin cəmiyyətlər müasir şərtlərdə rəqa-
bətədavamlı, dayanıqlı inkişaf edə biləcək 
birgəyaşam şərtlərini özlərində ehtiva et-
mirdilər. Ayrıca, Azərbaycanın şimal his-
səsi üçün çox qısa bir müddətdə müstəqil 
dövlət mövcud ola bilmişdi. Bu isə cə-
miyyət quruculuğu üçün vaxtın olmaması 
deməkdir. 

Belə alınır ki, istisnasız olaraq, post-
sovet məkanındakı olan müstəqil dövlətlər 
iki strateji yoldan birini seçməli idilər – ya 
Qərbin təklifi əsasında birbaşa cəmiyyəti 
liberallaşdırma xəttinə üstünlük vermə-
li idilər, ya da öncə güclü dövlət quraraq 
və ona paralel əhatəli islahatlar apararaq 
vətəndaşın şüurunda qanunun aliliyi zə-
rurətini möhkəmləndirməklə demokra-
tik, liberal, güclü cəmiyyətə keçid etməli 
idilər. İkinci xətt həm də vətəndaş cəmiy-
yətinin formalaşdırılması demək idi. 

Günün reallıqları
İndi günün reallıqlarından bu iki stra-

teji xəttin verdiyi nəticələrə baxaq. Libe-
ralizm və demokratiya yolunu seçdiklərini 
bəyan edən postsovet ölkələri iki variant-
dan birinə çata bildilər. Birincisi, dövlətçi-
likdə geriləmə. İkincisi, nə müasir dövləti, 
nə də liberal mahiyyətli cəmiyyəti qurma-
ğa nail olma.

Dövlətçilikdə geriləmə nümunələri 
kimi Ukrayna və Gürcüstanı göstərə bilə-
rik. Ukrayna elə bir münaqişənin içəri-
sindədir ki, dövlət kimi aqibətinin necə 
olacağı məlum deyildir. Hətta ukraynalı 
analitiklər Ukraynanı demokratik dövlət 
kimi deyil, neopatrimonalist �ənənə ilə 
müasir dövlətçiliyin yayğın qarışığı� kimi 
xarakterizə edirlər. Gürcüstanda isə Qərbin 

aktiv surətdə liberal və demokratik qələmə 
verdikləri siyasi hakimiyyəti cəmiyyət 
dəstəkləmədi. İndi Gürcüstan rəsmi ola-
raq fərqli kurs seçmişdir. Buna görə də bir 
vaxtlar havadarları olan Qərb “demokrat-
ları” tərəfindən cəzalandırılırlar. Maraqlı-
dır ki, rəsmi Tbilisi Azərbaycanda dövlət 
quruculuğu kursunu uğurlu sayır və onunla 
daha sıx əməkdaşlıq xətti seçib.  

Ermənistan dövlət identikliyi konteks-
tində nə güclü dövlətə, nə də demokratik 
cəmiyyətə uyğun gəlir. Erməni politoloq-
ları və tarixçiləri sırasında Ermənistanı 
kvazidövlət və ya müstəqil olmaq planı 
baş tutmayan amorf dövlət kimi xarakte-
rizə edənlər az deyillər. 

Son zamanlar daha aydın olur ki, 
Mərkəzi Asiya dövlətləri də Azərbaycan 
nümunəsinə üstünlük verirlər.

Bu reallıqların fonunda Azərbaycan 
Respublikasının müstəqil dövlət kimi ha-
zırkı statusu birmənalı surətdə güclü dövlət 
kursunun uğurluluğunu göstərir. Azərbay-
can nəinki daxili inkişafını davamlı aparır, 
həm də regional və regionlararası miqyas-
da digər dövlətlərin inkişafı və milli təh-
lükəsizlikləri üçün ciddi işlər görür. 

Azərbaycan humanitarlığı ilə artıq Qo-
şulmama Hərəkatı, TDT, İslam Konfransı 
Təşkilatı və MDB-də qəbul edilən dövlət-
dir. Bu cür dövlət identikliyi olan ikinci bir 
ölkə Avrasiya məkanında hələlik yoxdur�  

Dövlətçilik baxımından məsələnin 
başqa mühüm tərəfi də vardır. Güclü döv-
lət qurmaq üçün dəqiq surətdə onun əsas 
reallaşma mexanizmlərini, prinsiplərini 
müəyyən etmək lazımdır. 

Heydər Əliyev güclü Azərbaycan 
dövlətinin identikliyini həmin kontekstdə 
bir neçə prinsipin qarşılıqlı əlaqəsində 
reallaşdırdı. Onlar azərbaycançılıq, güc-
lü isqtisadiyyat və multikulturalizmdir. 
Azərbaycançılıq mənəvi, mədəni, siyasi, 
ideoloji və dövləti aspektlərdə inkişaf kur-
sunu, istiqamətini və strateji hədəflərini 
cəmiyyətin bütövlüyünü təmin etmək şər-
ti ilə müəyyən edir. Güclü iqtisadiyyatın 
yaradılması fəaliyyət üçün münbit şərait, 
imkan və davamlılıq yaradır. 

Multikulturalizm isə sürətlə, gözlənil-
məz və riskli istənilən dəyişmələr şəraitin-
də belə, toplumun dinamik bütövlüyünü 
təmin etməyə imkan yaradır. 

Etiraf edək ki, ulu öndər Heydər 
 Əliyevin Avrasiya məkanında başladığı bu 
yeni dövlət identikliyi nümunəsini davam 

etdirmək çətin vəzifədir. Çünki nə geniş təc-
rübə mövcud idi, nə də həmin mərhələdə bu 
seçim. Hətta sözdə demokratlar və liberallar 
özlərinin mövqelərindən fərqli istənilən ya-
naşmaya köhnəlmiş və antimüasirlik priz-
masında baxırdılar. Tarix sübut etməkdədir 
ki, onlar yanlış mövqedən baxırlar. 

Bunlar dövlət identikliyində varisliyi tə-
min etməyin yüksək dəcərədə və dərinlikdə 
fəlsəfi və politoloji məsələ olduğunu əyani 
göstərir. Bütün cəhdlərə və aktivliyə bax-
mayaraq, əgər həmin varislik xəttindən kə-
nara çıxmalar olsaydı, əminik ki, bu səviy-
yədə qələbələr və nailiyyətlər olmayacaqdı. 

Azərbaycan Prezidenti, metaforik 
desək, qlobal geosiyasət “bıçağının sərt 
tiyəsi” üzərində hərəkət edərək məharətli 
fəaliyyəti ilə həm siyasi, dövləti ənənəni 
saxladı, onu inkişaf etdirdi, həm də XXI 
əsrin çağırışlarına adekvat cavab verən 
dövlət quruculuğunu cəmiyyət quruculu-
ğu ilə uyğunlaşdırdı. Bununla yeni liderlik 
təcrübəsi inkişaf etdi və yeni tarixi mər-
hələdə güclü demokratik dövlət qurucu-
luğu ilə güclü vətəndaş cəmiyyəti qurucu-
luğunun vəhdətinin Azərbaycan nümunəsi 
formalaşmağa başladı. 

(ardı var)
Füzuli QU R B A N O V ,  

XQ-nin analitiki, 
 fəlsəfə elmləri doktoru

Liderin quruculuq kursu

DSX-nin hərbi qulluqçuları ilə görüş 
Ümummilli lider Heydər 

Ԥliyevin ilk dəfə hakimiyyətə 
gəlişinin 55-ci ildönümü, 
ölkəmizdə 2024-cü ilin “Yaşıl 
dünya naminə həmrəylik ili” elan 
edilməsi və COP29, eləcə də hüquqi 
biliklərlə bağlı maarifləndirmə ilə 
əlaqədar Hərbi prokuror Xanlar 
Vəliyev Dövlət Sərhəd Xidmətinin 
N saylı hərbi hissəsində hərbi 
qulluqçularla görüş keçirib.

Hərbi prokuror Xanlar Vəliyev, DSX 
rəisinin şəxsi heyətlə iş üzrə müavi-
ni  Rəsul Tağıyev, Xaçmaz Rayon İcra 
Hakimiyyətinin başçısı Elnur Rzayev 
çıxışlarında Ulu öndərin mükəmməl si-
yasətini yeni müstəvidə uğurla davam 
etdirən Prezident İlham Əliyevin rəhbər-
liyi ilə son 21 ildə ölkəmizdə görülmüş 
müstəsna işlərdən, uğurların qazanılma-
sında Birinci vitse-prezident Mehriban 
xanım Əliyevanın çoxşaxəli fəaliyyəti-
nin mühüm əhəmiyyət kəsb etməsindən 
söz açıblar.

Habelə, ölkəmizdə keçirilən 

 COP29-un mahiyyətindən və əhəmiy-
yətindən, eyni zamanda, ətraf mühitin 
mühafizəsi haqqında qanunvericiliyin 
tələblərindən, o cümlədən ekoloji ci-
nayətlərdən və məsuliyyətdən danışılıb. 
Daha sonra hərbi qulluqçular qarşısında 

hüquqi maarifləndirici məzmunlu çıxışlar 
olub, suallar cavablandırılıb. 

Sonda  ağaclar əkilib.

XQ

Naxçıvan MR MSK-nin yeni 
tərkibdə ilk iclası 

Dünən Naxçıvan Muxtar Respublikası Mərkəzi Seçki Komissiyasının yeni 
tərkibdə ilk iclası keçirilib və Çingiz Həsənli  komissiyanın sədri seçilib.

Çingiz Həsənli qeyd edib ki, MSK bundan 
sonrakı fəaliyyətində də muxtar respublika-
da seçkilərin demokratik prinsiplər əsasında 
keçirilməsi və vətəndaşların seçki hüquqları-
nın qorunması üçün lazımi addımlar atacaq, 
qanunvericiliyin tələblərini, dövlətimizin və 
dövlətçiliyimizin maraqlarını əsas götürəcək. 

Sonra Ramil Orucəliyev Mərkəzi Seçki 
Komissiyası sədrinin müavini, Orxan Bağırov 
isə  Mərkəzi Seçki Komissiyasının katibi se-
çilib.

Səbuhi HƏSƏNOV  
XQ

COP29

Bakıda “Xəzər Evi Platforması” yaradıldı
(əvvəli 1-ci səhifədə)

COP29 Təşkilat Komitəsinin üzvü, Qey-
ri-Hökumət Təşkilatlarına Dövlət Dəstəyi 
Agentliyinin icraçı direktoru Aygün Əliyeva, 
BMT-nin COP29-da iqlim dəyişmələri üzrə 
yüksəksəviyyəli çempionu, COP29 Təşki-
lat Komitəsinin üzvü Nigar Arpadarai, Milli 
Məclisin deputatı Azər Allahverənov Azər-
baycan dövlətinin Xəzərin ekoloji problem-
lərini ən vacib məsələlərdən biri kimi qəbul 
etdiyini, bu istiqamətdə fəal iş apardığını 
vurğulayıblar.

“İctimaiyyətlə Əlaqələrin İnkişafına 
Kömək” İctimai Birliyinin sədri Şəlalə Həsə-
nova ilk dəfə Xəzərin ekologiyasına dair ha-
zırlanmış virtual muzeyi auditoriyaya təqdim 
edib.

Daha sonra konfrans panel müzakirələrlə 
davam edib. Azərbaycan Milli QHT Foru-
munun İdarə Heyətinin sədri Ramil İskən-
dərlinin moderatorluğu ilə keçirilən "Xəzər 
dənizinin hazırkı ekosistemi: perspektivlər, 
təhdidlər və həll yolları” adlı birinci panel-
də Elm və Təhsil Nazirliyinin Geologiya və 
Geofizika İnstitutunun tədqiqatçı-alimi Vaqif 

Məmmədov təqdimatla çıxış edib. Bildirib 
ki, Xəzər dənizi yeraltı çaylarla, digər su 
hövzələri ilə əlaqədardır, bunu onun canlı 
aləmində gölə xas olmayan canlılara rast 
gəlinməsi də nümayiş etdirir. V.Məmmədov 
qeyd edib ki, Xəzər dənizi barəsində akade-
mik tədqiqatlar gücləndikcə, onun haqqında 
xeyli yeni məlumatlar ortaya çıxacaq.

Rusiya Federasiyasının Təbii Sərvət-
lər Nazirliyi yanında İctimai Şurasının sədr 
müavini, Rusiya Federasiyasının Əmək-
dar ekoloqu Sergey Mixayloviç Alekseyev, 
BMT-nin eksperti Aleksey Kokorin, Qa-
zaxıstanın “Eko Mangistau” İctimai Birli-
yinin sədri Kirill Vladimiroviç Osin mövzu 

ətrafında məruzələrlə çıxış ediblər.
Akademik Həsən Əliyev adına Coğrafiya 

İnstitutunun Xəzər dənizinin Hidrometeoro-
logiya şöbəsinin müdiri Səid Səfərovun mo-
deratorluğu ilə keçirilən "Xəzəryanı ölkələrin 
vətəndaş cəmiyyətinin regional əməkdaşlığı: 
texnologiya və innovasiyalar" adlı ikinci 
paneldə Qazaxıstan Ekoforumunun rəhbəri, 
Mərkəzi Asiya Vətəndaş Cəmiyyəti İqlim 
Şəbəkəsinin sədri Svetlana Mogilyuk, Aka-
demik Həsən Əliyev adına Coğrafiya İns-
titutunun Xəzər dənizi sahilləri və dibinin 
geomorfologiyası şöbəsinin müdiri, coğra-
fiya elmlər doktoru, professor Əmir Əliyev, 
Rusiya Federasiyasının Çelyabinsk Dövlət 
Universitetinin Su qruplaşmaları laboratori-
yasının müdiri Korlyakov Konstantin Alek-
sandroviç, Türkmənistanın Təbiəti Mühafizə 
Cəmiyyətinin rəhbəri Berkeli Atayev müxtə-
lif təqdimatlarla çıxış ediblər. 

Yekunda Xəzəryanı ölkələrin QHT-ləri 
Xəzərin ekologiyasının qorunması üçün bir-
gə səylər göstərilməsi üçün “Xəzər Evi Plat-
forması”nın yaradılmasını qərara alıblar.

XQ

Milli Məclis komitələrində  
dövlət büdcəsi layihəsi müzakirələri 

Milli Məclisin Hüquq siyasəti və dövlət quruculuğu, Müdafiə, 
təhlükəsizlik və korrupsiya ilə mübarizə, İnsan hüquqları, Regional məsələlər 
komitələrinin birgə iclasında “Azərbaycan Respublikasının 2025-ci il dövlət 
büdcəsi haqqında” qanun layihəsi birinci oxunuşda müzakirəyə çıxarılıb. 
İclasda Milli Məclisin deputatları, müvafiq nazirliklərin və qurumların 
nümayəndələri iştirak ediblər.

İclası açan Milli Məclis sədrinin müavini 
Ziyafət Əsgərov bildirib ki, son illərdə ölkə-
miz geosiyasətdə böyük uğurlar əldə etmək-
lə yanaşı, sosial-iqtisadi inkişaf baxımından 
da mühüm irəliləyişlərə nail olub. On ayın 
məlumatına əsasən, ÜDM-in 4,9 faiz artma-
sı çox böyük nailiyyətdir. ÜDM böyüdükcə 
orada faiz artımı mütləq rəqəmlərlə daha bö-
yük həcmləri əks etdirir. Ziyafət Əsgərov bil-
dirib ki, 2025-ci ilin dövlət büdcəsində sosi-
alyönümlü xərclər üçün cari illə müqayisədə 
8,8 faiz artıq vəsait nəzərdə tutulur. 

Sonra iclasda maliyyə naziri Samir Şəri-
fov “Azərbaycan Respublikasının 2025-ci il 
dövlət büdcəsi haqqında” qanun layihəsini 
təqdim edib. Layihəyə əsasən, gələn il üçün 
icmal büdcəsinin gəlirləri 43910,5 milyon 
manat, xərcləri 47589,4 milyon manat proq-
nozlaşdırılır, icmal büdcənin kəsiri isə 3679,0 
milyon manat təşkil edəcək.

Hesablama Palatasının sədri Vüqar Gül-
məmmədov Azərbaycanın 2025-ci il üçün 
dövlət büdcəsi layihəsinə dair Palatanın rə-
yini səsləndirib. Palata sədri fiskal risklər, 
icmal büdcənin təhlili, ortamüddətli büdcə 
planlaşdırılması ilə bağlı qeydlərini diqqətə 
çatdırıb.

Ombudsman Səbinə Əliyeva müzakirə 
edilən məsələ ilə bağlı mülahizə və təkliflə-
rini səsləndirib. 

Çıxış edən deputatlar 2025-ci ilin dövlət 
büdcəsinin layihəsi barədə fikirlərini açıqla-
yıb, qeyd və təkliflərini bildiriblər.

İclasda maliyyə naziri Samir Şərifov de-
putatların qaldırdıqları məsələlərə aydınlıq 
gətirdikdən sonra “Azərbaycan Respublika-
sının 2025-ci il dövlət büdcəsi haqqında” qa-
nun layihəsi birinci oxunuşda Milli Məclisin 
plenar iclasına tövsiyə olunub.

***
Dünən Milli Məclisin Təbii ehtiyatlar, 

energetika və ekologiya, Əmək və sosial si-

yasət, Səhiyyə, Beynəlxalq münasibətlər və 
parlamentlərarası əlaqələr komitələrinin bir-
gə iclası keçirilib. 

Milli Məclis sədrinin birinci müavini Əli 
Əhmədov tədbirdə “Azərbaycan Respublika-
sının 2025-ci il dövlət büdcəsi haqqında” qa-
nun layihəsinin birinci oxunuşda müzakirəyə 
çıxarıldığını deyib. O, parlamentlə hökumət 
arasında işgüzar münasibətlərin mövcud ol-
duğunu, təqdim edilən büdcə sənədlərinin 
hər zaman yüksək keyfiyyət parametrlərinə 
cavab verdiyini söyləyib. 

Maliyyə naziri Samir Şərifov “Azərbay-
can Respublikasının 2025-ci il dövlət büdcə-
si haqqında” qanun layihəsini təqdim edib. 
Əmək və əhalinin sosial müdafiəsi naziri 
Sahil Babayev qeyd edib ki, həyata keçirilən 
dövlət siyasətinin əsas məqsədi əhalinin ri-
fahının və sosial təminatının yüksəldilməsi, 
həyat şəraitinin daha da yaxşılaşdırılmasıdır. 
Bu baxımdan dövlət büdcəsində sosialyönlü 
xərclər prioritet təşkil edir. 

Hesablama Palatasının sədri Vüqar Gül-
məmmədov Azərbaycanın 2025-ci il üçün 
dövlət büdcəsi layihəsinə dair Palatanın rə-
yini səsləndirib. Milli Məclisin Səhiyyə ko-
mitəsinin sədri Əhliman Əmiraslanov, Əmək 
və sosial siyasət komitəsinin sədri Musa 
Quliyev, Təbii ehtiyatlar, energetika və eko-
logiya komitəsinin sədri Sadiq Qurbanov, 

Beynəlxalq münasibətlər və parlamentlərara-
sı əlaqələr komitəsinin sədri Səməd Seyidov 
çıxış ediblər.

Çıxışlarda 2025-ci ilin dövlət büdcəsinin 
mükəmməl hazırlandığı bildirilib, bir sıra 
qeyd və təkliflər səsləndirilib.

Sonra iclasda deputatlar Jalə Əliyeva, 
Nəsib Məhəməliyev, Məlahət İbrahimqızı, 
Rəşad Mahmudov, Asim Mollazadə, Müş-
fiq Məmmədli, Vüqar Bayramov, Gülşən 
Paşayeva, Asif Əsgərov çıxış edib, 2025-ci 
ilin büdcə layihəsi barədə fikirlərini və bəzi 
qeydlərini bildiriblər.

Maliyyə naziri Samir Şərifov, əmək və 
əhalinin sosial müdafiəsi naziri Sahil Baba-
yev səsləndirilən fikirlərə münasibətlərini 
açıqlayıblar. 

Sonda “Azərbaycan Respublikasının 
2025-ci il dövlət büdcəsi haqqında” qanun 
layihəsi birinci oxunuşda Milli Məclisin ple-
nar iclasına tövsiyə olunub.

XQ

COP29-un xarici qonaqları Milli Məclisdə

Milli Məclisin sədri Sahibə Qafarova noyabrın 19-da Bakıda keçirilən 
COP29-da iştirak etmək məqsədilə ölkəmizdə səfərdə olan Aralıq dənizi 
Parlament Assambleyasının prezidenti Enaam Mayaranın başçılıq etdiyi 
nümayəndə heyəti ilə görüşüb.

Söhbətdə qlobal iqlim dəyişiklikləri ilə 
bağlı məsələlərin bütün dövlətləri narahat et-
diyi qeyd olunaraq Bakıda COP29-un təşkili 
ölkəmizə hörmətin əlaməti, Azərbaycanın 
beynəlxalq arenada oynadığı fəal rolun yük-
sək dəyərləndirilməsi kimi qiymətləndirilib. 
İqlim dəyişikliyi ilə bağlı məsələlərin bü-
tün dövlətləri təhdid etdiyi, onun müşahidə 
olunan fəsadlarının aradan qaldırılması is-
tiqamətində birgə səylərin gücləndirilməsi-
nin vacibliyi qeyd edilib. 

Sahibə Qafarova qonaqlara noyabrın 

16-17-də Parlamentlərarası İttifaq və Milli 
Məclisin birgə təşkilatçılığı ilə keçirilən Par-
lament Görüşü haqqında da məlumat verib. 
Spiker bu görüşü qlobal iqlim dəyişiklikləri 
ilə bağlı məsələlərin həllinə parlament töhfə-
si kimi qiymətləndirib.

Parlament Assambleyasının prezidenti 
Enaam Mayara Azərbaycanın bu qlobal təd-
birə uğurla ev sahibliyi etməsi münasibətilə 
təbriklərini çatdırıb. Qonaq, ölkəmizlə bağlı 
müsbət təəssüratlarını bölüşüb.

Görüşdə Qoşulmama Hərəkatı Parlament 

Şəbəkəsi ilə bu təşkilat arasında mümkün 
əməkdaşlıq əlaqələri nəzərdən keçirilib.

***
Milli Məclisin sədri Sahibə Qafarova 

həmin gün Nizami Gəncəvi Beynəlxalq 
Mərkəzinin həmsədri Vayra Vike-Frey-
berqanın rəhbərlik etdiyi nümayəndə 
heyəti ilə də görüşüb. 

Parlamentin sədri Nizami Gəncəvi 
Mərkəzinin zəngin təcrübə və biliklərə ma-
lik görkəmli şəxsləri bir araya gətirən uğurlu 
işini və Azərbaycan Prezidenti İlham Əli-
yevin Mərkəzin fəaliyyətinə verdiyi yük-
sək qiyməti vurğulayıb. O, Mərkəzin qlobal 
məsələlərin müzakirəsi və problemlərin həlli 
üçün mühüm platforma olduğunu, indiyədək 
keçirilmiş Qlobal Bakı Forumlarının əhəmiy-
yətini və iştirakçı coğrafiyasının ildən-ilə ge-
nişlənməsini xüsusi qeyd edib.

S.Qafarova COP29 çərçivəsində Parla-
mentlərarası İttifaq və Milli Məclisin birgə 
təşkilatçılığı ilə keçirilən Parlament Görüşü 
barədə qonaqları məlumatlandırıb. 

Nizami Gəncəvi Beynəlxalq Mərkəzi-
nin həmsədrləri Vayra Vike-Freyberqa, İs-
mail Serageldin, üzvləri Rosen Plevneliev, 
Jean Baderşnayder və Denis Fransis ölkə-
mizin ekoloji sahədəki fəallığını və dünya 
miqyasında yaşıl inkişafın təşviqinə verdiyi 
töhfələri yüksək qiymətləndiriblər. 

Görüş zamanı qlobal yaşıl gündəliyin 
təşviqi istiqamətində beynəlxalq səylərin 
əhəmiyyəti vurğulanıb, iqlim dəyişmələri ilə 
qlobal mübarizə imkanları müzakirə olunub. 

XQ

ÜST-nin regional rəhbəri XİN-də

Dünən Azərbaycanın Xarici İşlər naziri Ceyhun Bayramov BMT-nin 
İqlim Dəyişmələri üzrə Çərçivə Konvensiyasının Tərəflər Konfransının 
29-cu sessiyası çərçivəsində ölkəmizdə səfərdə olan Ümumdünya Səhiyyə 
Təşkilatının Avropa üzrə regional direktoru Hans Klüqe ilə görüşüb.

Söhbət zamanı Azərbaycan-ÜST əmək-
daşlığı, habelə ölkəmizin COP29 sədrliyi 
müzakirə olunub. Ölkəmizin ÜST ilə yaxın-
dan əməkdaşlıq etdiyi, xüsusilə COVID-19 
pandemiyasına qarşı mübarizə tədbirlərinin 
görülməsi istiqamətində aparılan birgə fəa-
liyyətin təqdirəlayiq olduğu diqqətə çatdırı-
lıb.

Azərbaycan və ÜST tərəfindən həya-
ta keçirilən birgə layihələr, xüsusilə işğal-

dan azad olunmuş ərazilərdə postmünaqişə 
dövründə psixoloji sağlamlıq xidmətlərinin 
göstərilməsinə dəstək istiqamətli təşəbbüslə-
rin əhəmiyyətindən bəhs olunub.

İqlim dəyişikliyi və sağlamlıq mövzuları 
arasında mövcud üzvi əlaqəni nəzərə alaraq, 
bu istiqamətdə sədrliyimiz çərçivəsində ÜST 
ilə əməkdaşlığa hazır olduğumuz diqqətə çat-
dırılıb.

XQ

BMT-nin “İtkin düşmüş şəxslər” 
qətnaməsi ölkəmizin diplomatik uğurudur

Noyabrın 15-də BMT Baş Assambleyasının 3-cü komitəsində A/C.3/79/L.35 
nömrəli, “İtkin düşmüş şəxslər” adlı qətnamə konsensusla qəbul edilib. 
BMT-yə üzv olan 56 ölkə qətnaməyə həmmüəllif kimi qoşulub. Azərbaycan, 
2002-ci ildən etibarən hər iki ildən bir təqdim olunan bu qətnamənin əsas 
həmmüəllifidir.

 Bu barədə Xarici İşlər Nazirliyinin 
Mətbuat Xidməti İdarəsinin məlumatında 
bildirilib ki, qətnamədə silahlı münaqişələr 
nəticəsində insanların itkin düşməsinin on-
ların ailələrinə ağır əzablar verdiyi və mü-
naqişələrə son qoyulması səylərinə mənfi 
təsir göstərdiyi qeyd olunur. Qətnamədə, 
həmçinin itkin düşmüş şəxslərlə bağlı bey-
nəlxalq humanitar hüququn və beynəlxalq in-
san hüquqlarının pozulmasına görə cəzasızlı-
ğa son qoyulmasının vacibliyi vurğulanır.

Qətnamə silahlı münaqişə iştirakçısı olan 
dövlətləri insanların itkin düşməsinin qarşı-
sını almaq, onların şəraitini müvafiq şəkildə 
araşdırmaq və taleyini müəyyən etmək üçün 
bütün lazımi tədbirləri görməyə çağırır. Bu il 
qəbul olunan qətnamədə ilk dəfə olaraq mi-
naların itkin düşmüş şəxslərin taleyini müəy-
yənləşdirmək səylərinə maneə törətməsi ilə 
bağlı narahatlıqlar da ifadə olunur və dövlət-
ləri insanların qalıqlarını təhlükəsiz şəkildə 
axtarmaq istiqamətində əməkdaşlıq etməyə 
çağırır.

“İtkin düşmüş şəxslər” məsələsi Azərbay-
canın gündəliyində mühüm yer tutur. 1990-cı 
illərin əvvəllərində Ermənistanın təcavüzü 
nəticəsində mülki şəxslər, uşaqlar və qadınlar 
da daxil olmaqla 4 minə yaxın azərbaycanlı, 
2020-ci ildə Vətən müharibəsi zamanı isə 6 
Azərbaycan vətəndaşı itkin düşüb.

2023-cü ildən etibarən ölkəmiz bu məsələ 
ilə bağlı məlumatlılığın artırılması üçün bey-
nəlxalq konfranslar təşkil edir. 2024-cü il 
oktyabrın 2-3-də Azərbaycan Respublikası-
nın Əsir və itkin düşmüş, girov götürülmüş 
vətəndaşlarla əlaqədar Dövlət Komissiyası 
və Beynəlxalq Qızıl Xaç Komitəsinin bir-
gə təşkilatçılığı ilə Bakıda keçirilən “İtkin 
düşmüş şəxslər probleminin həlli: ailələrin 
həqiqəti bilmək hüququnun dəstəklənməsi” 
mövzusunda beynəlxalq konfransın Bəyan-
naməsi rəsmi şəkildə BMT Baş Assambleya-
sı və BMT Təhlükəsizlik Şurasının sənədləri 
kimi yayılıb.

Son illərdə, itkin düşmüş şəxslərin ax-
tarışı və kimliyinin müəyyən olunmasının 
səmərəliliyini əhəmiyyətli dərəcədə artıran 
texnoloji irəliləyişlərə baxmayaraq, statistik 
məlumatlar dünyada itkin düşənlərin sayının 
kəskin şəkildə artdığını və sayın 212 mindən 
çox olduğunu göstərir. Bu faktların fonunda 
BMT Baş Assambleyasının “İtkin düşmüş 
şəxslər” adlı qətnaməsi beynəlxalq gündəlik-
də öz aktuallığını saxlayır.

Azərbaycan itkin düşmüş şəxslər məsələ-
sinin həllini tapması istiqamətində bey-
nəlxalq səylərin səfərbər edilməsini prioritet 
qaydada davam etdirəcək.

XQ

YAP heyətinin Çinə səfəri başa çatıb

Yeni Azərbaycan Partiyası Sədrinin müavini – Mərkəzi Aparatın rəhbəri 
Tahir Budaqovun başçılıq etdiyi nümayəndə heyəti Çin Xalq Respublikasına 
səfəri çərçivəsində Nantun şəhərində Çin Kommunist Partiyası Sucian ərazi 
təşkilatı, Sucian kənd muzeyi, Pilotsuz Avtomobillərin Elmi-Texniki Mərkəzi 
ilə tanışlıqdan sonra Şanxay şəhərinə yola düşüb.

ÇKP Şanxay şəhər komitəsində və 
Şanxay şəhər Partiya məktəbində keçiril-
miş görüşlərdə dostluq, qarşılıqlı faydalı 
əməkdaşlıq və etibarlı strateji tərəfdaşlıq 
müstəvisində inkişaf edərək keyfiyyətcə yeni 
mərhələyə yüksələn Azərbaycan–Çin müna-
sibətlərinin aktual çağırışlara cavab verməklə 
müasir beynəlxalq münasibətlər sisteminin 
mühüm reallığı olduğu diqqətə çatdırılıb.

Qeyd olunub ki, “Azərbaycan Respub-
likası ilə Çin Xalq Respublikası arasında 
strateji tərəfdaşlığın qurulması haqqında 
Birgə Bəyannamə” də əksini tapan mühüm 

məsələlərdən biri də YAP ilə ÇKP arasında 
əlaqələrin gücləndirilməsidir ki, bu da Azər-
baycan–Çin münasibətlərinin inkişafına əhə-
miyyətli töhfələr verəcəkdir.

Azərbaycanın sosial-iqtisadi inkişaf mo-
deli və Çin xüsusiyyətli sosializm haqqında 
da ətraflı məlumatın verildiyi görüşlərdə qar-
şılıqlı maraq doğuran digər məsələlər barədə 
müzakirələr aparılıb.

Bununla da YAP nümayəndə heyətinin 
Çinə səfəri başa çatıb.

XQ

Hərtərəfli insan inkişafı ilk dəfə  
COP-da gündəmə gətirildi

Ailə, Qadın və 8şaq Problemləri üzrə Dövlət Komitəsinin sədri Bahar 
Muradova COP29 konfransı çərçivəsində keçirilən bir sıra tədbirlərdə 
iştirak edib. Vaşinqton 8niversitetinin Sosial İnkişaf Mərkəzinin direktoru, 
professor Maykl Şerraden ilə görüşündə gənclərin iqlim dəyişikliyinə qarşı 
mübarizədə iştirakından, onlara verilən dəyərdən söz açıblar.  

Gənclərin iqlim dəyişikliyi, dayanıqlı 
inkişaf və sosial problemlərə dair qlobal 
həllərin tapılmasında aktiv rolunu vurğu-
layan komitə sədri deyib ki, Azərbaycan 
hökumətinin apardığı siyasətin özəyində 
məhz gənclər dayanır. Dayanıqlı enerjiyə 
keçiddə gənclər maraqlı tərəf və dəyişik-
liklərin hərəkətverici qüvvəsi kimi mühüm 
rol oynayırlar. Qeyd olunan məsələyə Azər-
baycanda xüsusi diqqət yetirildiyinə diqqət 
çəkən sədr Füzuli rayonunda COP29 çərçi-
vəsində imzalanan müqaviləyə əsasən 500 
hektara yaxın ərazidə yeni günəş enerjisi 
stansiyasının tikilməsi ilə bağlı qərar qəbul 
edildiyini deyib. 

Professor Maykl Şerraden Azərbay-
canda şahidi olduğu inkişaf proseslərinin, 
xalqımızın qonaqpərvərliyinin, yüksək 
mənəvi keyfiyyətlərinin onda xoş təəs-
süratlar yaratdığını qeyd edib.  Rəhbərlik 
etdiyi Sosial İnkişaf Mərkəzinin həyata 
keçirdiyi layihələr haqqında geniş məlu-
mat verib, enerji keçidinin dünyada mütləq 
olaraq paralel şəkildə insan inkişafı prosesi 
ilə birgə aparılması və bu prosesdə gənc 
nəslin hərtərəfli iştirakı haqqında müla-
hizələrini bildirib. 

Həmin gün Bahar Muradova BMT-nin 
Uşaq Fondunun təşkilatçılığı ilə keçirilən 
“Uşaqlar, gənclər və iqlim fəaliyyəti” üzrə 
yüksək səviyyəli “dəyirmi masa”da iştirak 
edib. İlk dəfə olaraq, uşaqlara və gənclərə 
xüsusi diqqət yetirilərək, iqlim tədbirləri 
çərçivəsində hərtərəfli insan inkişafının 
COP gündəminə gətirildiyini vurğula-
yıb:  “İnsan inkişafı bizim fəaliyyətimizin 
mərkəzində dayanır və iqlim dəyişikliyi 
fonunda bu diqqətin əhəmiyyəti daha da 
artır. İqlim təsirləri sağlamlıqdan və təh-
sildən iqtisadi sabitliyə qədər insan inkişa-
fının hər bir sahəsinə toxunur. Buna görə 
də, uşaqlarımızın hərtərəfli dəstəklənməsi 
vacibdir.”

O bildirib ki, iqlim dəyişikliyinin təh-
silə və sağlamlığa təsirləri vasitəsilə yarat-
dığı pozuntular bütün dünyada uşaqlara, 
ailələrə və icmalara birbaşa təsir edir. Buna 
görə, onların hərtərəfli inkişafı və ətraf mü-
hit təsirlərindən qorunması yalnız gələcəyə 
bir sərmayə deyil, həm də Paris Sazişi və 
Dayanıqlı İnkişaf Məqsədlərinə xidmət 
edir. İqlim dayanıqlığını qurma yanaşma-
mız regionlar, icmalar və yaş qrupları ara-
sında əlaqə yaratmaqla hər yerdə uşaqların 

inkişaf etməsi üçün bilik və dəstək təmin 
etməyə yönəlib. İqlim savadlı və iqlimə 
dayanıqlı bir nəsil yetişdirmək vacibdir və 
bunu təmin etmək üçün səmərəli və daya-
nıqlı mexanizmlər yaradılmalıdır. Bahar 
Muradova hər kəsi bu vacib missiyada 
daha aktiv rol oynamağa və yaşıl dünya 
üçün həmrəyliyə çağırıb. 

Komitə sədri İCESCO-nun təşkilatçılı-
ğı ilə “İqlim dayanıqlılığı və sülh qurucu-
luğunda gənclərin liderliyi” mövzusunda 
keçirilən tədbirdə də çıxış edib. Bildirib ki, 
hər gün dünyanın müxtəlif yerlərində mil-
yonlarla insan, o cümlədən uşaq və gənclər 
iqlim dəyişikliyini və onun konfliktlərlə 
bağlı təsirlərini öz həyatlarında hiss edir. 
İqlim dəyişikliyinə qarşı mübarizədə gənc-
lərin iştirakınım genişləndirilməsi, onların 
hüquqlarının qorunması və xüsusi ehtiyac-
larının mövcud siyasət və proqramlarda 
nəzərə alınması vacibdir. Gənclərin lider-
liyi fərdi təşəbbüslərlə məhdudlaşmamalı, 
onların səsinə qulaq asmaq, ideyalarını 
qəbul etmək və qərarların qəbul edilməsi 
proseslərinə cəlb etmək daha davamlı və 
ədalətli gələcək hazırlamaq deməkdir. “Ən 
fəal vətəndaşlar kimi gənclər sülh qurucu-
luğuna öz həll yollarını təklif edərək töhfə 
verir, iqlim dayanıqlılığı və ətraf mühit 
təşəbbüslərində iştirak edərək, davamlı in-
kişaf prinsiplərini təşviq edirlər.”  

Bahar Muradova və İCESCO-nun 
baş direktoru Salim M. Əl Malik arasın-
da niyyət protokolu imzalanıb. Tərəflər 
arasında imzalanan protokolda qadın və 
uşaq məsələləri sahəsində birgə fəaliy-
yət istiqamətlərinin müəyyənləşdirilməsi� 
həmin istiqamətlərdə müxtəlif seminar, 
təlim, konfrans və simpoziumların keçi-
rilməsi, təcrübə və ekspert mübadiləsinin 
aparılması, qarşılıqlı səfərlərin təşkili im-
kanlarının nəzərdən keçirilməsi, həmçi-
nin tərəflər arasında əməkdaşlığın inkişafı 
üçün səylərin göstərilməsi və aidiyyəti 
strukturları arasında mütəmadi görüşlərin 
keçirilməsi məsələləri əks olunub. 

=ərifə %Əùø5Q,=,  
XQ

“Qlobal Məqsədlərdən Yerli Fəaliyyətə” 

COP29-un Mavi =onasında “Qlobal Məqsədlərdən Yerli Fəaliyyətə� Aqro-
ərzaq sistemlərini gücləndirmək üçün regional təşəbbüslər” mövzusunda 
panel müzakirələr keçirilib.

Tədbirdə çıxış edən kənd təsərrüfa-
tı naziri Məcnun Məmmədov bildirib ki, 
indiyədək iqlim dəyişikliyi və mübarizə 
tədbirləri ilə bağlı irəli sürülən müxtəlif 
təşəbbüslərdən bəziləri regional maraq və 
siyasətlərə uyğunlaşdırılıb. Onun sözlərinə 
görə, iqlim dəyişikliyinə qarşı mübarizə 
ilə bağlı koordinasiyalı fəaliyyət üçün hö-
kumətlərarası mexanizmlərin yaradılması 
və gücləndirilməsi istiqamətində addımlar 
atılmalıdır. Biomüxtəlifliyin itirilməsi, iq-
lim dəyişikliyi, torpaqların deqradasiyası 
və su qıtlığının bütün dünyada olduğu kimi 
Türk Dövlətləri Təşkilatına  üzv ölkələrin 
aqro-ərzaq sistemlərinə mənfi təsir etdiyini 
deyən nazirdeyib ki, bu tədbir çərçivəsində 
elan ediləcək iqlimə davamlı kəndlər üzrə 
forumun yaradılması təşəbbüsü ölkələri-
mizin kənd yerlərinin inkişafı siyasətinə 
müsbət təsir göstərəcək və kənd əhalisinin 
rifahını asanlaşdıracaq.

Nazir Azərbaycanın işğaldan azad 
edilmiş ərazilərində böyük yenidənqurma 
və bərpa işlərinin aparıldığını xatırladaraq 
bu ərazilərdə kənd yerlərinin inkişafı üçün 
ağıllı şəhər və ağıllı kənd konsepsiyasın-
dan istifadə edildiyini diqqətə çatdıraraq 
bütün tərəfdaş dövlətlərin müəssisələrini 
Qarabağ və Şərqi Zəngəzur iqtisadi rayon-
larına investisiya yatırmağa çağırıb.

TDT baş katibinin müavini Sədi 
Cəfərov təşkilata üzv ölkələrin iqtisadi, 
aqrar potensialı, investisiya imkanları, hə-
yata keçirilən islahatlar və mövcud nəqliy-
yat-logistika infrastrukturu barədə tədbir 
iştirakçılarına ətraflı məlumat verib. O, 
kənd təsərrüfatının iqtisadiyyatın mühüm 
sahələrindən biri olduğunu, ərzaq təhlükə-
sizliyinin təmin edilməsi istiqamətində zə-
ruri tədbirlərin həyata keçirildiyini, iqlim 
dəyişikliyinin təsirlərinin azaldılması, qar-
şılıqlı ticarət əlaqələrinin inkişaf etdirilmə-

si üçün əməkdaşlığın genişləndirilməsinin 
zəruriliyini vurğulayıb. 

Qırğızıstanın su təsərrüfatı, kənd təsər-
rüfatı və emal sənayesi nazirinin müavini 
Mirbek Duyşeyevisə çıxışında ölkəsinin 
quraqlıqdan əziyyət çəkdiyini, iqlim dəyi-
şikliyinin kənd təsərrüfatı sahəsinə mənfi 
təsirlərinin artığını qeyd edib. O, iqlim fəa-
liyyətinin daha da gücləndirilməsini nəzər-
də tutan təşəbbüsləri dəstəklədiklərini və 
bu istiqamətdə əməkdaşlığın genişləndiril-
məsinin vacibliyini bildirib.  

Tədbir çərçivəsində “İqlimə Davamlı 
Kəndlər Forumunun yaradılması barədə” 
birgə bəyanat imzalanıb. Sənəd kənd yer-
lərinin inkişafı, ağıllı kənd təşəbbüsləri, 
davamlı və iqlimə davamlı kənd layihələri 
ilə bağlı ən yaxşı təcrübələri bölüşülməsi, 
iqlim uyğunlaşması, regionların üzləşdiyi 
çətinliklərin qiymətləndirilməsi və əkinçi-
lik icmalarının iqlimə daha davamlı olması 
üçün imkanların gücləndirilməsi ilə bağlı 
mütəmadi təcrübə mübadiləsinin aparılma-
sını, iqlim-ağıllı kənd təsərrüfatı, davamlı 
torpaq idarəçiliyi, suyun mühafizəsi, bərpa 
olunan enerjinin qəbulu, fəlakət riskinin 
azaldılması ilə bağlı strategiyaların hazır-
lanmasını nəzərdə tutur.

Panel müzakirədə çıxış edən yerli 
və xarici mütəxəssislər iqlimə davam-
lı aqro-ərzaq sistemlərinin qurulması, 
aqro-ərzaq sisteminin transformasiyası, 
qlobal iqlim fəaliyyəti barədə öz fikirlərini 
bölüşüblər.

 Sonda iştirakçıların sualları cavablan-
dırılıb, iqlim dəyişikliyi ilə bağlı mübarizə 
tədbirləri barədə fikir mübadiləsi aparılıb.

XQ

“Rəqəmsal yaşıl üfüqlər” 
+|kumət Yə texnRlRMi axtarışların 

dayanıqlı Jələcək üoün inteqrasiyası 

COP29 çərçivəsində Elm, Texnologiya və İnnovasiya/Rəqəmsallaşma 
Günü çərçivəsində İnnovasiya və Rəqəmsal İnkişaf Agentliyinin 
təşkilatçılığı ilə “Rəqəmsal yaşıl üfüqlər� hökumət və texnoloMi 
həllərin dayanıqlı gələcək üçün inteqrasiyası” mövzusunda keçirilən 
sessiyada çıxış edən agentliyin sədri İnarə Vəliyeva qurumun son 2 ildə 
rəqəmsallaşmanın və innovasiyaların dayanıqlı tətbiqi ilə ətraf mühitin 
qorunmasına müsbət töhfə verən rəqəmsal məhsullar ərsəyə gətirdiyini 
bildirib.
Sessiyada rəqəmsal inkişaf strate-

giyasının vektorları, əldə edilən nailiy-
yətlər və yaxın perspektiv üçün qarşıda 
duran məqsədlərdən danışılıb. Rəqəm-
sallaşmada əməkdaşlığın önəmi vurğu-
lanaraq  bu prosesin böyük miqyasda 
reallaşması üçün digər dövlət qurumları 
ilə intensiv koordinasiyanın vacibliyi 
diqqətə çatdırılıb.

“Kağızsız Hökumət”in iqlim fəaliy-
yəti kontekstində əhəmiyyətinə toxu-

nularaq növbəti 3 ildə qurumlararası 
əməliyyatların 80 faizinin rəqəmsal mü-
hitə keçidi istiqamətində böyük işlərin 
görüldüyü diqqətə çatdırılıb. Qarşıdakı 
3 il ərzində µmygov¶ üzərindən 10 hə-
yat hadisəsinin aktiv edilməsi, ölkə üzrə 
µdigital.login¶dən istifadənin, habelə hö-
kumət xidmətləri üçün ödənişlərin 100 
faizə çatdırılmasının hədəfləndiyi də 
vurğulanıb.  

XQ

Enerji keçidinin 
səmərəlilik amilləri
Azərbaycanda oRxmənzilli yaşayış 

binalarının səmərəlilik SRtensialı yüksəkdir
COP29 çərçivəsində Beynəlxalq EnerMi Agentliyi ilə birgə təşkil edilmiş 

sessiyada Azərbaycanda enerMi səmərəliliyi siyasəti üzrə Yol Xəritəsinin 
təqdimatı zamanı bu məsələ diqqət mərkəzində olub.

Mərasimdə çıxış edən energetika 
nazirinin müavini Orxan Zeynalov ölkə-
mizin iqlim dəyişikliyinə qarşı müba-
rizədə beynəlxalq səyləri dəstəklədiyini, 
istixana qazı emissiyalarını azaltmağı 
öhdəsinə götürdüyünü, hazırda isə “ya-
şıl” iqtisadiyyata keçidi sürətləndirmək, 
bərpaolunan enerji mənbələrinin payını 
artırmaq və enerji səmərəliliyini gerçək-
ləşdirmək üçün ciddi addımlar atıldığını 

bildirib.
Sessiyada enerji səmərəliliyinin 

ölkənin enerji keçidi siyasətinin və stra-
teji sənədlərinin əsas komponentlərin-
dən biri olduğu, bu istiqamətdə hüquqi 
və tənzimləyici çərçivənin formalaşdırıl-
dığı qeyd edilib.

Avropa İttifaqının “EU4Energy” 
proqramı çərçivəsində hazırlanan və 
ümumilikdə, ölkədə olan enerji səmərə-
liliyi siyasəti ilə bağlı mövcud vəziy-
yəti əks etdirən yol xəritəsinə əsasən, 
respublikamızın  çoxmənzilli yaşayış 
binalarında 50 faizə qədər enerji səmərə-
liliyi potensialı mövcuddur. Bu potensi-
alın reallaşdırılması nəticəsində illik 4,2 
milyard kubmetrədək qaza qənaət edilə, 
10 milyon tonadək karbon emissiyası 
azaldıla və 125 min yeni iş yeri yaradıla 
bilər.

XQ

Bakının Baş planı dayanıqlı inkişafa yol açır 
COP29-da Bakının Baş planının icrasına həsr 

olunmuş konfransda Dövlət Şəhərsalma və Arxitektura 
Komitəsi yanında Bakı Şəhər Memarlıq və Şəhərsalma 
Baş İdarəsinin rəisi Read Qasımov planın əsas 
məqsədləri və nailiyyətləri barədə məlumat verib. 

R.Qasımov paytaxtın Baş 
planının qlobal şəhərsalma 
problemləri nəzərə alınaraq 
ətraf mühitə mənfi təsirlərin 
azaldılması, enerji səmərəlili-
yinin təmin olunması, habelə 
“yaşıl” infrastrukturun inkişaf 
etdirilməsi istiqamətində ha-
zırlandığını diqqətə çatdırıb. 
Baş planın icrasının uğurlu 
nəticələrindən danışan R.Qa-
sımov görülən işlərin nəticə-

sində dayanıqlı inkişafa zəmin 
yaradıldığını, sakinlərin həyat 
keyfiyyətinin yüksəldiyini, 
şəhər mühitinin daha inklüziv 
və əlçatan olduğunu vurğula-
yıb. 

Sonda Şəhər və Region 
Planlama Beynəlxalq Cə-
miyyəti və BMT-nin Məs-
kunlaşma Proqramının 
nümayəndələrinin iştirak et-
dikləri  müzakirələrdə bey-

nəlxalq mütəxəssislər Bakının 
Baş planının müasir şəhərlərin 
qlobal çağırışlara uyğunlaş-
masını göstərən və təbii re-
surslardan səmərəli yararlan-

maqla paytaxtımızın dinamik 
inkişafını gerçəkləşdirən bir 
sənəd olduğunu bildiriblər.

XQ

Paytaxtda elektromobillər çoxalır

 Noyabrın 20-si COP29 platformasında 8rbanizasiya, Turizm və Nəqliyyat 
Günü kimi qeyd edilir. Bu gün “Yaşıl şəhər nəqliyyatı” mövzusunda nazirlərin 
dəyirmi masası keçiriləcək.

Toplantıda davamlı şəhər nəqliyyatı 
infrastrukturunun inkişaf etdirilməsi, kar-
bon emissiyasının azaldılması, nəqliyyat 
sektorunun yaşıllaşdırılması yolu ilə ha-
vanın keyfiyyətinin yaxşılaşdırılması, bu 
məsələlərin dövlətlərin siyasətinə daxil 
edilməsi müzakirə olunacaq.

 Ekoloji baxımdan dünyanın qabaqcıl 
şəhərləri ətraf mühitin qorunması və hava-
nın çirklənməsinin qarşısının alınmasında 
əsas addımlardan birini elektrik avtobusla-
rından istifadədə görür. COP29 günlərində  
Bakı şəhərində Zığ Elektrik Avtobus Parkı 
istifadəyə verilib. Hazırda avtobus parkı 

elektrik mühərrikli 160 ədəd avtobusdan 
ibarətdir. 2024-cü il istehsalı olan bu av-
tobusların istismar müddəti 15 il, sərnişin 
tutumu 83 nəfərdir.

 Rəqəmsal İnkişaf və Nəqliyyat Na-
zirliyindən aldığımız məlumata görə, 
həyata keçirilən islahatlar nəticəsində 
taksi avtoparkı da yenilənir. Ölkəyə çox 
sayda elektromobillər gətirilir. 150 ədəd   
“LEVC TX5” markalı “plug-in hibrid” 
taksi istismara buraxılıb.

Qəzənfər Q$S,0OV  
XQ

COP29

“Sülh və firavanlıq üçün ekoloMi körpü” 
ADA 8niversitetində Qaçqınların və Məcburi Köçkünlərin İşləri 

üzrə Dövlət Komitəsinin dəstəyi ilə Xəzər Həftəsi çərçivəsində “Sülh və 
firavanlıq üçün ekoloMi körpü” adlı forum keçirilib. Dövlət Komitəsindən 
XQ-yə verilən məlumata görə, forumda müxtəlif mövzulara həsr olunmuş 
panel müzakirələr aparılıb.

Milli Məclisin deputatı, ADA Univer-
sitetinin prorektoru Fariz İsmayılzadə bil-
dirib ki, tədbirin keçirilməsində məqsəd 
ətraf mühitlə bağlı əməkdaşlığın sülhü və 
rifahı təşviq etməsi yollarını müzakirə et-
mək olub.

Forumda Ceymstaun Fondunun İdarə 
Heyətinin üzvü, ABŞ-ın Azərbaycanda-
kı sabiq səfiri, beynəlxalq ekspert Metyu 
Brayzanın moderatorluğu ilə “Qarabağın 
yenidən qurulmasına təkan verən dinc 
gələcəyin qurulması: Yaşıl enerji həllərinin 

tətbiqi, dayanıqlı iş yerlərinin yaradılması 
və ağıllı kəndlərin qurulması” panel müza-
kirəsi keçirilib.

Tədbirdə çıxış edən Qaçqınların və 
Məcburi Köçkünlərin İşləri üzrə Dövlət 
Komitəsi sədrinin müavini Fuad Hüseynov 
ölkəmizin ev sahibliyi etdiyi COP29 konf-
ransı çərçivəsində təşkil edilən bu forumda 
müzakirə edilən məsələlərin Azərbaycan 
2030: sosial-iqtisadi inkişafa dair Mil-
li Prioritetlərin iki bəndi – işğaldan azad 
olunmuş ərazilərə böyük qayıdış və təmiz 

ətraf mühit və “yaşıl artım” ölkəsi ilə uz-
laşdığını diqqətə çatdırıb. O, işğaldan azad 
edilmiş ərazilərə Böyük Qayıdış çərçivə-
sində Qarabağ və Şərqi Zəngəzurda bərpa 
və yenidənqurma, ağıllı kəndlərin və yaşıl 
zonaların qurulması məsələləri haqqında 
da iştirakçılara məlumat verib.

Dövlət İdarəçilik Akademiyasının rek-
toru Urxan Ələkbərov çıxışında COP29-
un Azərbaycanda keçirilməsini ölkəmizə 
göstərilən etimadın nəticəsi kimi dəyər-
ləndirib. Rektor Azərbaycanda tətbiq olu-
nan yeni texnologiyalar vasitəsilə enerji 
keçidində ən böyük indeks yaradıldığını  
diqqətə çatdırıb. 

COP29-un təşkili ilə Azərbaycan və 
Ermənistan arasında sülh prosesinin möh-
kəmlənməsinə dəstək verildiyini vurğula-
yan Metyu Brayza məhz əməkdaşlığın belə 
bir şəraitində konfransı iqlim dəyişikliyi 
göstəricilərinin araşdırılması, ətraf mühitin 
qorunması, ölkələrdə sülhün tənzimlənmə-
sinə kömək göstərilməsi üçün təşkil etmək 
istədiklərini vurğulayıb. O deyib işğaldan 
azad edilmiş ərazilərdə lazımi infrastruktur 
yaradılmasının çox çətin məsələ olduğunu 
və Azərbaycan hökumətinin böyük işlər 
gördüyünü diqqətə çatdırıb.

Tədbirdə geniş təcrübəyə malik yerli 
və xarici ekspertlərin çıxışları dinlənilib. 
Hökumətin məcburi köçkünlərin öz evlə-
rinə qayıtmasına hərtərəfli kömək göstər-
diyi, onların həyatını rahatlaşdırmaq üçün 
mühüm tədbir gördüyü bildirilib, kənd 
təsərrüfatının qorunması ilə bağlı problem-
lərə və həll yollarına toxunulub.

İqlim savaşında kosmik texnologiyalar
COP29 çərçivəsində “Azərkosmos” ASC-nin təşkilatçılığı ilə “Təbii 

fəlakətlərlə mübarizə üçün kosmik texnologiyalar� tematik tədqiqatlar” 
mövzusunda ikinci panel sessiyada İtaliya Kosmik Agentliyinin prezidenti, 
professor Teodor Valente Aralıq dənizi hövzəsində müşahidələr aparmaq 
üçün kiçik peyklərdən ibarət “COSMO-SkyMed” haqqında təqdimatla 
çıxış edib. 

Qeyd olunub ki, İtaliya Kosmik Agent-
liyinin bu ölkə hökumətinin sifarişi ilə 
orbitə buraxılan peyklər bürcü istər hərbi, 
istərsə də elmi məqsədlər üçün istənilən 
hava şəraitində Yerin radarla müşahidə-
si üçün nəzərdə tutulub. Sistemin kosmik 
seqmentinə bütün Yer planetinin qlobal 
əhatə dairəsinə malik sintetik diafraqma 
radar sensorları ilə təchiz olunan 4 eyni 
orta ölçülü peyk daxildir. Maraq sahə-
sinin müşahidə edilməsi gündə bir neçə 
dəfə təkrarlana bilər. Şəkillər İtaliyada və 
digər ölkələrdə müdafiə və təhlükəsizlik, 
seysmik təhlükənin təhlili, ekoloji fəlakət-
lərin monitorinqi və kənd təsərrüfatının 
xəritələşdirilməsi üçün istifadə olunacaq.

“Fugro” şirkətinin direktoru Kris Bota 
qeyd edib ki, əhali artımı və qlobal istiləş-
mə şəraitində içməli su getdikcə azalır. Bu, 
o deməkdir ki, monitorinq və proqnozlaş-
dırma yolu ilə risklərin, məsələn, yeraltı 
suların  idarə edilməsi təkmilləşdirməlidir. 
Çünki yerin altındakı hidrogeoloji şəraitin 
sirləri açıldığı zaman qrunt sularının axını-
nı  daha yaxşı idarə etmək və proqnozlaş-
dırmaq mümkündür. “Biz innovativ məlu-
mat toplama metodlarından və məsafədən 

zondlama texnologiyalarından istifadə 
edərək şəhər əraziləri üçün yeraltı suların 
monitorinq planlarını işləyib hazırlayırıq. 
Bu, daha səmərəli və qənaətcil yeraltı su 
sistemlərinin yaradılmasına gətirib çıxa-
rır”, – deyə o bildirib.

BMT-nin Kosmik Məkan Məsələləri 
üzrə Ofisinin elmi məsələlər üzrə əmək-
daşı Loran Zaran deyib ki, 2027-ci ilin so-

nuna qədər Yer kürəsindəki hər bir insanın 
təhlükəli hava, su və ya iqlim hadisələrin-
dən həyati vacib erkən xəbərdarlıq sistem-
ləri vasitəsilə qorunmasını reallaşdırmaq 
məqsədi daşıyan qabaqcıl təşəbbüs olan 
“Hər kəs üçün erkən xəbərdarlığa” xüsusi 

diqqət yetiriləcək.
Braziliya Kosmik Agentliyinin Bey-

nəlxalq Əməkdaşlıq İdarəsinin rəhbəri 
Marsiya Alvarenqa dos Santos qeyd edib 
ki, onun ölkəsində meşə və yanğınların 
monitorinqi üçün kosmik texnologiyalar-
dan istifadə olunur. “Düşünürəm ki, bu 
gün kosmos Yer iqliminin  monitorinqi 
üçün böyük imkanlar təqdim edir”, – deyə 
o vurğulayıb.

“Azərbaycan İnvestisiya Şirkəti”nin  
“yaşıl” razılaşmaları

İqtisadiyyat Nazirli-
yinin “Azərbaycan İn-
vestisiya Şirkəti” (AİŞ) 
COP29 çərçivəsində 
ölkənin “yaşıl” iqtisadiy-
yatının gücləndirilməsini 
şərtləndirən, dayanıqlı 
inkişaf və innovasiya-
ların təşviqinə yönələn 
layihələrin həyata keçi-
rilməsi məqsədilə xari-
ci tərəfdaşlarla bir sıra 
mühüm razılaşmalar im-
zalayıb. 

AİŞ ilə Türkiyənin “Dias 
Bilişim ve Teknoloji Hizmetle-
ri A.Ş.” şirkəti arasında imza-
lanan Anlaşma Memorandumu 
Azərbaycanda plastik və şüşə 
qabların toplanması və depozit 
idarəetmə sisteminin təşkilini 
nəzərdə tutur. Layihə təkrar 
emalı stimullaşdırmaq və da-
irəvi iqtisadiyyata töhfə ver-
mək məqsədi daşıyır. Depozit 

idarəetmə sisteminin tətbiqi ilə 
respublikada təkrar emal po-
tensialının əhəmiyyətli dərəcə-
də artırılması gözlənilir.

İkinci Anlaşma Memoran-
dumu AİŞ-lə Böyük Britaniya-
nın “Carbonbit Technologies” 
şirkəti arasında karbon texno-
logiyalarının inkişafı və kom-
mersiyalaşdırılması sahəsində 
birgə iş məqsədilə imzalanıb. 

Layihə ilə ölkədə karbon tex-
nologiyalarının inkişafını 
sürətləndirmək nəzərdə tutu-
lub. Müasir karbontutma həl-
lərinə investisiya yatırmaqla 
Azərbaycanda karbon emissi-
yalarını azaltmaq və iqlim də-
yişmələrinə qarşı mübarizəyə 
töhfələr vermək qarşıya əsas 
məqsəd olaraq qoyulub. 

Üçüncü Anlaşma Me-

morandumu Birləşmiş Ərəb 
Əmirliklərinin “Masdar” və 
BP-nin törəmə şirkəti “Volts” 
ilə imzalanıb. Sənədlə respub-
likada ölkənin təmiz enerjiyə 
keçidini gücləndirmək məqsə-
di daşıyan  enerji batareyası 
istehsalı müəssisəsinin yaradıl-
masına dəstək verilməsi nəzər-
də tutulub.      

Bütün bunlarla bərabər, 
COP29 çərçivəsində “Azər-
baycan İnvestisiya Şirkəti”, 
“SOCAR DoZnstream” və 
“Technip Energies Italy S.P.A 
�TEN�” tərəfindən yaradılan  
“Ecostar” MMC-nin nizam-
naməsi imzalanıb.

“Ecostar” MMC “Alterra” 
piroliz texnologiyasına əsas-
lanan “Tullantıların moneti-
zasiyası” layihəsinə dair ön 
mühəndislik layihələndirməsi 
həyata keçirəcək və plastik 
tullantı materiallarından yarar-
lanmaqla piroliz yağı istehsal 
edəcək.

Bakı konfransında  
karbon müzakirəsi

BMT-nin İqlim Dəyişmələri üzrə Çərçivə Konvensiyasının icraçı 
katibi Saymon Stil COP29 Sədrliyinin mətbuat konfransında  Bakı iqlim 
sessiyasında karbon emissiyası məsələsinə həssaslıqla yanaşılmasına 
məmnunluğunu ifadə edib.  

S.Stilin sözlərinə görə, tul-
lantıların azaldılması baxımın-
dan görüləcək iş çoxdur: “İkiillik 
Şə൵aflıq Hesabatını nəzərə alsaq, 
bu, iqlimlə bağlı daha güclü si-
yasi qərarlar qəbul etməyə imkan 
verəcək. Bu, uzun vaxt tələb edən 
bir  prosesdir. Bu həftə vacib siya-
si qərarların veriləcəyi gözlənilir. 
Məqsədə nail olmaq istənilirsə, 
kollektiv və fərdi vəzifələr yerinə 
yetirilməlidir. Hamı iqlim dəyişik-
liyinə qarşı mübarizəyə səfərbər 
edilməlidir.

COP29 çərçivəsində “İtki və zərər üzrə iqlim fəaliyyətinin genişləndirilməsi� 
Santyaqo Şəbəkəsinin tam fəaliyyətinin təmin edilməsi”mövzusunda keçirilən 
sessiyada çıxış edən COP29-un prezidenti, ekologiya və təbii sərvətlər naziri 
Muxtar Babayev son dövrlər iqlim dəyişmələrinin təsirindən daha çox Pakistan, 
Konqo, Karib hövzəsi ölkələrinin üzləşdiyini, mülki şəxslərin fəlakətlərin 
qurbanına çevrildiyini bildirib.

İtki və zərərə qarşı 
beynəlxalq mexanizmlər

Nazir COP çərçivəsində həmin əra-
zilərdən olan insanlarla görüşüb-danışdıq-
larını, həqiqətən də onların vəziyyətinin 
iqlim dəyişikliyinə görə çox acınacaqlı 
olduğunu diqqətə çatdırıb.

COP29-un prezidentinin sözlərinə 
görə, itki və zərərlərin yüngülləşdirilmə-
si, aradan qaldırılması üçün Santyaqo Şə-
bəkəsinin öz səylərini daha da möhkəm-
ləndirməsi və həll yolları tapması zəruridir. 
Çünki itki və zərərlərin aradan qaldırılma-
sında bu şəbəkə mühüm əhəmiyyət kəsb 

edir. Bununla yanaşı, beynəlxalq mexa-
nizmlərin də təkmilləşdirilməsinə ciddi 
ehtiyac var. 

Sessiyada dünyada iqlim dəyişikliyi-
nin mənfi təsirlərinin getdikcə daha çox 
hiss olunduğu, bunun hazırda inkişaf yolu 
keçən ölkələrdə daha çox nəzərə çarpdığı  
qeyd edilib. Eyni zamanda, itki və zərə-
rin qarşısının alınması məqsədilə xüsu-
silə həssas inkişaf etməkdə olan ölkələri 
dəstəkləmək üçün institusional arxitektura 
yaratmağın vacibliyi vurğulanıb.

Səhifəni hazırladılar� 
Vaqif BAYRAMOV, 

Mirbağır YAQ8B=ADԤ 
XQ 

BMT Baş katibi G20-də 
COP29-dan danışıb

BMT-nin Baş katibi Antonio Quterreş G20 liderlərinin Rio-de--aneyroda 
keçirilən sammitində çıxışı zamanı COP29-un uğurla keçirilməsinin 
vacibliyini vurğulayıb.

Baş katib çıxışında COP29-un müvəf-
fəqiyyət qazanmasının qlobal iqlim tədbir-
lərində həlledici rol oynayacağını bildirib: 
“Biz Bakıda uğur qazanmalı, inam yarat-
malı və gələn il yüksək ambisiyalı milli 
iqlim planlarının hazırlanmasını təşviq 
etməliyik. Uğursuzluq seçim deyil. Əks 
halda, yeni milli iqlim fəaliyyət planları-
nın hazırlanmasında ambisiyalar azalar və 
geri dönüşü olmayan iqlim dəyişikliklərinə 
daha da yaxınlaşarıq”. 

A.Quterreş qeyd edib ki, COP29-un 
nəticələri COP30-un Braziliyada uğurla 
keçirilməsi üçün möhkəm zəmin yarat-
malıdır. O, inkişaf etməkdə olan ölkələrin 
ehtiyaclarını qarşılamaq üçün güzəştli ic-

timai maliyyə vəsaitlərinin əhəmiyyətini 
xüsusi vurğulayıb. Baş katib qlobal iqlim 
böhranının kritik həddə çatdığını deyib: 
“Əgər qlobal temperatur artımını 1,5 dərə-
cə Selsi ilə məhdudlaşdırmasaq, fəlakətli 
nəticələrlə üzləşəcəyik”. 

O, bütün ölkələri iqlim dəyişikliyi ilə 
mübarizədə daha ciddi tədbirlər görməyə 
çağıraraq, G20 ölkələrinin qlobal emissi-
yaların 80 faizinə cavabdeh olduğunu xa-
tırladıb: “Yeni milli iqlim planları konkret 
emissiya azaldılması hədəflərini ehtiva et-
məli, bütün sektorları və istixana qazlarını 
əhatə etməlidir”. 

Bundan əlavə, Baş katib iqlim dezin-
formasiyası ilə mübarizə məqsədilə BMT, 
Braziliya və UNESCO-nun “İqlim dəyi-
şikliyi üzrə məlumatın dəqiqliyi ilə bağlı 
qlobal təşəbbüs” adlı yeni layihəyə start 
verəcəyini elan edib.

Sonda A.Quterreş bərpaolunan enerji 
mənbələrinə keçidin sürətləndirilməsinin, 
iqtisadiyyatların şaxələndirilməsinin və 
ədalətli keçidin təmin olunmasının vacib-
liyini vurğulayıb.

XQ

Kənd iqlim savaşında  
önəmli məkandır

BΨΨ±ABù layiKəsi Bakıda tərəIdaş sayını artırdı

Kənd təsərrüfatı iqtisadiyyatın ən mühafizəkar sahələrindən biri hesab 
olunur. Bununla belə, bu sahədə yeni texnologiyalar da fəal şəkildə tətbiq 
edilir. Çünki yeni texnologiyalar fermerlərə iş prosesində riskləri azaltmağa, 
ətraf mühiti yaxşılaşdırmağa və resurslara qənaət etməyə kömək edir. Mavi 
=onada yerləşən Birləşmiş Ԥrəb Ԥmirliyinin (BԤԤ) pavilyonunda “A,M 
for Climate” (İqlim üçün Kənd Təsərrüfatı İnnovasiya Missiyası)� Kənd 
Təsərrüfatı İnnovasiyası vasitəsilə İqlim Fəaliyyətinin Gücləndirilməsi” 
mövzusunda keçirilən panel müzakirələrində məhz bu mühüm məsələlər 
ətrafında çıxışlar edildi, fikir mübadiləsi aparıldı. Ԥn əsası, mətbuata 
açıqlanan məlumatda vurğulandı ki, COP 29-da İqlimə 8yğun Ağıllı Kənd 
Təsərrüfatı və Qida Sistemləri İnnovasiyasına investisiyaların məbləği 29,2 
milyard dollara çatdı.  

“AIM for Climate” qida təhlükəsizliyi 
və iqlim dəyişikliyi kəsişməsində dünyanın 
ən böyük qlobal koalisiyası olaraq BƏƏ-
nin və ABŞ-nin rəhbərliyi altında fəaliyyət 
göstərir. Noyabrın 18-də COP 29 çərçivə-
sində, “Yaşıl Dünya naminə Həmrəylik” 
mövzusu altında keçirilən tədbirdə AIM for 
Climate” həmsədrləri – ABŞ kənd təsərrü-
fatı katibi Tom Vilsak və BƏƏ-nin İqlim 
dəyişikliyi və ətraf mühit naziri Dr. Amna 
bint Abdullah Al Dahak iqlimə uyğun ağıllı 
kənd təsərrüfatı və qida sistemləri innovasi-
yasında transformativ dəyişikliklər üçün in-
vestisiyaların, tərəfdaşların sayının demək 
olar ki, iki dəfə artırdıqlarını elan etdilər. 
Bildirildi ki, COP28-də rekord nəticələrə 
əsaslanaraq, investisiyalar  2020-ci il ilə 
müqayisədə 17 milyard dollardan 29,2 mil-
yard dollara qədər yüksəlmişdir. 

Qeyd etmək yerinə düşər ki, “AIM for 
Climate” Birləşmiş Millətlər Təşkilatı-

nın 26-cı İqlim Dəyişikliyi Konfransında 
�COP 26� Birləşmiş Ştatların Prezidenti 
tərəfindən təqdim edilmişdir. Layihə iq-
limə yönəlik “ağıllı” kənd təsərrüfatı və 
qida sistemlərinin innovasiyasına investi-
siyaları cəlb etməyə və iqlim dəyişikliyi, 
qlobal aclıq və qida təhlükəsizliyi prob-
lemini həll etməyə çalışır. Tədbirdə bildi-
rildi ki, noyabrın 20-də COP29-da BƏƏ 
və ABŞ-nin birgə ev sahibliyi etdiyi 3-cü 
Nazirlər Forumunda BMT ilə əməkdaşlıq 
çərçivəsində hazırlanmış “İqlimə Yönəlik 
Ağıllı Kənd Təsərrüfatı və Qida Sistemləri 
İnnovasiyasında Transformativ İnvestisi-
yaların İnkişafı” adlı hesabatın təqdimatı 
keçirəcək. Bu hesabat 2025-ci il və ondan 
sonrakı dövrdə davamlı fəaliyyət üçün 
yol xəritəsi təqdim edərək, iqlimə yönəlik 
“ağıllı” kənd təsərrüfatı və qida sistemləri-
nin innovasiyası sahəsində davamlı tərəf-
daş təbliğatını və investisiyaları təşviq edir.

Bununla yanaşı, Nazirlər Forumu za-
manı investisiya maneələrini, uğurlu nü-
munə araşdırmalarını və iqlimə yönəlik 
“ağıllı” kənd təsərrüfatı və qida sistemləri 
innovasiyalarında “AIM for Climate” la-
yihəsinin tərəqqisini davam etdirmək üçün 
tövsiyələr də səsləndiriləcək.  

Səbuhi 0Ə00Ə'OV, 
(lúən $ö$/$5 �FO7O� 

“Xızı–Abşeron” KES layihəsi gerçəkləşir
Bu həftə “Xızı–Abşeron” Külək Elektrik Stansiyasının tikinti 

meydançasında ilk turbin quraşdırılacaq. Bu barədə yerli mətbuata 
müsahibəsində “AC:A PoZer” şirkətinin baş icraçı direktoru Marko Arçelli 
bildirib.

Bərpaolunan enerji sahəsində dün-
ya lideri olan “AC:A PoZer”in “yaşıl” 
enerji layihələrinin genişləndirilməsi üçün 
Azərbaycan və Mərkəzi Asiyaya xüsusi 
diqqət yetirdiyini vurğulayan şirkət rəhbə-
rinin sözlərinə görə, sözügedən regionların 
külək və günəş enerjisi potensialı olduqca 
yüksəkdir. O deyib ki, şirkət Azərbaycanda 
400 min evi elektrik enerjisi ilə təmin edə-
cək 140 meqavat gücündə böyükmiqyaslı 
qurudakı külək elektrik stansiyası layihəsi 
üzərində işləyir. Baş icraçı direktorun söz-
lərinə görə, artıq layihə son maliyyə hesab-
larının bağlanışına çatıb və bir qədər əvvəl 
tikinti işlərinə başlanılıb. 

Bununla yanaşı, Marko Arçelli SO-
CAR və Birləşmiş Ərəb Əmirliklərinin 
“Masdar” şirkəti ilə əməkdaşlıq çərçivə-
sində COP29-da təqdim olunan layihədən 
də söhbət açıb. O bildirib ki, şirkətin ölkə-
mizdə ikinci böyük layihəsinin potensial 
gücü 3,5 giqavatdır ki, bu da Azərbaycanın 
“yaşıl” enerjisini Avropaya ixrac etmək 
üçün iddialı planlarına uyğundur. Hazırda 
layihənin başlanğıc mərhələsində olduğu-
nu xatırladan şirkət rəhbərinin sözlərinə 
görə, yaxın aylarda müqavilə sahəsində 
külək ölçmələrinə başlanılacaq, birgə ko-
manda tərəfindən enerji istehsalı potensialı 
və bununla bağlı xərclər qiymətləndirilə-

cək. “AC:A PoZer” rəhbəri, həmçinin 
Cənub Qaz Dəhlizi vasitəsilə qazın Avro-
paya uğurlu nəqlini həyata keçirən Azər-
baycanın hazırda özünü “yaşıl” enerji ixra-
catçısı kimi mövqeyini gücləndirmək üçün 
unikal imkana malik olduğunu vurğulayıb.

Xatırladaq ki, “Xızı–Abşeron” layihə-
si Azərbaycanın Energetika Nazirliyi ilə 
Səudiyyə Ərəbistanı Krallığının “AC:A 
PoZer” şirkəti arasında külək enerjisi 

sahəsində əməkdaşlığa dair Anlaşma Me-
morandumunun imzalanması ilə həyata 
vəsiqə qazanıb. Sözügedən sənədə əsasən, 
240 meqavatlıq külək qurğusunun tikintisi 
Səudiyyə Ərəbistanı şirkətinə həvalə olu-
nub. Ötən müddətdə layihənin reallaşdı-
rılmasına 300 milyon ABŞ dolları ayrılıb. 
Bu isə Səudiyyə Ərəbistanı şirkətinin öz 
ölkəsindən kənarda yatırdığı ən böyük in-
vestisiyasıdır.

 “Xızı–Abşeron” Külək Elektrik Stan-
siyasının təməli isə 2022-ci il yanvarın 
 13-də Azərbaycan Respublikasının Pre-
zidenti İlham Əliyevin və Səudiyyə Ərə-
bistanı Krallığının energetika naziri, şah-
zadə Əbdül Əziz bin Salman Əl-Səudun 
iştirakı ilə qoyulub. İlkin hesablamalara 
görə, stansiyada ildə 1 milyard kilovat-saat 
elektrik enerjisi istehsal olunacaq. Bu isə il 
ərzində 220 milyon kubmetr təbii qaza qə-
naət etməyə, 400 min tondan artıq karbon 
emissiyasının atmosferə atılmasının qarşı-
sını almağa imkan verəcək. 

Ölkəmizdə xarici sərmayə cəlb edil-
məklə həyata keçirilən “Xızı–Abşeron” 
Külək Elektrik Stansiyası layihəsi sənaye 
həcmli bərpaolunan ilk enerji layihələrin-
dəndir. Eyni zamanda, stansiya Azərbay-
canın ilk, Qafqaz bölgəsinin isə ən böyük 
külək enerjisi istehsal edən qurğusu ola-
caq. Müqayisə üçün qeyd edək ki, hazırda 
ölkəmizdə ən böyük külək elektrik stan-
siyası Xızı rayonunun ərazisində yerləşən 
50 meqavat gücündə olan “Yeni Yaşma” 
stansiyasıdır. Burada hər birinin gücü 2,5 
meqavat təşkil edən 20 külək turbini qu-
raşdırıldığı halda, “Xızı–Abşeron”da isə 
hər birinin gücü 6,5 meqavat olan 37 ədəd 
külək turbini fəaliyyət göstərəcək. 

Stansiya iki məkanda – Abşeron rayo-
nunun Zona-1 və Xızı rayonunun Xızı-3 
ərazilərində inşa ediləcək və optimal külək 
yığımı nəzərə alınaraq yerləşdiriləcək. 25 
il müddətinə “tikinti-sahiblik-istismar” 
�BOO - Build – OZn – Operate� prinsipi 
ilə fəaliyyət göstərəcək stansiya “AC:A 
PoZer” şirkəti tərəfindən idarə ediləcək. 
Azərbaycan iqtisadiyyatının şaxələndiril-
məsi və enerji sisteminin modernləşdiril-
məsi məqsədlərini dəstəkləyən bu layihə, 
həm də qeyri-neft sektoruna xarici sər-
mayələrin artırılmasına töhfə verəcək.

COP29-un fəal iştirakçıları Dünya Ԥrzaq Mükafatı laureatı, “Sülhün 
kökləri” beynəlxalq təşkilatının təsisçisi Heidi Kuhn və Beynəlxalq Avrasiya 
Mətbuat Fondunun prezidenti 8mud Mirzəyev Qarabağın təhlükəli mina 
sahələrində olublar. Onlar mina probleminin təcili həllinə və bölgənin bir 
vaxtlar çiçəklənən üzüm sahələrinin bərpasına diqqət çəkmək üçün aksiya 
keçiriblər. 

BAMF rəhbəri 8mud Mirzəyev 
 aksiya barədə Qarabağdan telefonla 
 redaksiyamıza bildirdi�

– “Minalardan üzümlüyə” şüarı ilə 
keçirdiyimiz aksiyanın məqsədi məhsul-
dar torpaqları minalardan təmizləyərək 
yenidən üzüm bağlarına çevirmək ideya-
sını qlobal səviyyədə yaymaqdır. Qlobal 
liderlərin Birləşmiş Millətlər Təşkilatının 
Bakıda keçirilən İqlim Sammitində bir ara-
ya gəldiyi bir vaxtda "Sülhün kökləri" bey-
nəlxalq təşkilatının təsisçisi Heidi Kuhn ilə 
Qarabağın minalı zonasına səfər etməklə 
dünya ictimaiyyətinin diqqətini minaların 
iqlim dəyişikliyinə təsirinə yönəltmək istə-
yirik. Təəssüf ki, bu irimiqyaslı təhlükənin 
ekoloji tarazlığı pozan ciddi mənbələrdən 
biri olduğuna kifayət qədər diqqət yetiril-
mir.

Qarabağın minalanmış əraziləri COP29 
toplantı və müzakirələrinin keçirildiyi Bakı 
Olimpiya Stadionundan cəmi 3 – 4 saatlıq 
məsafədə yerləşir. Konfransda 200-ə yaxın 
ölkədən 72 mindən çox insan toplaşıb. On-
lar bilməlidir və öz ölkələrində də insanla-
ra çatdırmalıdırlar ki, Qarabağın 30 il işğal 
altında qalmış torpaqlarında yerləşdirilmiş 
və hələ də gizli qalan, təxminən, 1,5 mil-
yon mina bölgədə həyat mənbələrini bərpa 
edən, yurduna qayıdan dinc adamlara və 
ətraf mühitə davamlı risklər yaradır.

Ermənistanın mina xəritələrini dürüst 
şəkildə Azərbaycana qaytarmaması nəticə-
sində 2020-ci ilin noyabr ayından indiyədək 
382 nəfər günahsız azərbaycanlı minaların 
qurbanı olub. Qoy, Ermənistanı dünyaya 
“sülh mələyi” kimi təqdim etməyə çalışan 
ermənipərəst liderlər və dairələr bu həqiqəti 
gec də olsa, qəbul etsinlər. Qoy, Qarabağa 
qayıdan insanlar tezliklə bu münbit torpaq-
larda bol oksigen mənbəyi olan geniş üzüm-
lüklər salmaq imkanı qazansınlar. Mina və 
partlamamış hərbi sursat isə ölüm mənbəyi 
olmaqdan, ətraf mühiti çirkləndirməkdən 
kənarlaşdırılsın.

Mina təmizləmə səyləri baha başa gə-
lir və qabaqcıl texnologiya, ixtisaslı işçi 
 qüvvəsi və davamlı beynəlxalq dəstək 
tələb edir. Təcili sərmayələr olmadan da-
vam edən ekoloji tənəzzül biomüxtəlifliyi, 
təbii ekosistemləri və bu resurslardan ası-
lı olan icmaların dolanacaq mənbələrini 
təhdid etməyə davam edəcək. Minaların 
təmizlənməsi sürətini artırmaq təkcə hu-
manitar zərurət deyil, həm də planetimizin 
biosferinə gələcək zərərin qarşısını almaq 
üçün ekoloji vacib şərtdir.

Xatırladım ki, “Sülhün kökləri” əsası 
1997-ci ildə qoyulmuş humanitar qey-
ri-kommersiya təşkilatıdır. Təşkilatın mis-
siyası münaqişədən sonrakı regionlarda iq-
tisadi canlılığı bərpa etmək və dünyanın ən 
həssas icmalarına dəstək göstərməkdir. 8 
milyondan çox meyvə ağacı əkilmiş, yeni 
bazarlara ixrac edilmiş və milyonlarla fer-
mer ailəsinin həyatına müsbət təsir göstər-
mişdir.

“Sülhün kökləri” beynəlxalq təşki-
latının təsisçisi Heidi Kuhn isə səfərin 
məqsədi və təəssüratı ilə bağlı söylədi�

–  COP29-un əsas mövzusu “Yaşıl dün-
ya üçün həmrəylikdir”. Lakin yaşıl dünya-
ya mina basdırılmış torpaqlarda və mü-
haribənin ölümsaçan izlərinin fermerlərin 
bağlar salmasına və sahələri becərməsinə 
mane olduğu halda nail olmaq mümkün 
deyil. Yaşıl dünyanın ilk addımı təhlükəsiz 
və məhsuldar torpaqdır. Lakin bu işləri nə 
münaqişə zamanı, nə də minaların mövcud 
olduğu dövrdə görmək mümkün deyil. 

Təəssüf ki, müharibə Qarabağın tə-
biətinə sağalmaz yaralar vurub. Mina və 
partlamamış sursat insanlarla yanaşı, ətraf 
mühit üçün də ciddi təhlükə olaraq qalır. 
2050-ci ilə qədər dünyada, təxminən, 10 
milyard insan yaşayacaq və artan müha-
ribələr nəticəsində həm torpağa, həm də 
insan ruhuna səpilən bu terror toxumları 
gələcək nəsillərin sağlamlığına və normal  
qidalanmasına mane olacaq.

Bütün bunları nəzərə alaraq “Sülhün 
kökləri” və BAMF Qarabağda bu aksiyanı 
keçirməyi qərara aldı. Biz birlikdə dünya 
liderlərinə müraciət edərək, Azərbaycan-
dakı bütün minaların ləğvi üçün başladı-
ğımız kampaniyaya təcili dəstək verməyə 
çağırırıq. Ümid edirik ki, bu, COP29-un 
əhəmiyyətli nəticələrindən biri olacaq, ya-
şıl üzümlüklər, bağlar və zəmilər vasitəsilə 
iqlim tarazlığına töhfə verəcək. Bundan 
əlavə, bərpaedici kənd təsərrüfatı proqram-
ları dünyada müharibədən zərər çəkmiş 
60-dan çox ölkədə yerləşən və təxminən, 
110 milyon mina olan ərazilərdə iqlim təh-
lükəsizliyinə önəmli töhfə ola bilər.

Minalar yalnız münaqişələrdən sonra 
da mülki şəxslərə zərər verməklə kifayət-
lənmir, həm də dağıdıcı bir miras buraxır. 
Onlar ətraf mühitə ciddi ziyan vuraraq, 
vəhşi təbiətə və ev heyvanlarına zərər yeti-
rir və ekoloji zərər zəncirini hərəkətə gəti-
rir. Minalar torpaq erroziyasına, meşələrin 

məhv olmasına və su mənbələrinin ağır 
metallarla çirklənməsinə səbəb olur. Eyni 
zamanda, həyat mühitlərini məhv etməklə 
və qida tədarükü zəncirlərini pozmaqla, 
bəzi növlərin tərkibini dəyişdirir və ətraf 
mühitə vurulan ziyanı artırır. 

Partlayışlar Qarabağda müxtəlif flo-
ra və faunanı dəstəkləyən əraziləri daimi 
olaraq zədələmiş, geniş, ekoloji cəhətdən 
canlı məkanları geniş və bahalı bərpa tələb 
edən çirklənmiş zonalara çevirmişdir. Mi-
naların ətraf mühitə təsirini başa düşmək 
davamlı, uzunmüddətli remediasiya stra-
tegiyalarının hazırlanması üçün çox vacib-
dir. Bu strategiyalar təkcə təhlükəsizliyi tə-
min etmək üçün deyil, həm də ekosistemin 
bərpasını dəstəkləmək üçün vacibdir.

HazÕrladÕ�  
7ahir $<',NOö/8  

Qarabağın bərpası iqlim 
tarazlığına töhfə olacaq

COP29-un Qlobal Mina Çağırışı

“Yer kürəsi uşaqların gözü ilə”   

Heydər Ԥliyev Mərkəzində “Yer kürəsi uşaqların gözü ilə” adlı 2-ci 
beynəlxalq fotomüsabiqə qaliblərini mükafatlandırma mərasimi və 
fotosərginin açılışı olub.

IDEA İctimai Birliyinin, COP29 Azər-
baycan Əməliyyat Şirkətinin dəstəyi və 
“Reza Visual Academy” assosiasiyasının 
təşəbbüsüࡇ  ilə həyata keçirilən tədbirdə 
Prezidentin köməkçisi Anar Ələkbərov, 
Heydər Əliyev Fondunun vitse-preziden-
ti  Leyla Əliyeva, Bakı Media Mərkəzinin 
rəhbəri Arzu Əliyeva, ICESCO-nun Baş 
direktoru Salim bin Məhəmməd əl-Maliki, 
tanınmış elm və mədəniyyət xadimləri iş-

tirak ediblər.
Leyla Əliyeva bildirib ki, bu sərgi pla-

netimizin gözəlliklərini və onun üzləşdiyi 
çağırışları uşaqların gözü ilə nümayiş et-
dirir: “Onların baxışlarında mərhəmət, an-
layış və həssaslıq var. Mən düşünürəm ki, 
hər birimizdə təbiəti mühafizə etmək istəyi 
mövcuddur. Biz bu hisslə dünyaya gəli-
rik, ancaq vaxt keçdikcə bunu unuduruq. 
Bu sərgi bizə ayaq saxlamağı, dərindən 

nəfəs almağı, təbiəti və həyatı hiss etmə-
yi bir daha xatırladır. Uşaqlar təkcə bizim 
gələcəyimiz deyil, onlar, həmçinin bizim 
bu günümüzdür. Yalnız uşaqlar bu günlə 
 yaşamağı bacarırlar”.

Tanınmış fotoqraf Reza Deqati deyib 
ki, məqsəd balacaların gözü ilə dünyanın 
diqqətini təbiətə, onu qorumağa yönəlt-
məkdir: “Biz Leyla xanım Əliyevanın tək-
lifi  ilə bu mövzuya müraciət etdik. Qısa 
zamanda dünyanın müxtəlif ölkələrində 
yaşayan yüzlərlə uşaq təşəbbüsə qoşuldu. 
Uşaqlar öz fotoları ilə təbiəti sevdikləri-
ni və onu qorumağın vacibliyini bir daha 
diqqətə çatdırırlar. 60 ilə yaxındır bu sənət-
lə məşğul olmağıma baxmayaraq, azyaşlı 
uşaqların təbiət mövzusunda çəkdikləri fo-
toşəkillər məni heyrətləndirib”.   

BMT-nin Azərbaycandakı rezident 
əlaqələndiricisi Vladanka Andreyeva, 
COP29-un Azərbaycan üzrə gənclər iqlim 
çempionu Leyla Həsənova da təşəbbüsü 
yüksək dəyələndirib və  yaşıl dünyanı gələ-
cəyə miras qoymaq istəyini ifadə ediblər. 

Çıxışların ardınca fotomüsabiqənin 
iştirakçılarına sertifikatlar təqdim olunub 
və sərgiyə baxış keçirilib. “Mən təbiəti 
sevirəm, çirklənmədən qorxuram” şüarı 
altında keçirilən və 50 ölkədən 3000-dək 
fotonun təqdim olunduğu müsabiqədə14 
namizəd yaş kateqoriyaları üzrə müka-
fatlandırılıb. Filippin, Şri-Lanka, Malta, 
Banqladeş, Böyük Britaniya, İran, İrlandi-
ya, Myanma, Fransa, İran, İsveçrə, Türkiyə 
və Azərbaycandan olan finalçıların işləri 
fərqləndirilib. 

XQ

Leyla Ԥliyeva COP29-un panel iclasında
Heydər Ԥliyev Fondunun 

vitse-prezidenti, ,DEA İctimai 
Birliyinin təsisçisi və rəhbəri 
Leyla Ԥliyeva ,DEA İB və “Great 
:hale Conservancy” təşkilatının 
əməkdaşlığı çərçivəsində həyata 
keçirilən “Dəniz ekosisteminin 
sağlamlığında və iqlim 
dəyişikliyinin azaldılmasında dəniz 
məməlilərinin rolu” mövzusunda 
panel müzakirələrində iştirak edib.

BMT-nin İqlim Dəyişmələri üzrə Çər-
çivə Konvensiyasının Tərəflər Konfransı-
nın 29-cu sessiyası �COP29� çərçivəsində 
təşkil olunan tədbirdə çıxış edən Leyla 
Əliyeva dəniz canlılarının ekoloji balans 
və iqlim dayanıqlılığının təmin edilməsi 
baxımdan əhəmiyyətini vurğulayıb. 

Dünyanın ən iri məməliləri olan balina-
ların karbon dioksidinin atmosferdə miq-
darının azaldılmasında oynadığı rolu vur-
ğulayan Leyla Əliyeva bildirib ki, 1985-ci 
ildə qüvvəyə minən müvafiq moratoriuma 
baxmayaraq, balina ovu hələ də bir sıra 
ölkələr tərəfindən davam etdirilməkdədir. 

Daha sonra Xəzər suitilərinin populya-
siyasının XX əsrin əvvəli ilə müqayisədə 
6 dəfəyə yaxın azalması panel iştirakçıları-
nın diqqətinə çatdırılıb.

IDEA tərəfindən ötən 13 il ərzində icra 

olunan fəaliyyətlərə toxunan Leyla Əliye-
va gənclər və geniş auditoriya üçün həyata 
keçirilən məlumatlandırma tədbirləri, kö-
nüllülərin iştirakı ilə baş tutan sahilyanı 

ərazilərin təmizlənməsi aksiyaları, balıq 
körpələrinin suya buraxılması və Xəzər 
dənizinin unikal biomüxtəlifliyinin qo-
runmasına yönələn bir sıra digər tədbirləri 
qeyd edib.

IDEA ICESCO ilə  
niyyət protokolu imzalayıb

Noyabrın 19-da BMT-nin İqlim Dəyişmələri üzrə Çərçivə Konvensiyasının 
Tərəflər Konfransının 29-cu sessiyası (COP29) çərçivəsində İslam Dünyası 
Təhsil, Elm və Mədəniyyət Təşkilatı (,CESCO) ilə ,DEA (Ԥtraf Mühitin 
Mühafizəsi Naminə Beynəlxalq Dialoq) İctimai Birliyi arasında niyyət 
protokolunun imzalanma mərasimi keçirilib. 

Protokol IDEA İB-nin təsisçisi və rəh-
bəri Leyla Əliyeva və ICESCO-nun Baş 

direktoru Salim bin Məhəmməd əl-Maliki 
tərəfindən imzalanıb.

Niyyət protokolunun məqsədi iqlim 
dəyişmələri ilə mübarizə sahəsində ICES-
CO ilə IDEA arasında ikitərəfli əməkdaşlı-
ğın genişləndirilməsi, ətraf mühitin qorun-
masına yönələn tədbirlərdə birgə iştirak və 
hər iki təşkilatın fəaliyyət istiqamətləri ilə 
uyğunluq təşkil edən digər müvafiq fəaliy-
yətlərin müştərək icrasından ibarətdir.

Hər iki təşkilat ICESCO-ya üzv döv-
lətlərdə ətraf mühitin mühafizəsi, torpağın 
deqradasiyasının qarşısının alınması, qida 
və su təhlükəsizliyinin təmin olunması, 
məlumatlandırma işlərinin aparılması, bir-
gə tədqiqat işləri və pilot layihələrin həya-
ta keçirilməsi, gənclərin və könüllülərin 
iştirakçılığının artırılması, mübadilə proq-
ramlarının icrası, eləcə də bilik və ən yaxşı 
təcrübələrin paylaşılması istiqamətində 
əməkdaşlığın genişləndirilməsinə dair ra-
zılığa gəldilər.

Görüş iştirakçıları IDEA ilə ICESCO 
arasında əməkdaşlıq əlaqələrinin bundan 
sonra da inkişaf edəcəyinə inandıqlarını 
bildirərək birgə fəaliyyətlərin genişləndi-
rilməsinin İslam dünyası ölkələrində iq-
lim dayanıqlığının təmin olunması naminə 
həmrəyliyin möhkəmləndirilməsi və daha 
səmərəli birgə layihələrin icra olunmasına 
mühüm töhfə verəcəyini qeyd etdilər.

Qürbət havasının Vətən ətri
gtən günlərdə xaricdən gələn üzücü bir xəbər Bakıda çoxlarını sarsıtdı� 

tanınmış Murnalist, şair-tərcüməçi =ülfüqar Rüfətoğlu uzunsürən xəstəlikdən 
sonra 66 yaşında Londonda müalicə aldığı xəstəxanada dünyasını dəyişib. 

...Şeirlərinin birində “Qəfil şaxtada quş 
kimi budaqda donub qaldım” – deyən Zül-
füqarın acı xəbərini eşidən kimi Böyük Bri-
taniyada – Sauthempton şəhərində yaşayan 
uşaqlıq dostum, şair Rauf Qaraişığa zəng et-
məyə çalışdım, amma alınmadı. Sonra onun 
“FB” səhifəsini açdım. Gördüm ki, Zülfüqar-
la çəkilmiş bir şəklini paylaşıb. Mətn yerində 
isə yazıb: “Vahid Qazi �o da oralarda yaşayır� 
səhər tezdən London pabında çəkdiyi şəkli 
mənə göndərmişdi. Baxdım, gördüm Zül-
füqarla mənim şəklimdir. Eləcə bu şəkil. Söz-
süz, səssiz-səmirsiz. Zülfüqarı görən kimi, 
gülümsündüm, gözəl bir gün keçirmişdik o 
gün üçümüz bir yerdə... Sən demə, Zülfüqar 
artıq çıxıb gedib bu dünyadan əlimiz çatma-
yan yerə... Sonradan başa düşdüm ki, qərib-
likdə ölüm xəbərini sözsüz çatdırarlar”.

Beləcə, Zülfüqar Rüfətoğlu qayıtmaya-
cağı yerə getdi, bir vaxt şerində yazdığı kimi:

Qa\Õtma\an úe\lər YardÕr ±
*|z \aúÕ J|zə Ta\ÕtmÕr,
do[ ³hələlik´ de\ən dostlar,
*edir Yə bizə Ta\ÕtmÕr���
Z.Rüfətoğlu “Şirbalanın məhəbbəti” fil-

minin ssenari müəllifi, “Səhər” qəzetinin 
təsisçilərindən biri, “Mavigözlü ögey ana” 
şeirlər kitabının müəllifidir. 1991-ci ildə “Qı-
zıl qələm” mükafatına layiq görülüb. Eyni 
zamanda, “BBC Azərbaycan” xidmətində 
işləyib.  

Onu da bildirək ki, Londondakı “Garden 
of Firdaus” müsəlman məzarlığında dəfn   
olunan Zülfüqar Rüfətoğlu Azərbaycan yazı-
çısı, satirik şair, ssenarist Rüfət Əhmədzadə-
nin oğludur. O bizim “Xalq qəzeti” �ovaxtkı 
“Kommunist”� redaksiyasında da çalışıb. 
Parlamentdən yazdığı sərbəst reportajları 
maraqla qarşılanlıb, bəzən danlanıb da. Özü 
bu barədə deyirdi ki, dəfələrlə ona görə söz 
gəlib “Kommunist” qəzetinə. Baş redaktor 
Tofiq Rüstəmov hərdən çağırırdı ki, Mərkəzi 
Komitədən zəng eləmişdilər, yazmağına yaz, 
amma ehtiyatlı ol. SSRİ-nin dağılması ərəfə-
sində cəmiyyət həyatında müəyyən aşkarlıq 
havası yaranmışdı deyə, yuxarıda da nələrisə 
görməməzliyə vururdular... 

Sonra BBC-nin müxbiri işlədi, Londo-
na köçdü. İllərcə həmin radiostansiyadan 
Zülfüqarln vicdanlı vətəndaş səsi gəldi. 
Yetirmələrinin dediyinə görə, hər zaman 
Azərbaycan dilini böyük mühafizəkarlıqla 
qorumağa çalışırdı, lüğət tərkibinə yersiz, 
yad müdaxilələri qəbul etmirdi. Deyirdi ki, 
ilk növbədə, sözlə məşğul olan adamlar  dilə 

hörmət etməsələr, dil sıradan çıxar. 
...Cəsarətli jurnalist idi. 1990-cı illər-

də İrəvana gedən ilk Azərbaycanlı jurna-
listlərdən biri olaraq, sərhəddə Azərbaycan 
pasportunu çəkinmədən təqdim etmişdi, həm 
də BBS müxbiri olduğuna görə ölkəyə giri-
şinə əngəl ola bilməmişdilər. Zülfüqar ora-
da ermənilərin həyat məqamlarını 10 hissəli 
“Atəşkəs kölgəsində” adlı radio serialı ilə 
azərbaycanlı dinləyicilərinə çatdırmışdı. 

...Şuşa işğal altında olanda özünün yazdı-
ğı bu misralar çatırmış dadına:

Hər Jün ùuúa\a Jedirəm,
*ooJle-un [əritəsində�
*|zlərimlə da\anÕram
'üz ùuúanÕn ortasÕnda���
Raufa deyirmiş ki, darıxma, gedib Cıdır 

düzündən üzü uçurumlara kağız təyyarələr 
uçurdacağıq. 

...Digər həmkarı – İbrahim Nəbioğlu 
onun efirdən gələn yapışıqlı səsinin, diksi-
yasının tərifini belə verib: “İki möhtəşəm səs 
var Azərbaycan tele-radio məkanında – Ay-
dın Qaradağlı və Zülfüqar Rüfətoğlu”. 

...Bakı üçün darıxırdı. Qürbətdə isti bir 
ünsiyyətə ehtiyacı vardı. Cismi Londonda, 
ürəyi Bakıda idi onun. Bəlkə də Vətənə dö-
nüş barədə düşünürdü. Bir şeirində yazmışdı: 

O \erləri J|züm J|rsə, tanÕ\aFaTdÕr,
dünki orda anam JənFdir,  

atamsa  sa÷dÕr���
  O, həm də gözəl tərcüməçi idi.  İrlan-

diyalı Robert Rodney Ruelsin həsrət motiv-
li şeirində ənənəvi mövzunu özünəməxsus 
tərzdə belə ifadə etmişdi:

Səsi batÕrsa\dÕ sənsiz darÕ[maT,
'ün\a danÕúmazdÕ, səssiz olardÕ�
<a÷mur \a÷dÕrsa\dÕ sənsiz darÕ[maT,
'ün\anÕn hər \eri dəniz olardÕ� 
Jurnalistika ilə məşğul olmasaydı, şair 

kimi daha çox tanına, sevilə bilərdi. Çox vaxt 
ürək odunu publisist yazılarına köçürdüyünə 
görə, şeir yazmağa, qaynar ədəbi mühitdə 
olmağa elə də vaxt çatdırmayıb �Bir də ki, 
BBC-nin daxili qaydalarına görə, əməkdaşla-
ra şeir yazmağa icazə verilmirmiş�. Yeri gəl-
mişkən deyək ki, Zülfüqar Əhmədzadələrin  
3-cü nəsil jurnalisti olub. Oğlu  Tural isə 4-cü 
nəsli təmsil edir. Londonda təhsil alıb, orada 
bu sahədə işləyir.

Zülfüqarın gedənlər haqqında bir şeiri də 
yada düşür:

*edənlər |lmə\iblər���
Və Jedənlər Ta\ÕdÕr���
Ardınca isə onun “Gecəyarı qapıları döy-

məyin” şeiri gəlir:
*eFə\arÕ TaSÕlarÕ d|\mə\in,
hrək Yar ki, tÕTTÕltÕ\a da\anar�
*eFə\arÕ TaSÕlarÕ d|\mə\in,
<etim Yar ki, m|Füzə\ə inanar�
Elə biz də inanırıq ki, o, qayıdacaq. Ən 

azı, həzin xatirə kimi, duyğu kimi qayıda-
caq...

Əli NƏ&ƏFX$N/,  
XQ

Sözün ölməzliyi

Yaşıl Zonada balıq  
körpələri suya buraxılıb

Heydər Ԥliyev Fondunun vitse-prezidenti, ,DEA (Ԥtraf Mühitin 
Mühafizəsi Naminə Beynəlxalq Dialoq) İctimai Birliyinin təsisçisi və 
rəhbəri Leyla Ԥliyeva “L8-M8N Holding” şirkətinin təşkilatçılığı ilə 
BMT-nin İqlim Dəyişmələri üzrə Çərçivə Konvensiyasının Tərəflər 
Konfransının 29-cu sessiyası (COP29) çərçivəsində təşkil olunan balıq 
körpələrinin suya buraxılışında iştirak edib.

Yaşıl Zonada onlayn yayımlanan aksiyada 50 min nərə və Xəzər qızılbalığı körpələri 
suya buraxılıb. Aksiya Neftçalanın Yenikənd kəndində təşkil olunub.

Qeyd edək ki, həmin tədbir endemik balıq növlərinin biomüxtəlifliyinin qorunmasına 
töhfə vermək məqsədilə həyata keçirilib.

Azərbaycan Respublikasının 
Elm və Təhsil Nazirliyi 

Azərbaycan Texnologiya 
8niversiteti 

aşa÷ıda adları J|stərilən Yakant 
YəziIələrin tutulması üoün 

müsabiqə elan edir� 
1. İctimai elmlər və multikulturalizm kafedrası  - dosent 

- 1 yer
2. Ümumi və tətbiqi riyaziyyat kafedrası - dosent - 1 yer
3. İqtisadiyyat kafedrası   - dosent - 1 yer - baş müəllim - 2 

yer
4. İdarəetmə kafedrası - dosent - 1 yer 
5. Xarici dillər kafedrası- baş müəllim - 1 yer
6. Kimya və metallurgiya mühəndisliyi- dosent - 1 yer.
Sənədlərin təqdim olunması elan dərc edildiyi tarixdən 1 

ay müddətindədir.
Müsabiqədə iştirak etmək üçün sənədlər Azərbaycan Res-

publikası Elm və Təhsil Nazirliyinin 7 avqust 1996-cı il tarixli 
401 nömrəli “Ali təhsil müəssisələrində kafedra müdiri, pro-
fessor-müəllim vəzifələrinin tutulması qaydaları haqqında” 
əmrə uyğun olaraq elan olunduğu gündən başlayaraq 1 ay 
müddətində qəbul edilir.

Sənədlər təlimata uyğun olaraq rektorun adına yazılmış 
ərizə ilə birlikdə aşağıdakı ünvana təqdim edilməlidir.

Əlaqə telefonu – �022� 268-56-29.
Ünvan – AZ 2011, Gəncə şəhəri, Ş.İ.Xətai prospekti 103.

R e k t o r l u q

“Qafqazın Xirosiması” 
“cənnət şəhər”ə çevrilir
Noyabrın 20-də füsunkar təbiəti göz oxşayan, vaxtilə gözəl Qarabağımızın 

ən müasir şəhərlərindən olmuş, sosial-iqtisadi inkişafı ilə seçilmiş Ağdam 
şəhərinin erməni işğalından azad edilməsinin 4 ili tamam olur. Prezident İlham 
Ԥliyevin 31 iyul 2023-cü il tarixli “Azərbaycan Respublikasının işğaldan azad 
edilmiş əraziləri üzrə şəhər günlərinin təsis edilməsi haqqında” sərəncamına 
əsasən, artıq 2-ci ildir ki, Ağdam Şəhəri Günü kimi təntənəli şəkildə qeyd 
edilir. 20 noyabr təkcə 27 il sonra doğma Ağdam həsrəti sona çatmış 200 
minə qədər ağdamlı üçün deyil, bütün xalqımız, dünya azərbaycanlıları üçün 
bayram ab-havalı, sevinc dolu bir gündür.

Qarabağ dağ silsiləsinin şimal-şərq ətək-
lərində yerləşən Ağdam rayonu  1930-cu il 
avqustun 8-də yaradılıb. Rayonun ərazisində 
minilliklərə şahidlik etmş yüzlərlə memarlıq 
və incəsənət abidələri mövcud olmuşdur. An-
caq 1993-cü il iyulun 23-də Ağdamın ərazisi-
nin əksər hissəsi Ermənistan silahlı qüvvələri 
tərəfindən zəbt edildi, 128 min sakin doğma 
ev-eşiyindən didərgin düşdü. İşğal nəticə-
sində 122 kənd, 24 min 446 yaşayış binası, 
48 sənaye və tikinti müəssisəsi, 160 məktəb 
binası, 65 səhiyyə mərkəzi, 373 mədəniyyət 
ocağı, 1 teatr, 3 məscid və 2 muzey yandırıla-
raq məhv edildi. Düşmən burada bütün bina-
ları daşlarına qədər söküb, şəhər və kəndləri 
xaraba qoymuş, milli-mədəni, tarixi və dini 
abidələrimizə qənim kəsilmişdi.

Təsadüfi deyil ki, Ağdam “Qafqazın Xi-
rosiması”, “ruhlar şəhəri” adlandırılırdı. Pre-
zident, müzə൵ər Ali Baş Komandan İlham 
Əliyevin rəhbərliyi ilə Azərbaycan Ordusu-
nun 2020-ci il sentyabrın 27-də Ermənistan 
silahlı qüvvələrinə qarşı başladığı əks-hücum 
əməliyyatı cəmi 44 gün sonra ölkəmizin tam 
qələbəsi ilə nəticələndi. Beləliklə, Vətən mü-
haribəsində qazandığımız tarixi zəfər sayə-
sində xalqımızın 28 illik Qarabağ həsrəti 
başa çatdı.

Döyüş meydanlarında rüsvayçı məğlu-
biyyətlə üzləşən mənfur düşmən 2020-ci il 
10 noyabr tarixli üçtərəfli Bəyanatı imzala-
mağa məcbur oldu.

Sözügedən Bəyanata əsasən, Ermənistan 
silahlı qüvvələrinin birləşmələri 2020-ci il 
noyabrın 20- də Ağdam şəhərini həmişəlik 
tərk etdilər və şəhər ordumuzun tam nəzarə-
tinə keçdi. Bundan cəmi 3 gün sonra müzəf-
fər Ali Baş Komandan İlham Əliyev Ağdama 
səfər edərək Azərbaycan bayrağını burada 
qaldırdı.

Dövlət başçısının həmin vaxt Ağdam 
məscidinin qarşısındakı çıxışı bir daha əmin-
lik yaratdı ki, düşmənin törətdiyi vandallıq 
aktlarının fəsadları tezliklə aradan qaldırıla-
caq və Qarabağın, Şərqi Zəngəzurun bütün 

digər yaşayış məntəqələri kimi Ağdam şəhəri 
də yenidən, özü də əvvəlkindən də gözəl bər-
pa ediləcək.

Prezident İlham Əliyev çıxışında bildir-
mişdi: “Bu gün tarixi bir gündür. Biz şanlı 
Qələbəmizi qeyd edirik. Dağılmış Ağdam 
şəhəri erməni vəhşiliyinin şahididir. Biz Ağ-
dam şəhərini bərpa edəcəyik, bütün kəndləri 
bərpa edəcəyik. Heç kimdə bu haqda şübhə 
olmasın. Bu, böyük iş olacaqdır. Əlbəttə ki, 
böyük zəhmət tələb edəcək. Amma necə 
ki, biz 44 gün ərzində birlik göstərmişik, 
əminəm ki, azad edilmiş torpaqlarımızın bər-
pası işində də birlik, əzmkarlıq göstərəcəyik. 
Bütün şəhərlərimizi bərpa edəcəyik, daha da 

gözəl şəhərlər olacaqdır. Şəhərlərimizdə qa-
lan tarixi abidələri bərpa edəcəyik və bir daha 
gücümüzü göstərəcəyik”.

Bu gün tarixi qələbəmizin ardınca baş-
lanılmış azad edilən torpaqların minalardan 
təmizlənməsi, düşmənin xarabalığa çevirdiyi 
yurd yerlərinin dirçəldilməsi, genişmiqyaslı 
infrastrukturun qurulması layihələri uğurla 
reallığa çevrilməkdədir.

Fəxrlə söyləmək olar ki, artıq Ağdamın 
da bərpa, yenidənqurma, inkişaf, çiçəklənmə 
dövrü başlayıb, rayonun Sarıcalı, Kəngərli 
və Xıdırlı kəndləri artıq Böyük Qayıdış çər-
çivəsində öz doğma sakinlərini qarşılamağa 
hazırlaşır.

Azərbaycan dövləti Ağdamı şəhərsalma 
mədəniyyətinin ən yeni nailiyyətləri əsasın-
da qurmağa başlayıb və bu istiqamətdə işlər 
sürətlə davam etdirilir. Ağdam şəhərinin təs-
diq edilmiş Baş planına uyğun olaraq, əha-
linin yüksək həyat səviyyəsini təmin etmək 
məqsədilə müasir tələblərə cavab verəcək 
yaşayış məhəllələri salınır, şəhər dünyada 
bənzəri olmayan Baş pland əsasında yenidən 
yaranır.

Bu gün Ağdamda təməlləri atılmış on-
larla yaşayış və qeyri-yaşayış obyektlərinin 
tikintisi, rezident sayına görə ölkənin ikinci 
ən böyük sənaye parkı olan Ağdam Sənaye 
Parkının fəaliyyətə başlaması, burada yüzlər-
lə rayon sakininin daimi işlə təmin edilmələri 
və onların öz doğma şəhərlərinin qurucu-
luğunda iştirakları, “İmarət” kompleksinin 
bərpa edilərək istifadəyə verilməsi, müasir 
infrastrukturun formalaşması ağdamlıların 
hədsiz sevincinə səbəb olur, gələcək arzula-
rına qol-qanad verir.

Yeri gəlmişkən, Ağdam Sənaye Parkında 
ümumi investisiyalarının məbləği 238 milyon 
manatdan çox olan 27 sahibkarlıq subyektinə 
rezidentlik, 6 sahibkara isə qeyri-rezidentlik 
statusu verilib. Bu 33 sahibkarlıq subyekti 
tərəfindən sənaye parkında ümumilikdə 2090 
iş yerinin yaradılması nəzərdə tutulur. İlkin 
olaraq rezidentlər tərəfindən sənaye parkına 
72 milyon manatdan çox investisiya yatırı-
lıb, 300-dək daimi iş yeri yaradılıb. İşə götü-
rülənlər isə əsasən Ağdamın və ətraf rayonla-
rın sakinləridir.

Bir məqamı da xüsusi vurğulamaq lazım-
dır ki, Ağdamda aparılan genişmiqyaslı bərpa 
və quruculuq işlərinə dövlət başçısı şəxsən 
özü nəzarət edir. Bu mənada  Prezident İlham 
Əliyevin rayona hər növbəti səfəri görülən 

işlərə yeni töhfələr verməkdədir. Məhz bu 
sonsuz diqqət və qayğı Ağdamın yaralarına 
məlhəm olur, əminlik yaradır ki, “külündən 
doğan” Ağdam tezliklə yeni, möhtəşəm si-
masına qovuşacaq, “ruhlar şəhəri” “cənnət 
şəhər”ə şevriləcək.

0ahir 5ƏS8/Oö/8,  

8şaqlardan yazaq,  
onları qoruyaq

Düz 65 il əvvəl, noyabrın 20-də Birləşmiş Millətlər Təşkilatı (BMT) 
8şaq Hüquqları Bəyannaməsini qəbul edib. Həmin tarixdən BMT-nin 
Baş Assambleyasında Ümumdünya 8şaq Hüquqları Günü qeyd olunur. 

Bu, uşaq hüquqlarının qorunması və 
onların gələcəyinə qayğının vacibliyini 
təsdiqləyən bir tarixdir. 20 noyabr sadəcə 
uşaqların hüquqlarını xatırlanması  deyil, 
eyni zamanda onların rifahının yaxşılaş-
dırılması üçün bir imkandır. BMT-nin 35 
il əvvəl, noyabrın 20-də qəbul etdiyi Uşaq 
Hüquqları Konvensiyasına əsasən, uşaqlar 
onları maraqlandıran və həyatlarına təsir 
edən məsələlərlə bağlı fikirlərini bildirmək 
hüququna malikdirlər.  

Hər bir uşaq güvənli və sevgi dolu mü-
hitdə böyüməlidir. Bunu təmin etmək üçün 
bütün dünyada, o cümlədən Azərbaycanda 
mühüm addımlar atılır, uşaq hüquqlarının 
qorunması və sosial təminatı sahəsində yeni 
proqramlar həyata keçirilir. Son illərdə xüsu-
si qayğıya ehtiyacı olan uşaqlar üçün inklü-
ziv təhsil proqramları yaradılır, reabilitasiya 
mərkəzləri açılır. Təbii ki, sevgi və nəvazişlə 
böyüyən uşaqlar cəmiyyətin güclü, məsu-
liyyətli, çətinliklərə dözümlü vətəndaşlarına 
çevriləcəklər. Odur ki, hər birimizin üzərinə 
uşaqlarımıza mnasibətdə daha diqqətli ol-
maq, onların problemlərinə həssas yanaşmaq 
kimi böyük məsuliyyət düşür. 

8şaqlar medianın aynasında
Uşaqların  hüquqlarından biri eşidilmə 

hüququdur. Onların düşüncələri və təkliflə-
ri eşidilməli və dəyərləndirilməlidir. Lakin 
uşaqların mövqeyi cəmiyyətdə, xüsusən də 
mediada, istənilən səviyyədə deyil. Onlara 
nadir hallarda öz fikirlərini ifadə etmək və ya 
xəbər mənbəyi kimi çıxış etmək imkanı ve-
rilir. Bu isə fərdi təcrübə və perspektivlərin 
çox vaxt diqqətdən kənarda qalmasına səbəb 
olur. Təəssüf ki, media uşaqları ya problem-
lərin mərkəzində duran “məsuliyyətsiz yeni-
yetmələr”, ya da yoxsulluq, zorakılıq və təbii 
fəlakətlərin qurbanı kimi təqdim edir. 

Mediada uşaqların mənfi kontekstə təsvir 
olunması onların stereotiplərlə qarşılaşması-
na, ictimai imicinə və gələcək həyatına təsir 
edə bilər. Belə ki, uşaqlar yalnız kömək və hi-
mayəyə ehtiyacı olan fərdlər kimi deyil, həm 
də cəmiyyətin fəal üzvləri kimi tanınmalıdır. 
Məsələn, məktəblərdə təhsil problemləri, 
sosial ədalətsizlik və ya ekoloji məsələlərin 
müzakirəsində daha çox böyüklər çıxış edir. 
Halbuki, uşaqlar müəyyən mövzu ətrafında 
rəy və düşüncələrini fərqli, özünəməxsus for-
mada təqdim edə bilərlər. 

Media, uşaqların mövqelərini öyrənmək, 
yalnız qurban kimi deyil, həm də problem-
lərin həllində fəal iştirak edən tərəflər kimi 
tanıtmaq, fikirlərini dinləmək və qiymətlən-
dirməkdə məsuliyyətli olmalı və onların icti-

mai mövqeyini, bacarıqlarını lazımi qaydada 
göstərməyə kömək  etməlidir.

Respublikamızda uşaqların iştirakı ilə 
müxtəlif sahələrdə rəsm və idman yarışları, 
hakatonlar, olimpiadalar, marafonlar və di-
gər layihələr keçirilir. Sözügedən tədbirlərdə 
uşaqlar biliklərini artırır, həyat üçün vacib 
olan bir çox bacarıqları inkişaf etdirirlər. 
Yarışlar uşaqlara nəzəri bilikləri təcrübədə 
tətbiq etmək, mövcud problemlərin yeni həll 
yollarını düşünərək tapmaq imkanı yaradır, 
fikirlərini ifadə etməyi, başqalarını dinləməyi 
və mübahisə vərdişlərini aşılayır. Sadalanan 
keyfiyyətlər gələcək həyat üçün çox vacibdir. 
Lakin təəssüf ki, bəzən bu məlumatlar media-
nın diqqətindən kənarda qalır, yaxud da, qısa 
xəbər başlıqlarında öz əksini tapır. Adətən, 
bunlar qısa, informativ xəbərlərdir, halbuki 
uşaqlarla bağlı mövzuları tematik, analitik 
materiallarda daha geniş əhatə etmək olar.

Səmimi düşüncələr 
Bir anlıq qanunları və qaydaları kənara 

qoyub uşaqları dinləsək, onlardan nələri öy-
rənə bilərik" Çox vaxt unuduruq ki, uşaqların 
da öz baxışları, istək və sıxıntıları var. Bəzən 
onların dedikləri ən sadə cavablar belə ger-
çəkləri üzə çıxarır, düzgün qərar verməkdə 
yardımçı olur. El məsəlində deyildiyi kimi 
“Sözün düzünü �ən doğrusunu� uşaqdan xə-
bər al”� “Uşaq sözün düzünü deyər”. Uşaq-
ların fikirləri çox vaxt səmimi və dürüst olur, 
gördüklərini bəzəmədən, nə hiss etdiklərini 
olduğu kimi, açıq şəkildə söyləyirlər. Asan 
dildə ifadə etdikləri problem və ya xahişlər  
ətrafındakıları düşünməyə, həll yolları axtar-
mağa yönləndirə bilər.

Bəs, görəsən, uşaqlar nə düşünür: “Dos-
tumla mübahisə edəndə kədərlənirəm, düşü-
nürəm ki, böyüklər də bağışlamağı unutduqla-
rı üçün mübahisə edirlər”� “Sehirli çubuğum 
olsaydı, istərdim ki, heç kim xəstələnməsin 
və uşaqlar həmişə valideynlərinin yanında 
olsunlar”� "Mən valideyinlərimlə daha çox 
vaxt keçirmək, deyib - gülmək istəyirəm. Gə-
lin, hamımız birlikdə olaq"� "Xahiş edirəm, 
təbiəti düşünün. Ağacları kəsirlər, suyu çirk-
ləndirirlər...Belə davam etsə, nə təmiz hava-
mız, nə də meşələrimiz qalacaq. Axı biz də 
böyüyəndə təmiz hava, gözəl meşələr gör-
mək istəyirik"� “Bizdən ilk dəfədir ki, nə dü-
şündüyümüzü soruşurlar”� “Ağaclar kəsilsə, 
gələcək nəsillərin təmiz havası qalmayacaq”. 

Bəli, uşaqların ətraf mühitin və insan 
münasibətlərinin ahənginə dair müstəqil 
baxışları, olanları düzgün qiymətləndirmək 
qabiliyyəti var. Bəzən sadə həqiqətləri və 
həyatın əsas dəyərlərini yenidən xatırlamaq 
məhz uşaqların dilindən gələn səmimi sözlər 
sayəsində mümkündür. 

Ümumdünya Uşaq Hüquqları Günü on-
ların yalnız tamhüquqlu vətəndaş kimi dəyər-
ləndirildiyi bir gün deyil, eyni zamanda, 
daxili dünyalarını öyrənmək, tanıtmaq üçün 
bir fürsətdir. Gəlin unutmayaq ki, bu gün at-
dığımız addımlar sabahın güclü və sağlam 
mühitinin əsası olacaq. Axı uşaqlar təkcə 
ailənin deyil, bütün cəmiyyətin gələcəyidir.

SeYinF 0Ə00Ə'OV$, 
 %'8 0ultimedia Yə elektron 

kommunikasi\a kafedrasÕnÕn dosenti

20 Noyabr Ümumdünya 8şaq Hüquqları Günüdür

Abxaziya: separatçı “prezident” getdi
Gürcüstanın separatçı regionu Abxaziyada “prezident” 

vəzifəsindən getdiyini açıqladı. Tanınmamış respublikanın başçısı 
Aslan BManiya postunu tərk etməsini “Abxaziyada sakitliyin 
qorunması ilə” əlaqələndirdi. Halbuki separatçıların lideri noyabrın 
17-də Rusiyanın RT televiziya kanalına verdiyi müsahibədə üçüncü 
dövlətlərin maraqlarından çıxış edən müxalifətin dövlət çevrilişinə 
cəhd etdiyini vurğulamış, müxalifət ilə məsələni güc yolu ilə həll 
etmək istəmədiyini deyərək, “hakimiyyətdən” əl çəkməyəcəyini 
iddia etmişdi. 

Ancaq noyabrın 18-i səhər mə-
lum oldu ki, separatçıların başçısı 
vəzifəsini tərk etməyə məcbur oldu. 
İndi danışıqlar zamanı tərəflərin əldə 
etdiyi razılaşmaya əsasən, çərşənbə 

axşamı müxalifət bütün “hökumət” 
binalarını boşaltmalıdır. Əks halda, 
“prezident” istefa ərizəsini geri gö-
türməklə hədələyir. 

Xatırladaq ki, etirazlar Abxaziya 

ilə Rusiya arasında “parlamentdə” 
ötən cümə günü müzakirə edilmə-
li olan “investisiya sazişi” fonunda 
başlamışdı. Bu müqaviləyə əsasən, 
Rusiya şirkətləri Abxaziyada inves-
tisiya layihələri həyata keçirə bilər-
dilər. Müxalifət hesab edir ki, bu sa-
ziş mənzil qiymətlərini yüksəldəcək, 
yerli əhalinin hüquqlarını pozacaq, 
habelə sənədin “ratifikasiyası” Abxa-
ziyada orta və kiçik biznesə mənfi 
təsir göstərəcək və rusiyalı iş adam-
larına turizm obyektləri tikmək im-
kanı verəcək. Etirazçılar Bjaniyanın 
istefasını və “müvəqqəti hökumət”in 
yaradılmasını tələb edirdilər. Dünən 
məlum oldu ki, Abxaziya “parla-
mentinin deputatları” növbədənkənar 
sessiyada müxalifətin tələbi ilə və-
zifəsini tərk edən qondama respub-
lika “prezidenti”Aslan Bjaniyanın 
istefasını qəbul etdilər. 

Ancaq həqiqət bundan ibarətdir 
ki, separatçı rejim Rusiyadan çox 
asılıdır. Abxaziyanın “keçmiş xarici 
işlər naziri” İnal Ardzinba hələ ötən il 
2008-ci ildən Moskvanın Suxumiyə 
110 milyard rubla yaxın maliyyə və-
saiti verdiyini bildirmişdi. Bundan 
əlavə, 2023-cü ildə separatçı rejimin 
ümumi xarici ticarət dövriyyəsinin 
72 faizinin Rusiyanın payına düşdü-
yü açıqlanmışdı. Həmçinin Abxaziya 
üçün müxtəlif imtiyazlar, o cümlədən 

payız-qış aylarında Rusiyadan elekt-
rik enerjisinin pulsuz tədarükü tətbiq 
edilir. Rusiyanın iqtisadi inkişaf na-
zirinin müavini Dmitri Volvax mart 
ayında qeyd emişdi ki, təkcə 2024-cü 
ildə Rusiyanın Abxaziyaya maliyyə 
yardımının həcmi 5,6 milyard rubl 
təşkil etməlidir. Moskva israr edir ki, 
investisiya sazişi Abxaziya üçün təh-
lükə yaratmır. 

Maraqlıdır ki, Bjaniyanın iqamət-
gahını ələ keçirən kütlə Rusiya bay-
raqlarını dalğalandıraraq “Rusiya� 
Rusiya�” qışqırırdı. Bundan başqa, 
müxalifət Rusiya ilə münasibətləri 
gücləndirməyə, investisiya layihələ-
rini pozmamağa çalışdıqlarını bildi-
rir. Xatırladaq ki, abxaz müxalifəti 
uzun müddətdir bu razılaşmaya qarşı 
çıxır. Bundan sonra Rusiyadan ayrı-
lan subsidiyalar dayandırıldı. Poli-
toloqların sözlərinə görə, separatçı 
respublika siyasi dalandadır. Məsələ 
ondadır ki, abxazlar rəsmi Tbilisidən 
üz döndərməklə beynəlxalq münasi-
bətlərin müstəqil subyekti olacacaq-
larına ümid bəsləyirdilər. İndi məlum 
olur ki, dünya Abxaziyanı heç zaman 
tanımayacaq. İndi hesab vermək vax-
tıdır, həmin “investisiya sənədi” də 
bunu bir daha təsdiqləyir.

Əhməd Vəliyev ailəsi ilə birlikdə Milli 
Məclisin deputatı İlham Məmmədova 
anası 

NAZXANIM   XANIMIN 
vəfatından kədərləndiyini bildirir və  

dərin hüznlə başsağlığı verir. 

Azərbaycan  Respublikası  Hərbi  
Prokurorluğunun rəhbərliyi və 
kollektivi Milli Məclisin deputatı İlham 
Məmmədova anası 

Respublika Pediatriya Mərkəzi Publik 
Hüquqi Şəxsin direktoru  Azər Əhmədov 
və mərkəzin kollektivi Nərimanov Uşaq 
Klinik Xəstəxanasının endokrinoloqu 
Zülfiyyə Kazımzadəyə atası

İdman xəbərləri

Çiskinli, yağışlı və dumanlı

Ekologiya və Təbii Sərvətlər Nazirliyi Milli Hidro-
meteorologiya Xidmətinin verdiyi məlumata əsasən, no-
yabrın 20-də Bakıda və  Abşeron yarımadasında havanın 
dəyişkən buludlu olacağı, arabir tutulacağı gözlənilir. La-
kin gecə və səhər bəzi yerlərdə çiskin olacağı, gündüz isə 
arabir yağış yağacağı ehtimalı var. 

Mülayim şimal-qərb küləyi  əsəcək, günün ikinci yarısın-
da şimal-şərq küləyi ilə əvəz olunacaq. Gecə 9-11°, gündüz 
12-15° isti olacaq.Atmosfer təzyiqi 764 mm civə sütunundan 
767 mm civə sütununa yüksələcək, nisbi rütubət 70-80  faiz  
olacaq.  

Azərbaycanın rayonlarında əsasən yağmursuz keçəcək. 
Lakin  gecə və səhər bəzi yerlərdə arabir yağıntılı olacağı 
gözlənilir. Dağlıq ərazilərdə qar yağacağı ehtimalı var.  

Arabir duman olacaq. Şərq küləyi əsəcək. Havanın tem-
peraturu gecə 2-7°, gündüz 13-18° isti, dağlarda gecə 3° şax-
tadan 2°-dək isti, gündüz 3-8° isti olacaq.

Q. QASIMOV 

Qonşuluğumuzda bir Əzim kişi var idi. Hər səhər səsinə oyanardıq. Uşaq idim, nə 
deyirdi, çox sözünü başa düşmürdüm. Bircə onu hiss edirdim ki, uşaqları onu çox incidir. 
Əzim kişi elə hey deyinərdi, uşaqlardan gah birinin, gah da digərinin üstünə qışqırar, 
“gədə, sənə demədim bəsdi...” hədəsini işə gedənə kimi 10-15 dəfə səsləndirərdi. 

İş deyəndə ki, Əzim kişi “İmamzadə”də molla-
lıq edərdi, səhər gedər, axşam yorğun-arğın qayıdar-
dı və bu uşaqlar da “baba” deyərək tökülüşərdilər 
üstünə. Ona görə “baba” deyərdilər ki, Əzim kişi 
doğrudan da baba idi. Böyük oğlu Nərimanı lap 
gənc ikən evləndirmişdi və baba olmuşdu. 

Amma baba boş dayanmırdı, məhəllənin aşağı 

tərəfində yaşayan oğlu “ata” olan kimi, məhəllənin 
yuxarı başında yaşayan Əzim kişi də “ata” olurdu. 
Yəni bu uşaqların elə bir yaş fərqi də olmurdu. Belə-
cə övladlı-nəvəli uşaqların sayı bir həyətdə 15-i keç-
mişdi və hamısı da “baba” deyib yapışardılar işdən 
gələn Əzim əminin uzun ətəkli çuxasından və əllə-
rini salardılar kişinin yekə ciblərinə. Nəyi olurdu, 
silib-süpürərdilər. 

Bu zaman Humay arvad gələrdi, “kişi, sən nə 
elədin, sabaha evdə çörək yoxdur” – deyib kor-pe-
şiman ərinin üzünə baxar, dalınca da qayıdardı ki, 
“belə getsə, sən heç dişlərini  düzəltdirə bilməyə-
cəksən”. Dəfələrlə görmüşdüm ki, Əzim kişinin 
ciblərini sökərkən əl-qolunu tərpətmədən, yavaşca 
“bəs mən dişimi nəynən düzəltdirəcəyəm?” deyərdi. 
Həmin anda Əzim əmiyə çox yazığım gələrdi...

 Əzim kişi ilə aramızdakı hasar o qədər aşağı idi 
ki, bir-birimizi rahatca görür,  məhəllələrdə nə baş 
verir, biz də, onlar da müşahidə edə bilirdik. Divar 
boyu bir neçə qollu-budaqlı tut ağacları var idi. Elə 
ki, yazın sonları gəlirdi, tut ağaclarının budaqları 
biz tərəfə də əyilərdi. Anam deyərdi ki, “dəyməyin, 
ayıbdır, özümüzün ağaclarımız böyüyər, yeyərsi-
niz”. Amma Əzim kişi başımı görən kimi əl eliyər, 
məni çağırar, “tut ye” deyərdi və heç olmasa bir 
ovuc yeməsəydim, məni buraxmazdı...

 Elə ki, axşam işdən gələrdi, uşaqlar növbə ilə 
tut ağaclarının birinin altında “brezent” deyilən ça-
dır açardılar və biri də qalxıb budaqları çırpardı. 
Brezent dolar-dolmaz onu tutub qaldırar, tökülmüş 
tutu çadırın ortasına yığar, kənarlarında da özləri 
oturardılar və beləcə “şam yeməyi” başlayardı. “Hu-
may, ordan pendir, çörək də gətir” deyə arvadını da 
süfrəyə dəvət edərdi. Elə iştahla, həvəslə yeyərdilər 
ki, adam məəttəl qalardı.

 Böyük oğlu Bəhram mənimlə dostluq edirdi və 
mən hər dəfə onun tez yeyib süfrədən qalxmasını sə-
birsizliklə gözləyirdim və o da tələsik hasarın üstün-
dən aşıb biz tərəfə keçərdi. Hərəmizin 7–8 yaşımız 
ancaq olardı. Bəhramın yaxşı əl qabiliyyəti var idi. 
Bir dəfə mənə məhəllələrindəki tut ağacları təsvir 
olunan bir şəkil göstərdi. Qəribə, həm də çox təsirli 
rəsm idi. Şəkildə ağacların ortasında dizi üstə çöküb 

hər iki əllərini göyə qaldıran atası Əzim kişi təsvir 
olunmuşdu. 

Dedim ki, “daha əllərini niyə göyə qaldırıb?” 
Bəlkə də, bu sualı gözləmirdi. Gözləri doldu və asta 
səslə dedi ki, “hiss edirəm ki, bu tut ağacları qurusa, 
babam çox pis olar. Özün görürsən ki, bütün yayı 
yeməyimiz tut, bir də pendir-çörəkdir. Babamı ona 

görə belə təsvir etmişəm ki, o, Allaha “balalarımın 
ruzisini kəsmə” – deyərək  yalvarır.

 Düzü, söhbət mənə çox pis təsir etmişdi. Daha 
hər səhər yuxudan qalxan kimi ağacların yanına 
qaçırdım. Hətta biz tərəfə tökülən tutları da bir 
qaba yığıb Bəhramı səsləyir, qabı ona uzadar, o da 
hər dəfə qabı geri itələyərək, “sən nə danışırsan, 
babam bunu görsə, sənə də, mənə də çox acıqla-
nar”, – deyərdi. Bax, beləcə, nəhəng ağaclar bir 
növ müqəddəsləşmişdi, kasıb bir ailənin dayağına 
çevrildiyi üçün gözlərimdə ucalmışdı. Amma bir 
gün...

 Əzim babanın həyətindən gələn çığırtı, ağlaş-
ma səslərindən yuxudan oyandım. Əvvəlcə heç nə 
başa düşmədim. Elə bildim Əzim babaya nəsə olub. 
Amma o, lap obaşdan durub “İmamzadə”yə gedər-
di. Bildim ki, evdə yoxdur və qışqırıq salanlar öz 
uşaqları və nəvələridir. Hasarın dibinə çatanda əli 
baltalı kişilərin tut ağaclarına durmaşdığını və bu-
daqlarını amansızcasına dibindən kəsdiklərini gör-
düm. Hətta ağaclardan birinin yalnız iki metrlik kö-
tüyü qalmışdı.

Uşaqların göz yaşları, “əmi, nə olar, kəsməyin” 
yalvarışlarına əhəmiyyət verən yox idi. Budaqlar 
kəsilir, qalaq-qalaq yığılaraq həyətin girişində göz-
ləyən maşınlara yığılırdı. Humay arvad bir kənarda 
oturub “vay” deyərək eləcə dizlərinə vururdu, ara-
bir də “can Əzim” sözlərini eşidirdim. Dəhşətli bir 
mənzərə idi. Əslində, çoxlarına tanış olan bu mən-
zərə 60-cı illərdə sovetin “baramaya kömək” adlı 
iyrənc bir üsula əl atmasından yaranan böyüklərə 
tanış səhnəcik idi. Ağına-bozuna baxmadan insan-

ların həyətinə soxulur, çoxillik ağacları dibindən 
kəsib aparırdılar.

...Qaş qaralmamış Əzim kişi gəldi. Ətrafına bax-
dı ki, nə uşaqları var, nə də üstünü, çuxasını dar-
tışdıran. Qorxularından hamısı qaçıb gizlənmişdi...
Birdən gözü mənə sataşdı, “oğul, bəri keçsənə” 
deyəndə, ağlaya-ağlaya tut ağaclarını göstərdim...

Əzim baba donub qaldı. Yenicə kəsilmiş ağac-
lardan birinin kötüyündən su damcılayırdı. Uşaq 
ağlımla mənə elə gəldi ki, ağac ağlayır. Əzim əmi 
yoğun kötüyü qıcaqlayıb birdən hönkür-hönkür ağ-
lamağa başladı. Bu an gördüyüm mənzərə, ondan 

eşitdiyim iki kəlmə söz həyatım boyu yadımdan çıx-
mır. Əzim babanın göz yaşları ağacdan axan suya 
qarışırdı. Ara vermədən “mənim çörək ağacımı niyə 
kəsdiniz?” deyərək uşaq kimi hıçqırırdı. 

Bir azdan günahkar adam kimi Humay ar-
vad gəldi, qollarını Əzim əminin boynuna salaraq 
“Əzim, ağlama, başqasını əkərik, bunlardan da yax-
şı olar” – deyib ərinə təsəlli verməyə başladı. Əzim 
baba birdən hıçqırtısını kəsərək kəsilmiş tut kötük-
lərinin arasına keçdi, dizlərini yerə qoyaraq hər iki 
əllərini göyə qaldırıb nəsə deməyə başladı. Yadıma 
oğlu Bəhramın bir neçə gün qabaq atasının bu və-
ziyyətdə çəkib mənə göstərdiyi şəkli düşdü. Yenidən 
ağlamaq tutdu məni və düşündüm ki, dostum, həyət-
dəki digər uşaqlar ac qalıb öləcəklər.

Aradan heç bir il də keçmədi, Əzim baba bu 
dünyadan səssiz-səmirsiz köçdü. Bəlkə də, yaşa-
dığı dəhşətli mənzərə onu həyatdan nakam apar-
dı...Uşaqlar böyüdü, amma tut ağacları böyümədi. 
Böyük oğlu Nəriman kişidən sonra onları kökün-
dən çıxartdırıb odun elədi və atasının Novruz çər-
şənbələrindən birinə düşən ilində həyətdə yekə bir 
tonqal qaladı. Həm öz uşaqlarına, həm də Əzim ba-
banın uşaqlarına öyrətdi ki, “ağırlığım-uğurluğum 
sovetdə qalsın deyib, üstündən tullanın”. 

Uşaqlar elə də etdilər, hətta mən də qoşuldum 
onlara. Amma heç birimiz o sözləri deməyə cəsarət 
etmədik. Bilirdik ki, bunlar qorxulu sözlərdir və əli 
baltalı kişilər yenidən gələ bilər, bu dəfə tut ağacla-
rını yox, bizi apararlar.

Hamlet QASIMOV,  
XQ-nin bölgə müxbiri 

Gəncə

Tərəvəz, yoxsa meyvə?

İndiyə qədər dietoloqlar hər gün 5 porsiya meyvə və tərəvəz 
yeməyi tövsiyə edirdilər. Lakin son araşdırmalar bu tövsiyəyə 
müəyyən dəyişiklik əlavə edib.
“Zdorovye” jurnalı yazır ki, İngiltərə alimləri araşdırmalar nəticəsin-

də tərəvəzlərin meyvələrdən daha faydalı olduğunu öyrəniblər. Bildiriblər 
ki, meyvələrin bəzi mənfi tərəfləri var. Bu səbəbdən gün ərzində  3 porsiya 
tərəvəz + 2 porsiya meyvə və hətta 4 porsiya tərəvəz + 1 porsiya meyvə yemə-
yi tövsiyə ediblər.

Həkimlərin fikrinə görə, meyvələrin çox miqdarda qəbulu qanda lipidlərin 
artmasına səbəb olur ki, bu da ateroskleroz riskini artırır. Tərəvəzlərdən fərqli 
olaraq meyvələr toxluq hissi yaratmır, əksinə, iştahı artırır. Bu isə artıq çəki-
nin yığılmasına səbəb ola bilər. Tərəvəzlər isə, əksinə, arıqlamağa kömək edir. 
Bundan əlavə, meyvələrin çoxlu miqdarda qəbulu arterial təzyiqin artmasına 
səbəb ola bilər, şirin meyvələr karies riskini artırar.

Buna görə, alimlər hər növ tərəvəzi meyvələrdən daha faydalı  hesab edir 
və qəbulunu artırmağı tövsiyə edirlər. İnsanda artıq çəki və ürək-damar sistemi 
xəstəlikləri olduqda da həddindən artıq meyvə yeməyi məsləhət görmürlər.

Z.HÜSEYNLİ  
XQ

ISSA-nın  
baş katibi ilə görüş

Noyabrın 19-da gənclər və idman naziri Fə-
rid Qayıbov İslam Həmrəyliyi İdman Assosiasi-
yasının (ISSA) baş katibi Nasser Ayman Majali 
ilə görüşüb. 

Gənclər və İdman Nazirliyində keçirilən görüşdə nazir 
ölkəmizdə idman sahəsində görülən işlər və qazanılan uğur-
lar haqqında məlumat verib. COP29 çərçivəsində ölkəmizdə 
səfərdə olan qonaq səmimi qəbula görə təşəkkür edib.

Görüşdə ölkəmizin təşkilatla əlaqələri, eləcə də gələn il 
keçiriləcək VI İslam Həmrəyliyi Oyunlarına hazırlıq və digər 
məsələlər müzakirə edilib.

Badmintonçularımızın  
7 medalı

Azərbaycan badmintonçuları Zambiyanın 
Lusaka şəhərində keçirilən “Zambia Internati-
onal” turnirində 7 medal qazanıblar.

Azərbaycan Badminton Federasiyasından (ABF) verilən 
məlumata görə, qadınların şəxsi yarışında Era Maftuha, ki-
şilərin qoşa yarışında Aqil Qəbilov–Diki Panqestu və qarışıq 
qoşa kateqoriyasında Aqil Qəbilov–Era Maftuha tandemi fəx-
ri kürsünün ən yüksək pilləsinə qalxıb.

Kişilərin qarışıq qoşa kateqoriyasında isə Cahid Əlhəsə-
nov və Həcər Nuriyeva gümüş medala layiq görülüblər. Daha 
2 bürünc medala qadınların şəxsi yarışında Həcər Nuriyeva, 
qoşa yarışında isə Həcər Nuriyeva ilə Era Maftuha sahib 
çıxıblar.

Bununla da Azərbaycan badmintonçuları yarışı 3 qızıl, 2 
gümüş və 2 bürünc medalla başa vurublar. 

L.QURBANOVA   
XQ

Sağlamlıq

“Çörək ağacı”nın 
acı balladası

Bakı Dövlət Universitetinin (BDU) 410 tələbəsi 2024–2025-ci tədris 
ilinin payız semestri üzrə təhsil krediti almaq hüququ əldə edib. 
Onlardan 98-i sosial, 312-si isə standart təhsil kreditidir.

Universitetdən XQ-yə bildirilib ki, 
2023–2024-cü tədris ilində isə ümumilikdə 
705 nəfər BDU tələbəsinə təhsil krediti ve-
rilib. Onlardan 184-ü sosial, 521-i standart 
təhsil krediti olub.

Qeyd edək ki, təhsil tələbə krediti ve-
rilən zaman girov və ya zaminlik tələb 

olunmur. Bu kredit uzunmüddətlidir və 
təhsil müddətində, güzəşt və möhlət döv-
ründə tələbədən kreditin qaytarılması tələb 
edilməməklə yanaşı, faizlər də hesablan-
mır.

FİDAN  
XQ

BDU-nun 410 tələbəsi 
təhsil krediti alıb

“Rabitəbank” ASC 
səhmdarlarının nəzərinə!

“Rabitəbank” ASC-nin  müşahidə şurasının 18 noyabr 
2024-cü il tarixli, 104 nömrəli qərarına əsasən, 2024-cü il  
dekabrın 27-si, saat 17.00-da bankın səhmdarlarının növbə-
dənkənar ümumi yığıncağı keçiriləcəkdir.

Yığıncağın gündəliyi: 
1. Bankın 2025-ci il üzrə büdcə  parametrlərinin təsdiqi.
2. “Rabitəbank” ASC-nin 2025–2027-ci illəri əhatə edən 

Strateji Planının  təsdiqi.
3. Təşkilati  və cari   məsələlər.
Yığıncağın keçiriləcəyi ünvan- Bakı şəhəri, 28 May küçə-

si 33 (Rabitəbank ASC-nin inzibati binası).


